
ኣብ ሚኒስትሪ ሕርሻ፡ ሓላፊ ጨንፈር 
ልምዓት ብቚልን እንስሳን ኣቶ በረቐ 
ዑቕባሚካኤል፡ ሓረስቶት ዝኣኸለ 
ዘራእቶም ብዝቐልጠፈ መንገድን 
ብመልክዕ ወፈራታትን ክእክቡ 
ኣዘኻኺሩ።
ህጥራን ባሕሪ ዝፈጥሮ፡ ኣብ ወርሒ 

መስከረም - ሓሓሊፉ ድማ ኣብ ወርሒ 
ጥቅምቲ ዝርአ ዝናብ ኣብ ሃገርና ልሙድ 
ምዃኑ ዝሓበረ ኣቶ በረቐ፡ ኣቐዲሙ 
ክዛዘም ዝነበሮ ናይ ሎሚ ዘመን ክረምቲ፡ 
ጌና ካብ ባሕሪ ዝብገስ ዝናብ ብሕጂ 
ንሓደ ወርሒ ክቕጽል ትንቢት ኩነታት 
ኣየር ብምህላዉ፡ ሓረስቶት ጻዕሮም 
ፍረ ክረኽቡሉ፡ ምስ ግዜ ክቀዳደሙ 

ሚ/ሕርሻ፡ ሓረስቶት ዝኣኸለ ኣእካሎም ብዝቐልጠፈ 
ክእክቡ የዘኻኽር
መኺሩ።
ሚኒስትሪ ሕርሻ መስርሕ 

ምእካብ ኣእካል ንምቅልጣፍ፡ 
ኣስታት 50 ሽሕ ማዕጺድ ቀሪቡ 
ከምዘሎ፡ ድሮ’ውን ብመሰረት 
ዝቐረበ ጠለብ፡ ኣስታት 5 
ሽሕ ማዕጺድ ናብ ዞባ ደቡብ 
ከምእተላእከ ገሊጹ።
ኣብ ዞባ ጋሽ-ባርካ ኣስታት 18 

ሽሕ ሄክታር ስምስም ይእከብ 
ከምዘሎ፡ ኣብ ዞባ ደቡብ 444፡ 
ኣብ ዞባ ማእከል 576 ሄክታር 
ስርናይ ድማ፡ ንምእካቡን 
ንምኽያዱን ማሽነሪ ተዳልየን 
ከምዘለዋ ኣብሪሁ። 

ክፍሊ ባህልን ስፖርትን ዞባ 
ሰሜናዊ ቀይሕ ባሕሪ፡ ኣብ ንኡሳን 
ዞባታት ፎሮን ገልዓሎን፡ ኣብ ዕቃበ 
ጥንታዊ ቅርስታትን ረቂቕ ባህላዊ 
ውርሻታትን ኣስተምህሮ ወዲቡ። 
ኣብ’ቲ ዓበይቲ ዓዲ፡ መራሕቲ 

ሃይማኖት፡ ኣመሓደርቲን ወከልቲ 
ህዝብን ዝተሳተፉዎ - ካብ 15 ክሳብ 
18 ጥቅምቲ ዝተዋህበ ኣስተምህሮ፡ 
ኣብ ሌላን ኣገዳስነትን ቤተ-መዘክር፡ 
ቅርስን ኣገዳስነቱን፡ ምሕደራን 
ውዳበን ፈስቲቫላትን ሃገራዊ 
በዓላትን ኣብ ዘጠቓልል ዛዕባታት፡ 
ብኣባላት ቤተ-መዘክር ዞባ ሰፊሕ 
መብርሂ ተዋሂቡ። 
ዋና ዳይረክተር ክፍሊ ባህልን 

ስፖርትን ወ/ሮ ዘይነብ ዑመር፡ 
ጥንታዊ ቅርሲታትን ባህላዊ 
ውርሻታትን ዞባ ሰሜናዊ ቀይሕ 
ባሕሪ ናብ ተካእቲ ወለዶ ንምስግጋሩ፡ 
ሓላፍነት ነፍስ-ወከፍ ዜጋ ምዃኑ 
ኣገንዚባ።  
ኣብ ዞባ ሰሜናዊ ቀይሕ ባሕሪ 

ብሓፈሻ፡ ኣብ ንኡሳን ዞባታት 
ገልዓሎን ፎሮን ከኣ ብፍላይ፡ 
ንኤርትራ ኣብ ዓለማዊ መድረኽ 
ዘፍለጡን ከፍልጡ ዝኽእሉን - 

ሰ/ቀ/ባሕሪ - ኣብ ዕቃበ ቅርስታት 
ኣስተምህሮ ተዋሂቡ

ካብ ዘመናት ክሳብ ናይ ቀረባ 
እዋናት ጥንታዊ ኣሰራት ከምዝርከቡ 
ዝጠቐሰ፡ ሓላፊ ጨንፈር ባህሊ ኣቶ 
ዮውሃንስ ገብረየሱስ ብወገኑ፡ ነበርቲ 
ኣብ ምዕቃብ ቅርስታትን ጥንታዊ 
ኣሰራትን ብዘለዎም ውህሉል 
ተመኵሮ፡ ኣበርክቶኦም ከዛይዱ 
ኣዘኻኺሩ።
ኣብ ባጽዕ ብዘይካ’ዚ፡ ብ15 

ጥቅምቲ - ኣብ ኣገዳስነት ዓይኒ 
ምድሪን ጥዕናዊ ረብሓታቱን 
ኣስተምህሮ ተዋሂቡ።
ኮሚተታት ጥዕና ከባቢ፡ 

ኣመሓደርቲ ከባቢታት፡ መራሕቲ 
ዞናትን ሰራሕተኛታት መንግስትን 
ኣብ ዝተሳተፉዎ ኣስተምህሮ፡ 
ኣመሓዳሪ ከተማ ባጽዕ ኣቶ ሃይለ 
ኣስፋሃ፡ ክሳብ 2020 መላእ ህዝብን 
ትካላትን ከተማ ባጽዕ ዓይኒ ምድሪ 
ክሃንጹ መደባት ተታሒዙ ከምዘሎ 
ገሊጹ። 
ዋና ዳይረክተር ክፍሊ ማሕበራዊ 

ኣገልግሎት ዞባ ሰሜናዊ ቀይሕ 
ባሕሪ፡ ኣቶ ረዘነ ፍስሃ ድማ፡ እቲ 
መደብ ንጡፍ ተሳታፍነት ናይ ነፍሲ-
ወከፍ ዜጋ ስለዝሓትት፡ ውሁድ ጻዕሪ 
ክካየድ ኣተሓሳሲቡ። 

ፈጻሚ ዳይረክተር ላዕለዋይ ትምህርትን 
ምርምርን ዶክተር ሃይለ ምሕጹን፡ ኣብ 
ሳዋ ንዝርከቡ ኣባላት 33 ዙርያ ሃገራዊ 
ኣገልግሎት ዝኾኑ ተመሃሮ 2ይ ደረጃ 

ሳዋ - ዶክተር ሃይለ ምሕጹን ንተመሃሮ ሰሚናር ኣካዪዱ

ዋርሳይ-ይከኣሎ፡ ንላዕለዋይ ትምህርቲን 
ጉዕዞኡን ዝምልከት ሰሚናር፡ ብ19 
ጥቅምቲ ኣካዪዱ።
ንታሪኽ ላዕለዋይ ትምህርቲ ድሕሪ 

ናጽነትን በብእዋኑ ክግበረሉ ዝጸንሐ 
ምኽላስን ብሰፊሑ ዘብርሀ ዶክተር 
ሃይለ፡ ኣብ 2004 ዝተፈላለያ ኮሌጃት 
ብምኽፋት፡ ነቲ ዩኒቨርሲቲ ኣስመራ 

ተአንግዶ ዝነበረት ኣዝዩ ውሱን 
ቊጽሪ ክብ ብምባል ዝሰፍሐ ዕድላት 
ንምፍጣር ብዝተወስደ ስጒምቲ፡ ኣብ’ዘን 
ዝሓለፋ ልዕሊ 10 ዓመታት ኣስታት 

31 ሽሕ ዜጋታት ብዲግሪን ዲፕሎማን 
ከምእተመረቑ ኣብሪሁ። 
ብዘይካ’ዚ፡ 584 ብናይ ድሕረ-ምረቓ 

ትምህርቲ ንወጻኢ ሃገራት ከምእተላእኩ 
ዝገለጸ ዶክተር ሃይለ፡ ነቲ ዕድል ንምስፋሕ፡ 
ኮለጅ ስነ-ፍልጠት ኣስመራን ኮለጅ ሕርሻ 
ሓመልማሎን ናይ ድሕረ-ምረቓ ትምህርቲ 
ከምዝጅምራ ከምእተገብረ፡ ዝነበረ 
ሕጽረታት መማህራንን ናይ ትምህርቲ 
መሳለጥያታትን ንምምላእ እውን ገዚፍ 
ወፍሪ ከምእተገብረ ሓቢሩ።
ናይ ላዕለዋይ ደረጃ ትምህርቲ 

ፕሮግራማት ብሉጽን ተወዳዳሪን ኮይኑ፡ 
ጠለብ ቁጠባዊ ጉዕዞ ሃገር ዝምልስን 
ንዕኡ ዘገልግልን ንምግባሩ፡ ካብ ፈለማ 
2018 ጀሚሩ በብደረጃኡ ዝትግበር ናይ 
ምትዕርራይን ምቕርጣውን ስጉምትታት 
ይውሰድ ከምዘሎ ዝገለጸ ዶክተር 
ሃይለ፡ ኣብ ዝሓለፈ ዓመት ንማስተርስን 
ዶክትረይትን ዲግሪ ናብ ወጻኢ 123፡ 
ኣብዚ እዋን’ዚ ተበጊሶም ዘለዉ 97፡ 
ኣካል ናይቲ ዝካየድ ዘሎ ጻዕሪ ከምዝኾነ 
ኣረዲኡ። እቲ ዕድል ቀጻሊ ምዃኑ 
እውን ገሊጹ። 

ምምሕዳር ዞባ ሰሜናዊ ቀይሕ ባሕሪ፡ 
ኣብ ንኡስ ዞባ ገልዓሎ - ምምሕዳራት 
ከባቢ ኢንገል፡ መካዕኒለ፡ ባካዕን ባዴዳን 
ንዝነጥፉ ልምዳውያን ገፈፍቲ ዓሳ 
ንምሕያል ከምዝሰርሕ ገሊጹ።
ኣመሓዳሪ ዞባ ሰሜናዊ ቀይሕ ባሕሪ 

ብሪጋደር ጀነራል ተኽለ ልብሱ፡ ብ18 
ጥቅምቲ ምስ ወከልቲ ህዝቢ ኣብ ዝገበሮ 
ርክብ፡ ገፈፍቲ ዓሳ ቀረባት በረድን 

ገልዓሎ - ልምዳውያን ገፈፍቲ ዓሳ ንምሕያል ይስራሓሉ
መቀያየሪ ኣቕሑን ብቐረባ ዝረኽቡሉ 
ኩነታት ንምፍጣር ዝካየድ ጻዕሪታት 
ከምዘሎ ሓቢሩ።
ኣብ’ቲ ርክብ፡ ብዛዕባ ህሉው ኩነታት 

ሃገርን መደባት ልምዓትን፡ ምዅስኳስን 
ምምእዛንን መንእሰያት፡ መሰልን ሱታፌን 
ደቂ-ኣንስትዮ፡ ባህሊ ዓያይነትን ጸጋታት 
ባሕሪን ብሰፊሑ ተዘሪቡሉ።
ብሪጋደር ጀነራል ተኽለ ብተወሳኺ፡ 

ኣብ ምምሕዳር ከባቢ ባዳ ብውሑጅ 
ዝብሕጎግ ዘሎ መሬት ሕርሻ ንምድሓን፡ 
ቅልጡፍ ስጉምቲ ክውሰድ ምዃኑ 
ሓቢሩ።
ተሳተፍቲ፡ ኣብ ደሴታት ዘሎ ሕጽረት 

ጽሩይ ዝስተ ማይ ፍታሕ ክናደየሉ፡ ናይ 
ማእከላይን ካልኣይን ደረጃ ኣሕደርቲ 
ኣብያተ-ትምህርቲ ክኽፈታ ዝብልን 
ካልእን ለበዋታት ኣቕሪቦም። 

ስ/ 
ሙ
ሴ

ኪ
ዳ
ነ

ብዘይካ ሰኑይ መዓልታዊ እትሕተም ጋዜጣ

ዋና ኣሰናዳኢ  
ኣስፍሃ ተኽለማርያም

ቍ.ስ 116266 / 201820(2220)

ቦርድ ምስንዳእ  
ዮሴፍ ሃይለማርያም

ምሉእብርሃን ሃብተገብርኤል
ኤርምያስ ገብረልዑል

ሺሃብ ኣርኣያ
ተስፋኣለም የማነ

ቍ.ስ 201820 (2214) 
ፋክስ። 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ. 200454-07121322

ምልክታ 
ቍ.ስ. 125013 - ቍ.ሳ.ጶ. 1284

ሰማያዊት ሓይለኣብ
ቤተልሄም ታደሰ
ፍናን ሚኪኤለ

ለይ-ኣውት
ሳምራዊት መለስ
ትንሱእ ፍስሃየ
ሳምራዊት ሃብተ

ሰዓት	 መደብ
  12:00	   ደኩመንታሪ
  12:30	 ዜና ትግርኛ
  12፡50	 ጉዳይ ኣብ ዘተ 
  13፡30	 ዜና ዓረብ
  13:45	 ቴራብ/ ገለብ ደሐን 
  14:20	 ዶክመንታሪ
  15:10	 ካብ ዞባታት
  15:40	 ዕላል ጥበባት
  16:15	 መደብ ማእገር
  17፡00 	 ዜና ትግርኛ
  17:20	 ሙ/ድራማ
  17:30	 ዜና ዓረብ 
  17:40	ሓበሬታ - ዝተቛረጸ መደብ ማእገር  ድሕሪ ዜና ዓረብ ይቕጽል
  18፡20	 መደብ ህርመት
  20:00	 ዜና ትግረ
  20:10	 ተኸታታሊት ፊልም እተን መሓዙት 2ይ ክፋል   
  21:00	 ዜና ትግርኛ
  21:25	 ሕርሻን ሃብቲ ባሕርን  2ይ ክፋል
  22:00	 ዜና ዓረብ
  22:10	 ሙ/ድራማ
  22:30	 ዜና እንግሊዝ
	 ብካልኣይ መስመር ተለቪዥን ኤርትራ ዝፍኖ ጸወታ ኩዕሶ 

እግሪ ኣሎ። 
	 ኣያክስ     ምስ     ቸልሲ        ሰዓት    8፡00 ምሸት
	 ጃክስ     ምስ      ሊቨርፑል     ሰዓት    10፡00 ምሸት

ሎሚ ኣብ ERI-TV

ወለንታዊ ልግሲ ደም ብምትብባዕ 
እኹልን ውሑስን ቀረብ ደም 
ንምርግጋጽ ዝዓለመ፡ ብቐንዱ ኣብ 
ምብራኽ ኣፍልጦን ንቕሓትን 
ሕብረተሰብ ዘተኰረ ጎስጓሳት 
ጽቡቕ ውጽኢት ይርከቦ ከምዘሎ፡ 
ኣብ ሃገራዊ ባንኪ ደም ኤርትራ 
ሓላፊ ኣገልግሎት ልግሲ ደም ኣቶ 
መሓሪ ኣብርሃም ገሊጹ።
ሃገራዊ ባንክ ደም፡ ምስ ማሕበር 

ወለንታውያን ለገስቲ ደም ጨንፈር 
ዞባ ዓንሰባ ብምትሕብባር፡ ካብ 14 
ክሳብ 17 ጥቅምቲ ንዘካየዱዎ 
ናይ ኣርባዕተ መዓልታት ወፍሪ 
ብዝምልከት ኣብ ዝሃቦ ሓበሬታ፡ 
ኣቶ መሓሪ፡ ቅድሚ ሕጂ ኣብ 
ኣብያተ-ትምህርቲን ኮለጃትን 
ጥራይ ተሓጺሩ ዝነበረ ወለንታዊ 
ልግሲ ደም፡ ኣብ’ዚ እዋን’ዚ ኣብ 
ሰራሕተኛታት ትካላት መንግስቲ 

ዓንሰባ - ጐስጓስ ኣብ ልግሲ ደም ውጽኢት ሂቡ
ከም ባህሊ እናሰረጸ ከምዝመጸ 
ኣረዲኡ። 
ዝሓለፈ ዓመት ኣብ መላእ’ቲ ዞባ 

ተንቀሳቒሶም 300 ከረጺት ደም 
ጥራይ ከምዝኣከቡ፡ ሎሚ ዓመት ግን 
ካብ ክልተ ኣብያተ-ትምህርቲ ከተማ 
ከረን፡ ኮለጅ ሕርሻ ሓመልማሎ፡ 
ምምሕዳር ከተማ ከረንን ጨንፈር 
ኢሚግረሽንን ዜግነትን ጥራይ 
ልዕሊኡ ከምእተኣከበ ሓቢሩ።
ኣቦ-መንበር ማሕበር ወለንታውያን 

ለገስቲ ደም ጨንፈር ዞባ ዓንሰባ፡ 
መንእሰይ ኣኑር ሑመድ፡ ማሕበሮም 
ኣብ መጋቢት 2019 ጉባኤ 
ብምክያድ ንዝበረኸ ዕዮ ከምእተበገሰ 
ብምሕባር፡ እዚ ኣተባባዒ ለውጢ 
ናቱ ውጽኢት ምዃኑ ገሊጹ። 

ኣብ ካናዳ፡ ስዊዘርላንድን ጀርመንን 
ከምኡ’ውን ኣብ ውሽጢ ሃገር ዝነብሩ 
ኤርትራውያን፡ ንመናበዪ ስድራ ስዉኣትን 
መሰሰኒ ማዕከን ሕድሪ ሰማእታትን ዝውዕል 
- 22 ሽሕን 240 ዶላር ኣመሪካ፡ 7 ሽሕን 
928 ዶላር ካናዳ፡ 5 ሽሕን 300 ዩሮን 5 
ሽሕ ናቕፋን ሓገዝ ኣበርኪቶም።
እዚ፡ ብኤርትራውያን ደቂ-ኣንስትዮ 

ነበርቲ ዊኒፐግ - ካናዳ 10,080 ዶላር 
ኣመሪካ፡ 8 ዜጋታት ነበርቲ ስዊዘርላንድ 
3,600 ዶላር ኣመሪካ፡ ማሕበረ-ኮም 
ኤርትራውያን ኣብ ጀነቫ - ስዊዘርላንድ 
3,600 ዶላር ኣመሪካ፡ ማሕበረ-ኮም 
ኤርትራውያን ነበርቲ ፍሪቡርግ - 
ስዊዘርላንድ 1,800 ዶላር ኣመሪካ፡ 
ማሕበረ-ኮም ኤርትራውያን ኣብ 
ሙኒኽን ከባቢኣን - ጀርመን 3,400 ዩሮ፡ 
ማሕበረኮም ኤርትራውያን ነበርቲ ከተማ 

ኤርትራውያን፡ ሓገዞም ንመናበዪ 
ስድራ ስዉኣት የዕዝዙ

ቫንኩቨር - ካናዳ 1,080 ዶላር ኣመሪካ፡ 
ጉጅለታት ዋርሳይ፡ ጽንዓትን ፈንቅልን 
ከተማ ቫንኩቨር - ካናዳ 1,080 ዶላር 
ኣመሪካ፡ ኤርትራውያን ነበርቲ ከተማ 
ኪችነር ዋተርሉን ጎልፍን - ካናዳ 1,000 
ዶላር ኣመሪካን 1,448 ዶላር ካናዳን፡ 
ንመናበዪ ስድራ ስዉኣት ዝተበርከተ 
እዩ።
ንመሰሰኒ ማዕከን ሕድሪ ሰማእታት ድማ፡ 

ማሕበረኮም ኤርትራውያን ካናዳውያን 
ነበርቲ ካልጋሪ - ካናዳ 6,480 ዶላር 
ካናዳ፡ ኣባላት ህግደፍ ኣብ ፍራንክፈርት 
- ጀርመን 1,000 ዩሮ፡ ኤርትራውያን 
ነበርቲ ቢልፈልደንን ከባቢኣን - ጀርመን 
500 ዩሮ፡ ብስም ነፍስሄር ስእለ ሃይለ 
ካብ ፍራንክፈርት - ጀርመን 400 ዩሮ፡ 
ከምኡ’ውን ስሙ ክጠቅስ ዘይደለየ ነባሪ 
ዞባ ማእከል 5 ሽሕ ናቕፋ ወፍዮም። 

ኣብ ኣፍዓበት፡ ንሓድሽ መለክዒታት 
ብቕዓት ትምህርቲ ብዝምልከት - 
ንሓለፍቲ ኣብያተ-ጽሕፈት ትምህርቲ፡ 
ሱፐርቫይዘራትን ርእሳነ- መማህራንን 
ንኡሳን ዞባታት ኣፍዓበት፡ ናቕፋ፡
ቅሮራን ኣዶብሓን ስልጠና ተዋሂቡ።
ኣብ’ቲ ትምህርቲ፡ ብቕዓት 

ኣፍዓበት - ኣብ መለክዒታት ብቕዓት ትምህርቲ ስልጠና ተዋሂቡ
ትምህርቲ ንምርግጋጽ፡ ብወገን 
ሚኒስትሪ ትምህርቲ፡ ኣብያተ-
ትምህርቲ፡ መማህራንን ተመሃሮን 
ክግበር ኣብ ዘለዎ ጻዕሪ ብሰፊሑ 
ተገሊጹ።
ሓላፊ ጨንፈር ሚኒስትሪ ትምህርቲ 

ዞባ ሰሜናዊ ቀይሕ ባሕሪ፡ መምህር 

ረሺድ ዑስማን፡ ተራ መማህራን 
ኣብ ምርግጋጽ ብቕዓት ትምህርቲን 
ምዅስኳስ ተመሃሮን ዘለዎ ወሳንነት 
ኣስሚሩሉ። 
ሰልጠንቲ፡ ተዳልዩ ዘሎ ሰነድ 

መለክዒታት ትምህርቲ፡ ተሎ ኢሉ 
ክጻፈፍ’ሞ ክዕደሎም ኣዘኻኺሮም።

ኣብ 2001 ኣብ ሓረስታይ - ንኡስ 
ዞባ ሓጋዝ ዝተጠርነፉ ዜጋታት፡ ምንጪ 
ዝስተ ማይ ጥሪቶም ንምውሓስ መንግስቲ 
ዝሃነጸሎም ራህያ ኣብ’ዚ እዋን’ዚ ብድበት 
መሊኣ ስለዘላ፡ ንምጽራጋ ናይ ማሽነሪ 
ሓገዝ ክግበረሎም ሓቲቶም።
እቲ ኩነታት ንምንጪ ዝስተ ማይ’ውን 

ብኣሉታ ጸልዩዎ ከምዘሎ፡ ብሰንኩ ድማ 
ደቆም ካብ ትምህርቲ ይሰናኸሉ ምህላዎም 
ዝሓበሩ’ቶም ዜጋታት፡ ተጠቀምቲ ናይቲ 
ብማእከል ዓዶም ሰንጢቑ ዝሓልፍ 

ሓጋዝ - ተቐማጦ ሓረስታይ ናይ ማሽነሪ ሓገዝ ይሓቱ
ሓረስቶት ኣስነዳ - ንኡስ ዞባ ኣስማጥ፡ 

ዘራእቶም ኣብ ደረጃ ምሽዋትን ምዕጻድን 
በጺሑ ከምዘሎ፡ ሓሓሊፉ ባልዕ ይርአ ስለዘሎ 
ግን፡ ሚኒስትሪ ሕርሻ ኣብ ርእሲ’ቲ ሞያዊ 
ምኽሩ፡ መድሃኒት ጸረ-ባልዕ ከቕርበሎም 
ሓቲቶም።
ኣብ ወርሓት ነሓሰን መስከረምን ብመጠኑን 

ዝርጋሐኡን ጽቡቕ ዝናብ ሳላ ዝሃረመ፡ ተስፋ 
ዘለዎ ኣእካል ከምዘሎ ዝሓበሩ ሓረስቶት፡ ጉዳይ 
መድሃኒት ጸረ-ባልዕ ቅልጡፍ ስጒምቲ ዘድልዮ 
ምዃኑ ኣገንዚቦም።
ኣብ ንኡስ ዞባ ኣስማጥ፡ ኣብ 4 ሽሕ ሄክታር 

መሸላ፡ ልዕሊ ሓደ ሽሕ ሄክታር ድማ ብልቱግን 
ናይ ቅብኣ ኣዝርእትን ለሚዑ ከምዘሎን ኣብ 
ዘተኣማምን ደረጃ ከምዝርከብን ዝሓበረ 
ሓላፊ ቤት-ጽሕፈት ሕርሻ’ቲ ንኡስ ዞባ፡ 
መንእሰይ ያሲን ዑስማን፡ ብሓረስቶት ዝቐረበ 
ሕቶ ኣብ ቦታኡ እኳ እንተሎ፡ እቲ ኩነታት 
ብዙሕ ዘሻቕል ከምዘይኮነን ጥቡቕ ምክትታል 
ይግበረሉ ከምዘሎን ኣረዲኡ። 

ሓረስቶት ኣስነዳ፡ ብተርእዮ 
ባልዕ ዘራእቲ ይስከፉ መስመር ኤለክትሪክ ዝኾኑሉ ዕድል 

ክፍጠረሎም ተላብዮም።
ኣመሓዳሪ ምምሕዳር ከባቢ ግላስ ኣቶ 

ኣሰናይ ጴጥሮስ፡ እቲ ዝተጠቕሰ ጸገማት 
ፍታሕ ክናደየሉ ምስ ዝምልከቶም ኣካላት 
ይዝረበሉ ከምዘሎ ገሊጹ።
ኣስታት 820 ነበርቲ ዘለዉዋ ሓረስታይ፡ 

ካብ ሓጋዝ ንሸነኽ ምብራቕ 8 ኪሎ-
ሜተር ርሒቓ፡ ኣብ መስመር ሓጋዝ - 
ከረን እትርከብ ሓንቲ ካብ 6 ዓድታት 
ምምሕዳር ከባቢ ግላስ እያ።  

ሓረስቶት ንኡስ ዞባ ማይ-ዓይኒ፡ ኣብ ደረጃ 
ምሽዋትን ምዕጻድን ዝበጽሐ ኣእካሎም ኣብ 
ቆፎኡ ክሳብ ዝኣቱ፡ ካብ ግራውቶም ከይረሓቑ 
ግቡእ ምክትታል ክገብሩ፡ ዘዝኣኸለ ድማ 
ክእክቡ፡ ክኢላታት ሕርሻ ጸዊዖም።
ሓላፊ ቤት-ጽሕፈት ሚኒስትሪ ሕርሻ ኣብ’ቲ 

ንኡስ ዞባ፡ ኣቶ ታድዮስ ሚኪኤል፡ ሎሚ 
ዓመት 2770 ሄክታር መሸላ፡ 3190 ሄክታር 
ጣፍ፡ 700 ሄክታር ዳጉሻ ከምእተዘርአን፡ ኣብ 
ጽቡቕ ኩነታት ከምዘሎን ሓቢሩ።
መብዛሕትኡ ዘራእቶም ኣብ ዘተኣማምን 

ደረጃ ከምዝበጸሐ ዝገለጹ ሓረስቶት ብወገኖም፡ 
ብክኢላታት ሕርሻ ንዝወሃቦም ቀጻሊ ምኽርን 
ሓበሬታን ኣመስጊኖም። 

ዘራእቲ ማይ-ዓይኒ፡ ኣብ ጽቡቕ 
ኵነታት ከምዘሎ ተሓቢሩ

ዕድመ ን‘ኣህጉራዊ መዓልቲ ኣዋልድ’!
ደቂ-ሰብ ብዘይ ዝዀነ ፍልልይ ንዅሉ 

መሰልን ግቡእን ብማዕረ ክመቓርሑ 
መሰል እዩ። ብኣንጻር’ዚ፡ ኣብ መንጎ 
ዜጋታት ምዕሩይ ርድኢትን ጠመተን 
እንተ ዘይሃልዩ፡ ቀጻሊ ጎነጽን ዘይርጉእነትን 
ክህሉ ግድነት ይኸውን። ጾታዊ ኣድልዎ፡ 
ሓደ ካብ’ቲ ኣብ ብዙሕ ከባቢታት ዓለም 
ዝረአ፡ ንመሰላት ደቂ-ኣንስትዮ ብምንእኣስ 
ንብዙሕ ብድሆታት ዘቃልዕ ተርእዮ 
እዩ።    
ጾታዊ ኣድልዎ፡ ብሰሪ ባህላዊ 

ልምድታትን ድሑር ኣተሓሳስባን ዝኽሰት 
ተርእዮ ምዃኑ ሊቃውንቲ ይሰማምዑሉ። 
ኣብ ኣእምሮኣውን ኣካላውን ዕብየት ደቂ-
ኣንስትዮ ዘይሃስስ በሰላ ዝገድፍ ሕማቕ 
ተርእዮ። ኣብ ርእሲ’ዚ፡ እቲ ኣብ ልዕሊ 
ግዳያት ዝፍጠር ተጽዕኖ፡ ብዅሉ መዳይ 
ንኣፍራይነት ዝዕንቅጽ እዩ። 
ደቂ-ኣንስትዮ ብዅሉ ሸነኽ ክዓብያን፡ 

ነቲ ማሕንቖታት ክፈትሓ ዘይሕለል ደገፍ 
ክግበረለንን እምበኣር ኣገዳሲ እዩ። ስለ’ዚ 
እውን እዩ፡ ኣብ መሰል ደቂ-ኣንስትዮ 
ዘተኰረ ዝተፈላለየ ጻዕርታት ዝካየድ 
ዘሎ።   
11 ጥቅምቲ ኣህጉራዊ መዓልቲ 

ኣዋልድ ቈልዑ፡ ሰብኣዊ መሰል ደቂ-
ኣንስትዮ ንምርግጋጽ እተዘኻኽር ዕለት 
እያ። ኣብ’ታ ዕለት፡ ነተን ኣብ ንኡስ 
ዕድመ ዝርከባ ኣዋልድ ጒድኣት 
ከይወርደን ንምክልኻልን፡ ንቕሓተን 
ንምብራኽን ተዘክሮታት ይሕደስ ጥራይ 
ዘይኮነ፡ ኣብዚ ጉዳይ’ዚ ከመይ ይኽየድ 
ኣሎ እውን ይግምገም። 
ኣብታ ዕለት፡ ንደቂ-ኣንስትዮ ዝግባእ 

ኣገልግሎት ትምህርቲ ክዋደድ፡ መርዓ 
ትሕቲ ዕድመን ምኽንሻብን ክውገድ፡ 
ጎነጻዊ ዓመጽ ደው ክብልን ካልእ ጾታዊ 
ኣድልዎታት ክጠፍኡን፡ ዝተፈላለየ 
ኣስተምህሮኣዊ ጐስጓሳት እውን ይወሃብ።  
ኣህጉራዊ መዓልቲ ኣዋልድ ቈልዑ፡ 

ካብ 2012 ጀሚራ እያ ብዓለም ደረጃ 
ክትዝከር ጸዲቓ። ኣብ ኣጋጣሚታት 
ናይ’ቲ ዝኽረ-ዕለት፡ ኣብ ንኡስ ዕድመ 
ዝርከባ ኣዋልድ፡ ኵሉ ሰብኣዊ መሰል 
ክረጋገጸለንን ዘጋጥመን ብድሆታት 
መፍትሒ ክናደየሉን ለበዋታት ይሓልፍ። 
ከምኡ’ውን፡ እተን ደቀንስትዮ ንቕሓተን 
ኣብ ኵሉ መዳያት ብምብራኽ፡ ብገዛእ 
ዓቕመን ንጸገማተን ባዕላተን መፍትሒ 
ከናድያ ዝተፈላለየ ምትብባዓት ይግበር።
ሎሚ ዓመት ኣህጉራዊ መዓልቲ 

ኣዋልድ፡ “ሓይሊ ኣዋልድ፡ ዘይተነግረሉን 
ዓጋቲ ዘይብሉን” ኣብ ትሕቲ ዝብል ቴማ 
እያ ክትዝከር ተመሪጹ። 
ብዘይ ግቡእ ማሕበራዊ ኣገልግሎት፡ 

ምዕሩይነትን ዕብየትን ክህሉ ኣጸጋሚ 
ስለ ዝዀነ፡ ንዅሉ ዜጋ ብዘይ ኣፈላላይ 
ማሕበራዊ ኣገልግሎት ክዋደደሉ ዝግባእ 
እዩ። ስለዚ፡ ከም ኣካል ሕብረተ-ሰብ 

ብዕድመ ዝነኣሳ ደቀንስትዮ እውን፡ 
መሰረታዊ ዝዀነ ዕድላት ትምህርቲ፡ 
ጥዕና፡ ካልእ ኣድለይቲ ጠለባትን 
ድሕነትን ካብ’ቶም ብቐዳምነት ብዘይ 
ዝዀነ ቅድመ ኵነት ክረጋገጹለን ዘለዎም 
ኣገደስቲ ረቛሒታት እዮም። ንዓኣተን 
ካብ ኣንጻር ጾታ ዝፈልየን መለክዒ 
ክሳብ ዘይሃለወ፡ ብማዕረ ኵሉ ጸጋታት 
ክመቓርሓ ግቡእ እዩ።  
ንደቀንስትዮ ተማሃሮ ኣእምሮኣውን 

ኣካላውን ዕብየት ንኽድልባ፡ ብኣጋኡ 
ኣድላይ ወፍሪ ክካየድ ኣለዎ። ከም’ቲ 
ሓንቲ ተኽሊ ብግቡእ እንተ ተዀስኲሳ፡ 
ኣብ እዋን ምሕፋስ ምህርቲ ዝተፈላለየ 
ጣዕምን ትሕዝቶን ዘለዎ ምእኩት ፍረ 
እትምጡ፡ ነተን ደቀንስትዮ’ውን ብንኡሰን 
ግቡእ ናብዮት እንተ ተኻዪዱለን፡ ናይ 
ጽባሕ ንጡፋት ሰራሕተኛታት፡ ኣፍረይቲ 
ኣዴታት፡ ኣውፈርቲ፡ ኣብ ዝተፈላለየ 
መዳይ ተዋፊረን ንሕብረተ-ሰብ ዝቕይሳ፡ 
ኮታ ኣብ ኵሉ ጽላት ብምስታፍ፡ ንምዕባለ 
ዓለም መሪሕ ተራ ከም ዝህልወን 
ክንጠራጠር ኣይግባእን። 
ነተን ትሕቲ ዕድመ ዝዀና ኣዋልድ 

ዘጋጥመን ብድሆታት፡ ኣብ መብዛሕትኡ 
ከባቢታት ተመሳሳሊ ሳዕቤን እዩ ዘለዎ። 
ንኣብነት፡ ካብ’ቶም ብሩህ መጻኢ 
ዘጸልምቱ ባህላዊ ልምድታት፡ መርዓ 
ትሕቲ ዕድመ ሓደ ኰይኑ፡ ነታ ገና 
ዘይዓዀዀት ጓል ኣንስተይቲ ኣብ ንኡስ 
ዕድመኣ ንዘይተደለየ ጥንስን ጥዕናዊ 
ጸገምን የቃልዓ። ብተወሳኺ፡ ነተን 
ብዕድመ ዘይበሰላ ንኣሽቱ ኣዋልድ ኣብ 
ዘይእዋኑ ዓቢ ሓላፍነት የሰክመን። ከም 
ሳዕቤኑ፡ ናብ ዝተፈላለየ ኣእምሮኣውን 
ኣካላውን ጸገማት ይወድቃ።
ኣብ መላእ ዓለም ብሰንኪ እቶም 

ማሕንቖታት ብዙሓት ውሽጣዊ ዓቕመን 
ከይተበርበረ ይባኽን ኣሎ። ብሰሪ ዘይንቑሕ 
ኣተሓሳስባን ድሑር ልምድታትን፡ እተን 
ደቀንስትዮ ሕሰም ዝተፈላለየ ማሕበራዊ 
ጸገማት ከይበተኸለን ምሉእ ጒዕዞ 
ህይወተን ሰለይ ይብላ። ከምኡ’ውን፡ 

ብዙሓት ግዳያት ኣደዳ ዝተፈላለዩ 
ሕማማት ኰይነን ኣብ ስቓይ ይነብራ። 
ገለ ድማ፡ ነታ ዘይትትካእ ህይወተን 
ብምኽሳር ንሞት ይቃልዓ።
ኣህጉራዊ መዓልቲ ኣዋልድ እምበኣር፡ 

ንድሑር ልምድታትን ኣተሓሳስባን 
ሕብረተ-ሰብ ብምውጋድ፡ ኣብ ንኡስ 
ዕድመ ንዝርከባ ደቀንስትዮ  ብፍላይ 
- ንዝገጥመን ብድሆታት ብንቕሓት 
ንኽቃለሳ እተዘኻኽር ዕለት እያ። ኣብ 
ዝሓለፉ ዓመታት ዝተኻየዱ መጽናዕታዊ 
ጽሑፋት ከም ዘነጽሩዎ፡ ኣስታት 62 
ሚልዮን ደቀንስትዮ፡ ደረጃ ዕድመአን 
ንትምህርቲ ኣኺሉ ከብቅዕ፡ እንተዀነ 
ግዳ - ተቛደስቲ ናይ’ቲ ዕድል ንምዃን 
ጥጡሕ ባይታ ዘይተነጸፈለን ጸኒሐን ወይ 
ተረኺበን።
ዓለምለኻዊ መዓልቲ ኣዋልድ፡ 

ብዛዕባ ዘጋጥሙ ብድሆታት፡ ንቕሓት 
ንምብራኽ ጥራይ ኣይኰነትን እትዝከር። 
ብተወሳኺ’ውን፡ በቲ ዝካየድ ንጥፈታት 
ንዝቕጽል መድረኽ፡ እወታዊ ጽልዋ 
ንኽህልዎ ጻዕርታት ይካየድ። ንኣብነት፡ 
ሓንቲ ናይ ትምህርቲ ዕድል ዝረኸበት 
ጓል-ኣንስተይቲ፡ ኣገዳስነት ትምህርቲ ኣብ 
መጻኢ ህይወታ ብግቡእ ተገንዚባ ዕላማኣ 
እንተደኣ ኣነጺራ፡ ሽቶኣ ንኽትወቅዕ 
ዝዕንቅጹ መሰናኽላት ብገዛእ ዓቕማ 
ንኽትብድህ እተዘኻኽር እውን እያ። ከም 
ውጽኢቱ፡ እታ ጓል-ኣንስተይቲ ንዅሉ 
ሰጊራ ዕውትቲ ብምዃን፡ ንኻልኦት 
መንእሰያት ከም ኣርኣያ ንኽትከውን 
ይስራሕ። 
ምእንቲ’ዚ፡ እቲ ዝካየድ ጻዕሪ ኣብ 

ዝተወሰነ መድረኽ ንዝርከባ ደቀንስትዮ 
ጥራይ ዘይኰነ፡ ንዝመጽእ ሰንሰለታዊ 
ምዕራፍ ህይወት መዛዘሚኡ ዘአንፍት 
እዩ። 
መርዓ ትሕቲ ዕድመ፡ ኣእምሮኣውን 

ኣካላውን ዕብየት ኣብ ርእሲ ዘይደለበት 
ጓል ኣንስተይቲ ዝፍጸም ጎዳኢ ልምዲ 
እዩ። እቲ ልምዲ ካብ ነዊሕ እዋን 
ኣትሒዙ፡ ኣብ ሰፊሕ ከባቢታት ዓለም 
ክዝውተር ጸኒሑን ኣሎን። ብፍላይ፡ ኣብ 
ምምዕባል ዝርከባ ሃገራት ገኒኑ ይረአ። ኣብ 
ሃገራት ኣፍሪቃ፡ ኤስያን ላቲን ኣመሪካን 
ገና ይቕጽል ኣሎ። 
መርዓ ትሕቲ ዕድመ፡ እታ ቀንዲ 

ግዳይ ናይ’ቲ ግጉይ ልምዲ ዝዀነት 
ጓል-ኣንስተይቲ፡ ንዘጋጥማ ጥዕናዊ ጸገም 
ናይ ምጽዋር ዓቕማ ትሑት ስለዝዀነ፡ 
ብቐጻሊ ከቢድ ቃንዛ እናተጻወረት ክንዮ 
እዋናዊ ጸገም ነባሪ ጉድኣት ከስዕበላ 
ይኽእል። ከም ሳዕቤኑ፡ ዕጫ ሞት ንዓኣን 
ንዕሸላን ከጋጥም ይኽእል። ሳሕቲ’ውን፡ 
እቲ ዝውለድ ናጽላ ምሉእ ጥዕና ዘይብሉ 
ይኸውን። ካልእ ኣሉታዊ ገጽ ናይ’ዚ 
ተርእዮ፡ እታ ኣደ ክትወልድ እንከላ ሞት 

እንተ ኣጋጢሙዋ፡ እቲ ናጽላ ዘኽታም 
ክኸውን ይቕሰብ። 
ትምህርቲ መሰረት ናይ ኵሉ ሓይሊ 

እዩ። ትምህርቲ ናብ ዝተሓለነ ዕላማ 
ዘብጽሕ መሳርሒ ስለዝኾነ - ጓል 
ኣንስተይቲ ብፍላይ - ግቡእ ኣገልግሎት 
ትምህርቲ እንተ ረኺባ፡ ክንዮ ኣብ ምህናጽ 
ገዛእ ርእሳ ዝህልዎ እወታዊ ረብሓታት፡ 
ንሕብረተ-ሰብን ሃገርን ዝህልዋ ኣበርክቶ 
ልዑል እዩ። እቲ ምንታይ፡ ዝተማህረት 
ጓል ኣንስተይቲ ዝለዓለ ንቕሓት ኣብ 
መሰላታ፡ ዝበረኸ ርእሰ-ተኣማንነትን ኣብ 

እትወስዶ ወሳነታት ዝለዓለ ናጽነትን 
ይህልዋ። ኣብቲ እትምስርቶ ስደራ-ቤት 
እውን ብዅሉ ሽነኻቱ ዕዉት ንክኸውን 
ዘይነዓቕ ኣበርክቶ ይህልዋ።      
ብኣህጉር ደረጃ ኵለን ደቀንስትዮ 

መባእታዊ ትምህርቲ እንተ ረኺበን፡ ከም 
ውጽኢቱ ሞት ህጻናት ብ15% ክጎድል 
ይኽእል። ከምኡ’ውን፡ ክሳብ ካልኣይ 
ደረጃ ክብጽሓ እንተ ኽኢለን፡ ኣብ እዋን 
ወሊድ ዘጋጥም ሞት ብፍርቂ ማለት 
ሰለስተ ሚልዮን ናጽላታት ክድሕኑ 
ይኽእሉ። ብተወሳኺ’ውን፡ ኣዴታት 
ክሳብ ካልኣይ ደረጃ ክመሃራ እንተ 
ኽኢለን፡ ኣድላይን ዝተመጠጠነ መግቢን 
ብኣግኡ ክርደኣ ስለ ዝኽእላ፡ ጥዕናኡ 
ዝተሓለወ ህጻን ይህልወን።
ኣብ ትሕቲ ሰሃራ ኣፍሪቃን ደቡባውን 

ምዕራባውን ኤስያን፡ ሓንቲ ካብ ሽሞንተ 
ኣዋልድ ትሕቲ 15 ዝዕድመኣ ንመርዓ 
ትሕቲ ዕድመ ትቃላዕ። ብተመሳሳሊ 
ኣብ ዝተጠቕሰ ክፋል ዓለም፡ ሓንቲ ካብ 
ሽሞንተ ኣዋልድ ትሕቲ 17 ዓመት 
ዝዕድመኣ ዝዀነት ጓል ኣንስተይቲ ኣብ 
ንኡስ ዕድመኣ ክትወልድ ትግደድ።
ኣብ ዝበዝሐ ክፋል ዓለም ጎነጽ 

ዝተሓወሶ ዓመጽ ኣብ ልዕሊ ደቀንስትዮ 
ብቐጻሊ የጋጥም። ግዳያት ጾታዊ ዓመጽ 
ዝበዝሓ ኣዋልድ ትሕቲ ዕድመ ስለዝዀና፡ 
ንኽቃወማኦን ክከላኸላኦን ምሒር 
ይጽገማ። ነተን ብዕድመ ዘይዓዀዃ 

ቈልዑ፡ ኣብ ልዕሊአን ዓመጽ ዝፍጽሙ 
ዝበዝሐ እዋን ኣብ ከባቢአን ዝነብሩ ሰባት 
እዮም። እቲ ዓይነት ዓመጽ ተደጋጋሚ 
ምስዝኸውን፡ ኣብ ርእሲ’ዚ እውን ዓው 
ኢለን ሕቡእ ቃንዛአን ከስምዓ ምሒር 
ስለዝሽገራ፡ እቲ ዘኸትሎ ኣእምሮኣውን 
ኣካላውን ጒድኣት ዝኸበደ እዩ። እቶም 
ገበነኛታት እውን፡ ናብ ሕጊ ቀልጢፎም 
ኣይቀርቡን። 
ዓመጽ ዝብል ቃል፡ ሓይሊ ወይ 

ጉልበት ተጠቒምካ መጥቃዕቲ ምፍጻም 
እዩ። ብዙሓት ደቀንስትዮ ግዳያት ዓመጽ 
ኰይነን እናሃለዋ፡ ብሰንኪ ሕፍረት፡ 
ፍርሒን ካልእ ምኽንያታትን ቁስለን 
ኣብ ውሽጠን ደጒለን ይጐዓዛ። ብሰሪ 
ድሑር ባህላዊ ልምድታትን ድሑር 
ኣተሓሳስባን ድምጸን ከየስምዓ እናተሃስያ 
ይነብራ። ስለ’ዚ፡ መላእ ሕብረተ-ሰብ ኣብ 
ጎድነን ብምቛም፡ ጸገማተን ኣብ ምፍዃስ 
ግቡኡ ከበርክት ይግባእ። ዓመጽቲ ናብ 
ሕጊ ቀሪቦም ግቡእ መቕጻዕቲ ንኽወስዱ 
ድማ፡ ኵሉ ኣካል ሕብረተሰብ ክተሓባበር 
የድሊ።
እተን ግዳያት ንዘጋጥመን ሽግራት 

ክብድሃ ምሉእ ዓቕሚ ክህልወን ስለ 
ዘይክእል፡ ንመሰለንን ግቡአንን ዝጣበቕ 
ኣካል ክቐውም ኣለዎ። ዝድግፈን ሓይሊ 

እንተሃልዩ፡ ባዕላተን ኣካል እቲ ቃልሲ 
ኰይነን፡ ኣብ ዝካየድ ንጥፈታት መሪሕ 
ተራ ክህልወን ይሕግዝ እዩ። ኣብ’ዚ 
መዳይ’ዚ ኣተኲሮም፡ ብንኡስን ሰፊሕን 
መልክዕ ዝሕንጸጹ ውጥናት፡ ኣብ እዋኑ 
ሽቶኡ ብምውቃዕ፡ ኣብ ባይታ እወታዊ 
ውጽኢት ክሕፈሶም ዓቢ ኣስተዋጽኦ 
ኣለዎም። 
ኣብ ሃገርና፡ ኣብ ደቀንስትዮ ብዝያዳ 

እኳ ደኣ ኣብ ምጥፋእ መሃይምነት፡ 
ብዙሕ ስራሕ ተዓሚሙ እዩ። ከም 
ውጽኢቱ፡ ኣብ ዝሓለፉ ዓመታት ብርክት 
ዝበሉ ዜጋታት - ካብኣቶም ብዙሓት 
ደቂኣንስትዮ ገጠር፡ ክጽሕፋን ከንብባን 
በቒዐን። ኣብ ላዕለዎት ትካላት ትምህርቲ 
እውን፡ ብቑጽሪ ሓያሎ ደቀንስትዮ ብማዕረ 
ሰጒመን፡ ብማዕረ ተመሪቐን። 
ብተወሳኺ ሃማደኤ፡ ደቂ-ኣንስትዮ 

ብቑጠባ ነብሰን ክኢለን ስድራቤተን 
ንኽመርሓ ዝተፈላለየ ሞያዊ ስልጠና 
ወዲቡ፣ ዓቕሚ ዝፈቐዶ ዓይነታውን 
ገንዘባውን ደገፋት ከምዝረኽባ እውን 
ገይሩ። 
ኣብ መዳይ ጥዕና እውን፡ ኣብ 

ምኽንሻብ ጓል-ኣንስተይቲ፡ መርዓ 
ትሕቲ ዕድመን ፍርያምነት ስድራ-ቤትን 
ኣፍልጦ ሕብረተ-ሰብ ንምብራኽ፡ ብዙሕ 
ዕማም ከም ዝተሰላሰለ ኣብ ዝተፈላለየ 
ኣጋጣሚታት ክሕበር ጸኒሑ ኣሎ። 

ዳህላክ ነጋሲ                                            

ጥዑምዝጊ ተስፋይ

.  .  .  እቲ ካልእ ሸነኽ!
ኣብ ሳንታክላራ ዩኒቨርስቲ ፕሮፈሰር 

ቶማስ ኦላንተ “ሰባት ንሂወትካ ብኸመይ 
ክትነብሮ ከም ዘለካ ምንጋር ይፈትዉ 
እዮም” እዩ ዝብል። ሓቁ’ዩ - ከም እንርእዮ 
መዓድቲ ብዙሓት እዮም። ብጎረቤት፡ 
ዓርኪ፡ መማህርቲ፡ ኣባል ስድራ-ቤት፡ 
መሳርሕቲ፡ ማሕበራዊ መራኸቢታት፡ 
ሕሉፍ ሓሊፉ’ውን ብሓላፍ መንገዲ 
ተኸቢብና ስለ እንነብር፡ ማዕዳ ወትሩ 
ምስ ዘነበና’ዩ። ማዕዳ - ብዛዕባ ኣበላልዓ፡ 
ኣካይዳ፡ ትምህርቲ፡ ምስ ብዓልቲ-ቤት 
ዝህሉ ዝምድና፡ ኣከዳድና፡ ኣደቓቕሳ፡ 
ኣጠቓቕማ ግዜ. . . ክሳብ ንመን ክትፈቱ 
ከም ዘለካ ክነግሩ ዝመጣጠሩ ማዕዳታት 
ኣደኦም ትቝጸሮም።  
ማዕዳ’ኮ ዝዀነ ዋልታ ሒዝካ 

ክትከላኸሎ ዘይከኣል እዩ። ንነብስኻ 
ዝገበርካ ግበራ፡ ማዕዳ ዝበሃል ከይቀረበካ 
ክትነብር ማለት ዘበት’ዩ። እቲ ተፈጥሮና 
እንድዩ ኸኣ መዓድትን ተመዓድትን 
ከም እንኸውን ገይሩ ኣፋንዩና። ነቶም 
ክንምዕድ ባህ ዝብለና ሰባት፡ ተመዓድቲ 
ፈጢሩልና። ግራዝማች ኪዳነ ደኣ እናሻዕ 
ሰላም ተበልካዮም “ነገረይ ዲኻ ደሊኻኒ!” 
ይብሉ፣ ትም እንተ በልካ ኸኣ “ኣቤት 
ትዕቢት - ንስኻስ ኣበይ ኢኻ በጺሕካ. 
. .” ክብሉ የናሽዉኻ። ሰብ ከምኡ’ዩ! 
እንተ ሰሓቕካ ፈኲስ፡ ‘እንተዘይሰሓቕካ 
ጸዋግ፡ ተነዋሕካ ዘንጋር፡ ተሓጸርካ ድንኪ፡ 
ተጸለምካ ጠቃር፡ ተቐያሕካ መላጥ፡ እንተ 
ተዛረብካ ለፍላፊ፡ ትም እንተ በልካ ዓባስ. . 
. ። ንኹሉ ዝኸውን ስም ኣለዎ። ይምዕድ 
ከኣ። “ኣታ እዚ ገጽካ ፍትሕ ዘይተብሎ፡ 
ኰይኑካ ተጸዊግካ. . .!” 
ኣብ’ዛ ዓለምና፡ ምሒር ምፍላጥ’ውን 

እኮ ጸገም’ዩ። “ጽሉል” ከም እትበሃል 
ትፈልጡዶ? - እዞም ንዓለም ብዙሕ ነገር 
ዘበርከቱ ናይ ዓለም ፈላጣት፡ ብሰንኪ 
ሕልፊ ሰቦም ምፍላጦም ክንደይ ኣደራዕ 
ወሪዱዎም መስለኩም! ግና ኩሉ ወዮ 
እዩ። ምሒር ዘይትፈልጥ እንተ ዄንካ 
ኸኣ ‘ደንቆሮ’ ትበሃል። ስለ’ዚስ ንማዕዳ 
ዝኸውን ምኽንያት ዝሰኣን ኣይኰነን።
ማዕዳ እዚ ቀሊል ነገር፡ ዝዀነ ሰብ 

እዩ ዝኽእሎ። ቀሊል ስለ ዝዀነ ኸኣ፡ 
እቶም እንምዕድ’ውን ከም’ቲ እንምዕዶ 
ዘይንገብር፡  ወይ ድማ ካብ’ቲ እንምዕዶ 
ውሑድ ይኹን ብዙሕ ዝተርፈና ኢና። 
ከም’ቲ ነብስና ክትከውን እትደልዮ 
ምሉእ ብምሉእ ክንከውን ዘሎ ተኽእሎ 
ዳርጋ ስለ ዘየለ። ብሓቂ ኸኣ፡ እቲ ናብ’ቲ 
ክዀኖ ዝደሊ ቀረባ ዝዀነ ሰብ፡ ንብዙሕ 
ወይ ዕለታዊ ማዕዳ ዝኸውን ግዜ የብሉን። 
ዝበዝሐ ግዜኡ መሓዛ ነብሱ ንክኸውን 
ኣብ ምጽዓር ስለ ዘሕልፎ። 
ኣቤት ገሊኣትና ንሰብ ምምካር 

ክንፈቱ! መኺርና ኣይንዓግብ፡ ተዛሪብና 
ኣይንርብርብ፡ ንኻልእ ሰብ ግና ነረብርብ። 
ገለ ሰባት፡ ፈላጣት ምዃኖም ንኽነግሩ 
ኢሎም ከም ዝምዕዱ እዮም ግዱሳት 
ስነ-ኣእምሮ ዝገልጹ። “ገለ ምኽሪ ዝህቡ 
ሰባት፡ ብሓቂ ብዛዕባ’ቲ ዝመኽሩዎ ሰብ 
ተገዳስነት ስለ ዘሕደሩ ኣይኰኑን። እንታይ 
ደኣ፡ ሓይሎም ወይ ክእለቶም ንምርኣይ 
እምበር” ድያ ዝበለት ክኢላ መደረን 
መራሒት ሰሚናርን ናእሚ ካርተን። 
እዚ ክበሃል ከሎ ግን፡ ንሰናይና ኢሎም 
ዝምዕዱ የለዉን ማለታ ኣይኰነን። ዋላ’ዚ 
ይኹን እምበር፡ መብዛሕትኡ ግዜ፡ ካብ 
እንቃዓ ማዕዳ፡ ሓንቲ መለሊኽ ጥራይ 

ኢና እንተ ረኸብና። 
ናእሚ ካርተን፡ ጕዳይ ማዕዳ ግዲ 

ኣርሚሙዋ “ስለምንታይ እዮም ሰባት 
ዝበዝሐ እዋን ዘየድሊ ምኽሪ ክህቡ 
ዝደልዩ?” ኢላ ትሓትት። ሓቃ እያ’ኮ! 
ብዛዕባ ተመኵሮኡን ኣፍልጦኡን ዋላ 
ሓንቲ ከይሓዝካዶ ንሰብ ‘ክመኽረካ’ 
እናበልካ ወጠጥ ትብሎ ኢኻ ደቀይ! 
ወዮ ድማ ይጥቀም ኣይጥቀም ምኽሪ 
ዘይምቕባል ኣብ ሕብረተሰብና ነውሪ ግዲ 
ዀይኑስ፡ ‘ክመክር’ ንዝበለ ሰብ ‘ኣይፋል’ 
ምባል ኣይለመደናን። ገለ ትብዕ ዝበሉ 
ሰባት ግን፡ ዘይጠቕሞም ማዕዳ እንተ 
ዀይኑ “ዝመዓዱ እንተረኸብካ ሃሰስ 
በል እምበር፡ ኣነስ ማዕዳ ኣየድልየንን’ዩ!” 
ዝዓይነቱ ዘረባ ገይሮም ንመዓዳይ የፋንዉ 
እዮም። ናእሚ ካርተን “ንዓኻ ኣድላዪ 
ዘይኮነ ምኽሪ ትወሃብ እንተ ሃሊኻ፡ ‘እዚ 
ማዕዳ ንዓይ ኣይጠቕመንን እዩ’ ካብ 
ምባል፡ እቲ ዝቐለለ መልሲ፡ ንመዓዲኻ 
ኣድኒቕካ ምግልጋል ጥራይ’ዩ” እያ 
ትብል። ምኽንያቱ፡ ማዕዳ ናይ’ቲ ውሉፍ 
ማዕዳ ዝዀነ ሰብ ዕሽሽ ኢልካ ህይወትካ 
ንኽትመርሕ ዝዓግተካ ስለ ዘየለ። 
ኣብ ማዕዳን መዓዶን ብዙሕ ትንግርቲ 

እዩ ዘሎ። ንተመዓዳይ ቀንጠመንጢ ዝዀነ 
ምኽሪ መሊኡ። ክመዓድ ዝግበኦ ክነሱ 
“ተዘይመዓድኩ’ ኢሉ ‘ኣሻፈረኝ’ ዝብል 
ከኣ ኣሎ። እንሓንሳብ፡ እቲ ተኣኒንና 
እንምዕዶ ሰብ፡ ብዛዕባ’ቲ እንምዕዶ ነገር 
ካባና ንላዕሊ ኣጸጽዩ ዝፈልጥ ይኸውን’ሞ፡ 
ብውሽጡ “ኣብ ኲናት ዘይወዓለ በሊሕ” 
እናበለ፡ ብጸጋማይ እዝኑ ኣእትዩ ብየማናይ 
እዝኑ የንፍሶ። ሰባት ክብሉ ስለ ዝሰማዕካ 
ጥራይ “ከም’ዚ ክትገብር ኣለካ፡ ከም’ዚ 
ክትፈጥር ኣለካ. . .” እንተ ተባህለ፡ ልዕሊ’ቲ 
እትብሎ ዝፈልጥ ሰብ ኣሎ። ስለ’ዚ፡ ማዕዳ 
እውን ንመንን ብኸመይን ምምዓድ ከም 
ዘድሊ መጽናዕቲ ዝሓትት’ዩ።  
“ኣቦይ ማዕዳ” ዝብል ቅጽል ስም 

ክሳብ ዝለግበና እንምዕድ ሰባት ኣለና። 
ንኽንምዕድ ምኽንያት እንተ ረኺብና 
መፍቶትና፡ ምኽንያት እንተ ዘይረኺብና 
ድማ ዓይኒ-ብለይ ስኒ-ብለይ ማዕዳ 
ንድርጕሕ። ማዕዳ ሰናይ ነገር ምዃኑ 
ስሒተ ኣይኰንኩን። ግን መወዳእታ 
ዘይብሉን ክውንነቱ ዘይተረጋገጸን 
እንክኸውን፡ መንገዲ ዓመት ዘህድም’ዩ። 
ንማናዕዳ ብሰናይ ወገኑ ጥራይ 

ክንርእዮ ከለና፡ ዝጓዳእ ኣይመስለናን’ዩ። 
ከም ሓልዮትን ተገዳስነትን ስለ ዝውሰድ 
እውን፡ ንመዓዳይ ዋላ ርእስና ጽርውርው 
እናበለና ትም ኢልና እንሰምዓሉ እዋን 
ኣሎ። ማዕዳ ክንዮ ዓቐኑ ክሓልፍ ከሎ፡ 
ንተመዓዳይ ጸርፍን ምንቍሻሽን ምዃኑ 
ዘይንግንዘቦ ኸኣ ውሑዳት ኣይኰንናን። 
ዓንደ፡ ንብርሃነ ዘመዱ፡ ሓንቲ ግዜ 

ምስ ኣዕሩኽቱ ወኻዕካዕ እናበለ ሓደ 
ክልተ ቢራ ጎርዳዕ ከብል ምስ ረኣዮ፡ 
ንኽምዕዶ መዓንጣኡ ሸጥ ኣቢሉ’ዩ 
ነቒሉ። ብርሃነ ወዲ 23 ዓመት’ዩ። ወዮ 
ደኣ ኣብ ባር ዝኣተወ ኩሉ መሓዛ ቢራን 
ኣረቂን ይቝጸር ኰይኑ እምበር፡ ኣባሓጎን 
እኖሓጎን’ኮ ባህ ክብሎም ከሎ ሓደ ክልተ 
መለኪያ ኣልኮል ጨብ የብሉ እዮም። 
ዝበዝሕ እዋን ኣብ ገዛ። 
ዓንደ ነዚ ወዲ ካብ ንጽባሒቱ ኣትሒዙ 

እዩ ተተሓሒዙዎ። “ኣንታ ንስኻ ኣብ’ዚ 
ዕድመ’ዚ ቢራ ተራእዩካስ ምስ እልፊ 
ሰኽራማት ተኾዲጭካ ትልሕፎ! መስተ’ኮ 
እናስሓቐ እዩ ሸለው ዘብለካ! ብሰንኪ 
መስተ ክንደይ ሰባት ክነሚን ተሪፎም፡ 
ገሊኦም ፍቐዶ ጎደና ተደርብዮም፡ 
ገሊኦም ድሮ ተቐቢሮምስ ተረሲዖም! 
ከም’ዚኣቶም ክሳብ እትኸውን ዲኻ 
ምስ ዘይመኻይድትኻ ትኸይድ ዘለኻ። 
ኣነ መቸም ‘ግደፍ’ እብለካ ኣለኹ። ነቲ 
ዝርእየካ ሰብ ከማን ጽቡቕ ኣይኰነን። ሰብ 
ብኻልእ እናተጸበየካስ፡ ኣብ ፍቐዶ ባራት 
ዓርኪ ጠራሙዝ ክትከውን! ምስ እልፊ 
ምናምንን ዘይጠቕሙን ሰባት ተሰሪዕካ 
ክትውዕል - ኣየጸብቐልካን’ዩ ኩስቶ 
ሓወይ. . .”  
ኣቤት ክኸብድ ማዕዳ! እዚስ ማዕዳ ድዩ 

ዝበሃል ጸርፊ? ምስ ምንታይ ምቖጸርኩሞ? 
ሰብ ከምኡ ክብለካ ከሎ’ኮ፡ ተለልዮም ምስ 
ዝተኣከቡ ክነሚን ዝተጸብጸብካ ኰይኑ እዩ 
ዝስመዓካ። ንተመዓዳይ ጥራይ ዘይኰነ 
ኸኣ፡ ነቶም ኣብ ባር ዝኣትዉ ሰባት እውን 
ናብ ጨርቂ እዩ ቀይሩዎም - ዓንደ። 
እዚ ውሑድ ጽማቝ ካብ’ቲ ማዕዳ’ዩ። 
እምበር ብሕልፊ ደው ኢልካ ከለኻ 
ትምከር እንተ ሃሊኻ፡ መንጸሮር ኣትሒዙ 
ዘውድቕ’ዩ። ተውሳኺቱ ብርሃነ! ኣዳመይ 
ጸጕሪ ርእሳ ከይተረፈ ክሳብ ዝጠልል ኣብ 
ኣልኮል ተኣሊኻ ትነብር፡ ብርሃነ ድማ 
ብሰንኪ ክልተ ቢራ፡ ብማሳ ናይ ማዕዳ 
ይቕጥቀጥ። 
እቶም “ኣነ ፈላጥ’የ - ክኢላ’የ - ዓቕሚ 

ኣለኒ. . .” ንኽብሉ ዝጥቀሙሉ ማዓዶ፡ 
ናይ ኣዋጅ መሳርሒኦም ስለ ዝዀነ፡ 
መሰረትን ክውንነትን ብዘይብሉ ማዕዳ 

ገይሮም ቅጥቅጥ እንተበሉኻ፡ ልዕልነቶም 
ንኸረጋግጹ ጥራይ ስለ ዝዀነ፡ ተመዓዳይ 
ዝረኽቦ ዋላ ሓንቲ ፋይዳ የለን። ገለ ድማ 
ኣበይ ከም ዝዓልብ ዘይፈልጡ መኻዚኖ 
ማዕዳ እዮም። ኣብ ክውንነት ተመርኲሶም 
ብሜላ ዝምዕዱ ኸኣ ገለገለ።  
ኣቤት ናይ ገለ ክኢላታትን ዓበይትን 

ማዕዳ ክምቅር! ኣብ ኣበሃህላኡን ዕላማኡን 
ፍትው ተብሎ’ሞ፡ ዋላ ክትትግብሮ እንተ 
ዘይከኣልካ፡ ኣብ ኣእምሮ ይሰፍር። ኩሉ 
ግዜ ትዝክሮ። ናይ ብዓል ዓንደ ግን፡ ቅጭ 
ኣምጺኡ መሊሱ ናብ ባር ይዅብኩበካ። 
ፈታዊ መስተ ወዲ ኣሃዱና ነይሩ። 

“ኣታ መስተ ግደፎ፡ ጽባሕ ንግሆ ጠረብ 
ምስ በልካ ከጣዕሰካዩ - ቍሊሕ ዝብለካ 
የለን. . .” እናበለ ዘይምዕዶ ሰብ ዳርጋ 
ኣይነበረን። በቃ ዘዘርከበ እዩ ዝምዕዶ። 
ሕሉፍ ሓሊፉስ፡ እታ ስቕተኛ መጋቢትና 
ከይተረፈት’ያ ኣረኻኺባትሉ። ካብ’ቶም 
እንምዕዶ ገለና፡ ዳርጋ ‘ኣይንሕሾ 
ኣይንሓምቆ’ ኢና ዝነበርና። ዝወሃቦ ማዕዳ 
ካብ ሓደ ይምጻእ ካብ ካልእ ብዘየገድስ፡ 
ኩሉ ሓደ’ዩ ትሕዝቶኡ። 
ወዲ ኣሃዱና ማዕዳ ሰልክዩዎ - ብትኽክል 

ኣዘራርባ፡ ፈጊዑዎ ምባል ይሓይሽ። ሓቁ 
እዩ ኸኣ፣ በብዝሓለፎ ምሉእ መዓልቲ 
ክመዓድ እዩ ዝውዕል። ምስ ተወደኦ 
ግን፡ ክምዕዶ ኢሉ ንዝቐረቦ ሰብ፡ ኣዒንቱ 
ኣጨምቲሉ ክርእዮ ይጸንሕ’ሞ “እዛ 
መስተ. . .” ኢሉ ክጅምር ከሎ፡ “ካዕካዕ” 
እናበለ “ትም በል - ትም በል በጃኻ! 
ተቐዲምካ ኢኻ! እዚ ኹሉ ሰብ ዘለዎ 
ነጊፉ ክኸይድ ከሎ ኣበይ ነይርካ ኢኻ 
ጎሰስ እናበልካ ትመጽኣኒ! - ካልእ ሰብ 
ድለ እምበር ኣነስ ቀደም ተታሒዘ’የ. . .” 
እናበለ ኣፍና ዓጽዩ ከባርረና ምስ ጀመረ፡ 

መዓድትን ተመዓድትን

ኩላትና መልሓስና ኣኪብና። ወረኡ 
ምስ ተዘርገሐ ኸኣ፡ ካብ ዕለታዊ ማዕዳ 
ድሒኑ። 
ተመራመርቲ ካብ ብዘረባ ጥራይ 

ማዕዳ፡ ብግብሪ ምምሃርን ኣብነት ምዃንን 
ከም ዘድሊ ይነግሩ። ወዮ ናታቶም’ውን 
ማዕዳ ደኣ ኰይኑ እምበር፡ ኣብነታዊ 
ብምዃን፡ ሰባት ናብ’ቲ እትደልዮ ሰናይ 
ባህሪ ክትመርሖም ከም እትኽእል ይገልጹ 
እዮም።  
ነዊሕ ዓመታት ይገብር (ብመን ከም 

ዝተሳእለት ብዘይምዝካረይ ይቕረታ) ኣብ 
ጋዜጣ ሓዳስ ኤርትራ ሓንቲ ካርቱን 
ርእየ ነይረ። ናይ መዓዲን ተመዓዲን 
ምስሊ ኣሎ። መዓዲ ኣትካኺ ሽጋራ 
እዩ። ተመዓዲ ኸኣ ሰፋፊ ትምባኾ። 
ሽጋራኡ ብድሕረኡ ከዊሉ እዩ “እዛ 
ትምባኾ ከይትቐትለካ ንየው በላ” 
ዝብሎ። ብሓቂ ገላጺት ካርቱን። ሰብ ነቲ 
ክገብሮ ዘይከኣለ ነገር ካልእ ሰብ ንኽገብሮ 
ክምህር ምፍታኑ ዘየገርም ኣይኰነን። 
ብዘይስራሕ ፍቐዶ ጽርግያ ዘወን እናበሉ 
ዘማርሩ ሰባት፡ “ሰሪሕካ ብላዕ፡ ስራሕ እዩ 
ዘኽብረካ - ስራሕ ተሳኢኑ ኣይትበል - 
ባዕልኻ ስራሕ ፍጠር. . .” ክብሉኻ ከለዉ፡ 
“ንስኻኸ ደኣ” ክበሃሉ ከም ዝኽእሉ ስለ 
ዘይፈልጡዶ ይዀኑ?
ብሓቂ ባህርያዊ ለውጢ ከምጽእ 

ንዝደለናዮ ሰብ፡ ካብ ናይ ቃል ምኽሪ 
ምሃብ፡ ዋላ ብውሑዱ ይኹን ብኣብነት 
ክነርእዮ ይግባእ። ብኻልእ ኣዘራርባ፡ ኣብ 
ክንዲ ብቓላት ምምካር፡ ንኻልኦት ኣብነት 
ክንከውን የድልየና።    
 “ስለምንታይ እዮም ገለ ውሉፋት ማዕዳ፡ 

ንተመዓዳይ ኣብ ዘየገድሶ ነገር ክምዕዱዎ 
ዝሃልኩ?” ዝብል ሕቶ፡ ክሳብ ሕጂ ዘዛርብ 
ዘሎን ዝርዝር መልስታቱ ዘይተዛዘመን’ዩ። 
ምናልባት ከም’ቲ ተመራመርቲ ዝብሉዎ፡ 
ነቲ ዝፈልጡዎ ክነግሩ ከለዉ ባህ ስለ 
ዝብሎም ይኸውን። ጥዑይ ማዕዳ ከይህቡ 
ኸኣ፡ ብዛዕባ’ቲ ንተመዓዲ ዘድሊ ሸነኽ 
ኣፍልጦ ስለ ዘይብሎም ይዀኑ።  
ክጠቅም ዝኽእል ማዕዳ ምርካብ ዝያዳ 

ከም እትበቅዕ ይገብር’ዩ። ስለ ዝዀነ ድማ 
ንፉዓት ሰባት፡ ኣብ ዘድልዮም እዋንን 
ኩነትን፡ ባዕላቶም ምኽሪ ክሓትቱ ይረኣዩ። 
ነቲ ከም ዘይብቝዓት ከምስሎም ዝኽእል 
ሕቶ ማዕዳ ኣይፈርሑዎን። 
ኣብ መወዳእታ እምበኣር፡ ማዕዳ 

ንደላዪኡን ኣብ ቦታኡን ጽቡቕ እዩ። 
ዘይረኣናዮ ሸነኽ ንኽንርኢ ስለ ዝሕግዝን 
ሕልናዊ ሓላፍነት ስለ ዘበራብርን። ክንዮ 
ተደላይነትን ኣብ ዘይቦታኡን እንተ 
ዀይኑ ግን፡ ጸርፊ ወይ ምንቍሻሽ 
እዩ’ሞ፡ ‘ቅድሚ ምምዓድና፡ ንገዛእ-ነብስና 
ንምዓድ’ ንምባል’ዩ። 

ልቦናን ፍልስፍናን

ምሉእብርሃን ሃብተገብርኤል

ራብዓይ ክፋል

“ፍልጠት ቅኑዕ መልሲ ምውናን እዩ። 
ብልሒ ግዳ ቅኑዕ ሕቶ ምቕራብ እዩ።” 
               – ማክሲም ጎርኪ
“እቲ ዝያዳ ኣገዳሲ ነገር፡ ሕቶ ካብ 

ምቕራብ ዘይምቍራጽ እዩ።” 
          - ኣልበርት ኣይንስታይን

“ንዓይ ናይ ሰብ ኣይኰነለይን እዩ።”
“እንታይ እዩ ብንጹር እቲ 

ዘይኰነልካ?”
“ኣብ ዝዀነ እዋን እተጸገምኩሉ፡ ናይ 

ዝዀነ ሰብ ሓገዝ ረኺበ ኣይፈልጥን 
እየ።”
“ንስኻኸ ትሕግዝዶ?”
“ኣብ ባህልና ንገዛእ ርእስኻ ምንኣድ 

ልሙድ ኣይኰነን።”
“ብተዘዋዋሪ ግዳ፡ ትሕግዝ ምዃንካ 

ኢኻ ትነግረኒ ዘለኻ።”
“ብቐጥታ እሞ ዘይነግረካ።”
“ሕራይ ንገረኒ።”
“ኣነ ጽጉም ሰብ ክርኢ ኣይደልን 

እየ። ካብ ካልእ ሰብ ተጸጊሙ ክርኢ፡ 
ንባዕለይ ክጽገም ዝመርጽ ሰብ እየ - 
ብዘይቀልዓለም ክነግረካ እንተ ዀይነ።”
“እሰከ ብኣብነት ኣሰኒኻ ንገረኒ።”
“ኣነ ዝጠመየ ወይ ዝዓረቐ ሰብ እንተ 

ርእየ፡ በታ ዘላትኒ ዓቕሚ ይሕግዞ እምበር፡ 
ርእየ ከም ዘይርኣኹ ኣይሓልፎምን 
እየ።”
“ንስኻ ክትጠምን ክትዓርቕን 

እንከለኻኸ ኵሉ ሰብ ረጊጹካ ይሓልፍ 
ማለት ድዩ?”
“ኣምላኽ ይመስገን ክሳብ ሕጂ ክሳብ 

ከምኡ ዝበጽሕ ተሸጊረ ኣይፈልጥን 
እየ። ንእሽቶ ጸገም ኣብ ዘጋጥመኒ እዋን 
ግዳ፡ ግርህ ኢሉ ዝሕግዘኒ ሰብ ረኺበ 
ኣይፈልጥን እየ።”
“እቲ ጠንቂ እንታይ ይመስለካ?”
“እቲ ጠንቂ ስለ ዘይተረድኣኒ እኮ 

እየ ገለ እንተ ሓገዝካኒ ዝድውለልካ 
ዘለኹ።”
“ሕራይ ካልኦት ሰባት ንጽጉማት ሰባት 

ክሕገዙኸ ኣጋጢሞምኻዶ ይፈልጡ?”
“ብዙሕ ግዜ!”
“እሞ እቲ ጸገም ኣባኻ ከይህሉ ቍሩብ 

ሓሲብካሉ ትፈልጥዶ?”
“እንታይ ማለትካ እዩ?”
“ሰባት ንዓኻ ክሕግዙ ግዴታ ዘለዎም 

ኰይኑ ድዩ ዝስመዓካ?”
“ኣበሃህላኻ ፈጺሙ ኣይተረድኣንን።”
“ሓገዝ ብኸመይ ከም ዝሕተት 

ትፈልጥዶ?”
“ሓገዝ ንምሕታትከ ቍንቍኛ ኣለዎ 

ድዩ? ኣነ ክጽገም እንከለኹ፡ …።”
ኵላትና ኣብ ህይወትና ብውሕዱ 

ሓደ ጥቁው መዳሪ ንፈልጥ ንኸውን 
ኢና። ወዮ መዳሪ ብጥንቃቐ መሪጹ 
ኣብ ልብና ዝወቐሮም ቃላት ንሓዋሩ 
ምሳና ዝነብሩ ክዀኑ ይኽእሉ። 
ሩድያርድ ኪፕሊንግ ሓደ እዋን፡ “ቃላት 
ኣብ ጥቕሚ ሰባት ካብ ዝወዓሉ ነገራት፡ 
እቲ ዝበርትዐ መድሃኒት እዩ።” ኢሉ 
ነይሩ። ኵላትና ብሓይሊ ቃላት ልብና 
ዝረስረሰሉ ገለ እዋን ምዝካር ዝኸብደና 
ኰይኑ ኣይስመዓንን።
ጆን ግራይንደርን ሪቻርድ ባንድለርን 

ንዕዉታት ሰባት ከጽንዑ እንከለዉ፡ 
ሓያሎ ናይ ሓባር መለለዪ ባህርያት 
ረኺቦምሎም። ልዕሊ ዅሉ ኣገዳሲ 
ዝዀነ ባህርያቶም፡ ቅኑዕ ዝዀነ 
ናይ ምርድዳእ ብቕዓት ኣለዎም። 
ግራይንደርን ባንድለርን መብዛሕትኦም 
ዕዉታት ኣካየድቲ ስራሕ ብህጹጽ 
ሓበሬታ ናይ ምርካብን ንዝተረድኡዎ 
ጕዳይ ብምሓዝ ምስ ካልኦት ሰባት 
ናይ ምውሕሓጥን ፍሉይ ክእለት 
ከም ዘለዎም ተረዲኦም። ኣብ ርእሲ’ዚ፡ 
ሓሳባቶም ብቕኑዕ ንምምሕልላፍ 
ምእንቲ ክኽእሉ፡ ቀንዲ መፍትሒ 
ዝዀኑ ሓረጋትን ቃላትን ብዝግባእ 
ሓርዮም እዮም ዝጥቀሙ።
ዕዉታት ሰባት ንዅሉ ነገር ፈትፊቶም 

ክፈልጡ ከም ዘየድልዮም ይኣምኑ። 
ኣብ መንጎ ክፈልጥዎም ዘድልዩዎምን 
ዘየድልዩዎምን ነገራት ዘሎ ፍልዩነት 
ኣማእዚኖም ብምርዳእ፡ ምፍላጥ ኣብ 
ዘድልዮም ነገራት ጥራይ የድህቡ። 
ባንድለርን ግራይንደርን ዝበጽሑዎ 
መጽናዕቲ ብዝምልከት፡ ዝዀነ ዘገርም 
ነገር የብሉን። ሓደ ካርታ፡ ባዕሉ እቲ 
ግዝኣት ከም ዘይኰነ ቅድሚ ሕጂ 
ጠቒስናዮ ነይርና ኢና። ንልምድታትና 
ንምግላጽ እንጥቀመሎም ቃላት እውን፡ 
ንባዕላቶም ልምድታትና ኣይኰኑን። በቃ 
ሓሳባትና ንኽንገልጽ ዘኽእሉና ዝሓሹ 
ኣፋዊ ወኪላት እዮም። 
ክንዲ ዝዀነ ሓደ ካብ መለክዒ 

ዓወትና፡ “ቃላትና ንእንደልዮ ነገር ክሳብ 
ክንደይ የመሓላልፉ?” ዝብል ሕቶ 
ይኸውን። ብኻልእ ኣገላልጻ ካርታና 
ንግዝኣትና ክሳብ ክንደይ ከም ዝገልጽ 
ከነረጋግጽ ኣለና ማለት እዩ። ቃላት 
ልክዕ ከም ተኣምራት ከይተፈለጠና 
ንስምዒትና ዝተንከፈሉ ግዜያት ከም 
እንዝክሮ፡ ብመንጽሩ ምስ ካልኦት 
ሰባት ዘለና ርክብ ብቓላት ንምግላጽ 
ካብ እንኽእሎ ንላዕሊ ተስፋ ዘቝርጽ 
ኰይኑ ዝተሓመሰሉ ግዜያት ክንዝክር 
ንኽእል ኢና። ምናልባት ንሕና ንዓና 
ብዝመስለና ሓደ ነገር ንብል ከም 
ዘለና ዋላ እንተ ሓሰብና፡ ካልኦት ሰባት 
ብኣንጻሩ ክትርጕምዎ ይኽእሉ። 
ምእንቲ’ዚ ቅኑዓት ቃላት ንሰባት ሓጋዚ 
ብዝዀነ ኣንፈት ከምቲ ዘንቀሳቕስዎም፡ 
ቅጥዒ ዘይብሎም ቃላት ናብ ግጕይ 
ኣንፈት ክመርሕዎም ይኽእሉ። 
ቃላት መንደቕ ክዀኑ ይኽእሉ። 

ድንድል ክዀኑ እውን ልዑል ተኽእሎ 
ኣሎ። ዕዉታት ሰባት ንቓላት ከም 
ድንድል ይጥቀሙሎም። ንቓላት 
ንሰባት ኣብ ምምቕቓል ዘይኰነ፡ ንሰባት 
ኣብ ምጥማር ክንጥቀመሎም ይግባእ።
ዕዉታት ሰባት ድላዮም ንኽረኽቡ 

ኣብ ምሕታት ኣይሓፍሩን እዮም። 
ምሕታት ቀሊል ክእለት ኣይኰነን። እቲ 
ዝሓትት እዩ ዝፈልጥ። እቲ ዝሓትት 
እዩ ዝረክብ። ነቲ ቕኑዕ ሕቶ ንምሕታት 
ዝሕግዙኻ ሓሙሽተ ነጥብታት እዞም 
ዝስዕቡ እዮም፥
1. ፈሊኻ ሕተት፦  እቲ ዘድልየካ 

ነገር ብዝርዝር ምግላጽ ተመራጺ’ዩ። 
መዓስ? ኣበይ? ብኸመይ? ምስ መን? 
ኢልካ ብዝርዝር ሕተት። ክትልቃሕ 

እንተ ደሊኻ፡ ኣተሓትታ እንተ ኣጸቢቕካ፡ 
ድላይካ ከም እትረክብ ርዱእ’ዩ። “ሓድሽ 
ትካል ክኸፍት ተበጊሰ ስለ ዘለኹ፡ 
ተወሳኺ ገንዘብ የድልየኒ ኣሎ። በጃኻ 
ሒደት ገንዘብ ኣለቅሓኒ።” ብድብድቡ 
እንተ ሓቲትካ ግን፡ ዝደለኻዮ ልቓሕ 
ክትረክብ ኣይትኽእልን። እቲ እትደልዮ 
ንምንታይን መዓስን ከም እትደልዮ 
ብንጹር ፈሊኻ ምግላጽ የድልየካ። በቲ 
እትረኽቦ ገንዘብ፡ ገለ ነገር ክትገብር ከም 
እትኽእል ከተእምን ክትክእል ኣለካ። 
2. ክሕግዘካ ንዝኽእል ሰብ ሕተት።  

ዝዀነ ሰብ ካብ ዘይብሉ ክህበካ 
ኣይክእልን’ዩ። ክትሓትቶ ዝግበኣካ 
እምበኣር፡ ከከም ኵነታቱ እዩ። ፍልጠት 
እንተ ደሊኻ፡ ንፈላጥ ሕተት። ገንዘብ 
እንተ ኣድልዩካ፡ ነቲ ገንዘብ ዘለዎ 
ተወከሶ። ብዛዕባ ኵነታት ስራሕ ክትፈልጥ 
እንተ ደሊኻ፡ ንተመኵሮ ስራሕ ዘለዎ 
ከተማኽር ይግባእ። ምስ በዓልቲ ቤትካ 
ገለ ጸገም ኣለካ እስከ ንበል። ሓዳርካ 
ከይብተን ጽኑዕ ድሌት እንተ’ልዩካ፡ ፈለማ 
ክልቴኹም ሃዲእኩም እትፈትሑሉ 
ባይታ ከተጣጥሕ ይግባእ። እዚ እንተ 
ዘይሰሚሩልካ፡ ምኽሪ ካብ ዕዉታት ሰብ 
ሓዳር ሕተት። የግዳስ ካብቲ ከም ናትካ 
ጸገም ሓዳር ዘለዎ ሰብ ምኽሪ እንተ 
ሓቲትካ፡ ድላይካ ክሰምረልካ ይኽእል 
ድዩ? ከቶ ክሰምረልካ ኣይክእልን እዩ።
ዝሓሸ ዝምድና፡ ዝሓሸ ስራሕ፡ ገንዘብካ 

ከተውፍረሉ እትኽእለሉ ኣድማዒ 
ውጥን፡ ወይ ካልእ ነገር ክትደሊ 
ትኽእል ኢኻ። እዚ ናይ ብዙሓት ሰባት 
ባህጊ እዩ። እቲ ጸገም ዝኸውን እምበኣር፡ 
ቅኑዓት ኣማኸርቲ ኣብ ምርካብ እዩ። 
እቶም ምኽሪ እትሓቶም ሰባት፡ ብንጹር 
እንታይ ክገብሩልካ ኢኻ እትደሊ? ነዚ 
ኣቐዲምካ ክትሓስበሉ ይግባእ። ካብ 
ሰባት እንጽበዮ ሓገዝ መብዛሕትኡ ግዜ 
ክውንነታዊ ኣይኰነን። ዝዀነ ሰብ ሽሕ 
ግዜ ቀራቢኻ ይዅን፡ ወትሩ እናሓገዘካ 
ክነብር ኣጸጋሚ እዩ። ምእንቲ’ዚ፡ 
ቀልጢፍካ ነብስኻ እትኽእለሉ መንገዲ 
ሃሰው ክትብል ይግባእ። 
3. ነቲ እትሓትቶ ሰብ ክብሪ ሃቦ።  ንሓደ 

ሰብ ገለ ነገር ስለ ዝሓተትካዮ ጥራይ፡ 
ዝደለኻዮ ነገር ክህበካ ኣይትጸበ። ቅድም 
ቀዳድም ንስኻ ብኸመይ ክትሕገዝ ከም 
እትኽእል ጽቡቕ ገይርካ ሕሰበሉ። ሓደ 
ናይ ስራሕ መደብ እንተ’ልዩካ እሞ፡ ነቲ 
ሓሳብ ናብ ተግባር ንምቕያር ገንዘብ ምስ 
ዘድልየካ፡ ክሕግዘካ ዝኽእልን በቲ ስራሕ 
ዝረብሕን ሰብ ክትረክብ ሃሰው በል። 
እቲ ሓሳብ ንዓኻን ነቲ ዝሕግዘካ ሰብን 
ብኸመይ ከም ዘርብሓኩም ኣርእዮ። 
እቲ መደብ ስራሕ መኽሰብ ናይ 
ምምጽኡ ጕዳይ፡ ኵሉ ሻብ ተጨባጢ 
ዘይክኸውን ይኽእል’ዩ። ንስኻ ነቲ 
ዘለቅሓካ ሰብ እትህቦ ክብሪ፡ ምናልባት 
ብመንጽር እቲ ንስኻ ዝሓሰብካዮ ምስ 
ስምዒትካ ወይ ምስቲ እትሓልሞ ነገር 
ዝተተሓዘ ክኸውን ይኽእል። የግዳስ 
ከምኡ ምግባርካ ጥራይ ንባዕሉ እዅል 
ድዩ? ንኣብነት ናብ ሓደ ሰብ ከይድካ፡ 
50,000 ናቕፋ ከም ዘድልየካ ክትሓትቶ 
ትኽእል ኢኻ። “ንዓኻ ጥራይ ዘይኰነ፡ 
ንኻልኦት ሰባት እውን እዚ መጠን 
ገንዘብ የድልዮም እዩ።” ዝብል መልሲ 
ክወሃበካ ይኽእል ይኸውን። ምናልባት 
ነቲ ገንዘብ ኣብ ህይወት ሓያሎ ሰባት 
ለውጢ ከምጽእ ኣብ ዝኽእል ጕዳይ 

ከተውዕሎ ከም እትደሊ ክትገልጽ እንተ 
ጀሚርካ ግዳ፡ እቲ ኣለቅሓኒ እትብሎ 
ዘለኻ ሰብ ብጽሞና ክሰምዓካ ዓቕሊ 
ክገብር ይእኽል ይኸውን። ብፍሉይ 
ኵነት ንኻልኦት ብኸመይ ክትሕግዝ 
ከም እትደሊን ንዓኣቶም ኰነ ንገዛእ 
ርእስኻ ብኸመይ ከም እተርብሕ እንተ 
ኣርኢኻዮ፡ ወዮ ኣለቃሒኻ ንዓኻ 
ብምሕጋዙ፡ እንኮላይ ንገዛእ ርእሱ ክብሪ 
ከውህቦ ከም ዝኽእል ይርዳእ።
4. ብንጹር ርግጸኛ እምንቶ ሕተት። 

ኣብቲ ወሳኒ መንገዲ ምስ በጻሕካ 
ክትማታእ እንተ ጀሚርካ፡ ንውድቀት 
ክልተ ኢድካ ሓፍ ኣቢልካ ክትሰግደላ 
ጀሚርካ ኣለኻ። ንስኻ ኣብቲ እትሓተሉ 
ጕዳይ ጽኑዕ እምንቶ እንተ ዘይብልካ 
ዀይኑ፡ ካልኦት ኣብቲ ንስኻ እትሓቶ 
ከመይ ገይሮም እምንቶ ከሕድሩ 
ይኽእሉ? ክንዲ ዝዀነ ክትሓትት 
እንከለኻ፡ ምሉእ ብምሉእ ርግጸኛ 
ክትከውን ይግባእ። ከም እትዕወት 
ርግጸኛ ምዃንካ ኣርኢ። ንገዛእ ርእስኻ 
ጥራይ ዘይኰነ፡ ነቲ እትሓትቶ ሰብ 
እውን፡ ክብሪ ዘለዎ ነገር ከም እተምጽእ 
ኣረጋግጽ።
እናሓንሳእ ገለ ሰባት ነዞም ኣቐዲሞም 

እተጠቕሱ ኣርባዕተ መምርሒታት 
ብዝግባእ ይፍጽሙ እዮም። ነቲ 
ዝደልዩዎ ነገር ፈልዮም የፍልጡ። 
ክሕግዞም ንዝኽእል ሰብ ይሓትቱ። 
የግዳስ ነዚ ዅሉ ገይሮም ክንሶም፡ ነቲ 
ዝደልዩዎ ነገር ኣይረኽቡን። እቲ ጠንቂ 
ነቲ ሓሙሻይ ስጕምቲ ዘይምውሳዶም 
እዩ። እዚ ኸኣ ነቲ ዝደልዩዎ ክሳብ 
ዝረኽቡ ስለ ዘይሓትቱ እዩ።
5. ነቲ እትደልዮ ነገር ክሳብ እትረክብ 

ሕተት። እትደልዮ ነገር ንምርካብ 
ንሓደ ሰብ ምስ ሓተትካ ኣላሽ ክትብል 
ኣይግባእን። ብተመሳሳሊ ኣገባብ ወይ 
ኵነት ደጋጊምካ ምሕታት ማለት እውን 
ኣይኰነን። ነቲ ናይ መጠረሽታ ናይ 
ዓወት ቀመር ዘጨብጥ ጕዳይ ንምፍላጥ፡ 
ስምዒትካ ከተሰልጥን ከም ዘድልየካን 
ብውልቅኻ ስጕምትኻ ክትቅይር ከም 
ዝግባእን ዘክር። ክንዲ ዝዀነ፡ ኣብቲ 
እትሓትተሉ እዋን፡ ነቲ እትደልዮ ጕዳይ 
ክሳብ እተካውን ኣካይዳኻ ምቅይያርን 
ምምዕርራይን የድልየካ። ንህይወት 
ተጠመትቲ ሰባት ብዝግባእ ከተጽንዕ 
እንከለኻ፡ ንሳቶም ንዝሓተቱዎ ክሳብ 
ዝረኽቡ ኢዶም ኣጣሚሮም ከም 
ዘየዕርፉ ኢኻ እትርዳእ። ዝደለዩዎ ማዕጾ 
ክሳብ ዝኽፈተሎም ከቶ ምዅሕኳሕ 
ኣይርብርቡን እዮም።

ቋንቋ ንእንታይነት ሓደ ሕብረተሰብ 
ከም ዘንጸባርቕ ክንስሕቶ ኣይግባእን። 
ንኣብነት ንሓደ ኢስኪሞ ንበረድ 
ዝገልጸሉ ብርክት ዝበሉ ቃላት ኣለዉዎ። 
ስለምንታይ? ምኽንያቱ ዕዉት ኢስኪሞ 
ንኽትከውን ኣብ መንጎ ብርክት ዝበሉ 
ዓይነታት በረድ ዘሎ ፍልልይ ብዝግባእ 
ክትፈሊ ትጽቢት ይግበረልካ። ክትከደሉ 
እንከለኻ ሃዶሽ ዝብል በረድ፡ ንመስርሕ 
ገዛ ዘገልግል ተሪር በረድ፡ ብኣኻልብ 
ብዝጕተቱ ዓረብያ ንኽትጐዓዘሉ 
ዝጥዕም በረድ፡ ንመግቢ እትጥቀመሉ 
በረድ ከምኡ’ውን ብቐሊሉ ናብ ዝስተ 
ማይ ዝቕየር ዓይነት በረድ ኣሎ። እዚ 
ነቶም ሳሕቲ ኣብ እዋን ክረምቲ ጥራይ 
ሒደት በረድ እንርኢ ህዝቢ ብዙሕ 
ከገድሰና ኣይክእልን እዩ። ምእንቲ’ዚ 
ነቲ ዝያዳ ዘገድሰና ኣማእዚንና ምፍላጥ 
የድሊ።
ካብ ኵሉ ብግምት ካብ ምዝራብን 

ምስራሕን ክንቍጠብ ይግባእ። ግምት 
ናይ ሓደ ድዅም ሰብ መለለዪ እዩ። 
ግምት መብዛሕትኡ ግዜ ናብ ጌጋ እዩ 
ዝመርሓና። ኣብ መጠረሽታ ኸኣ፡ ምስ 
ሓያሎ ሰባት የባእሰና።
ገለ ሰባት ኣዘራርባኦም ካብ  ዘይጭበጥ 

ምሕፋሽን ምግማትን ዝሓልፍ ኣይኰነን። 
እዚ ንዝምድና ሰባት ምሒር ዘዳኽም 
እዩ። ሰባት ብንጹር ፈልዮም እንታይ 
ከም ዘጨንቖም እንተ ገሊጾምልካ፡ 
ንስኻ እውን በቲ ዝተረድኣካ መንገዲ 
ብዓቕምኻ ክትሕግዞም ትኽእል ኢኻ። 
እቶም ሰባት ዘይንጹራት ሓረጋት 
ዝጥቀሙ እንተ ዀይኖም ግን፡ ንስኻ 
እውን ኣብ ናቶም ኣእምሮኣዊ ዕምብረ 
ክትወሓጥ ትኽእል ኢኻ። 
ብኣድማዒ ኣገባብ ምስ ሰባት ጽቡቕ 

ርክብ ክትፈጥር እንተ ደሊኻ፡ ዘይንጹር 
ኣጠቓቕማ ቋንቋ ሃንደበት ከጋጥመካ 
እንከሎ፡ ገዛእ ርእስኻ ኣረጋጊእካ 
እተፈልየ መልሲ ንኽትረክብ ብኸመይ 
ክትሓትት ከም ዘለካ ክትፈልጥ ይግባእ። 
ካብ ብግምት ምዝራብ ከድሕነካ 
ዝኽእል ሓደ፡ እዅል ሓበሬታ ክትረክብ 
ምጽዓር ምዃኑ ድማ ዘይምርሳዕ።   

“ሓሳብ ንቛንቋ ዝዘርግ እንተ ዀይኑ፡ 
ቋንቋ እውን ንሓሳብ ክዘርግ ይኽእል 
እዩ።” - ጆርጅ ኦርዌል
“ኣብ ህይወት እቲ ቐጻልን ኣገዳስን 

ሕቶ፡ ‘ንስለ ኻልኦት እንታይ ትገብር 
ኣለኻ?’ ዝብል እዩ።” - ማርቲን ሉተር 
ኪንግ
                  ይቕጽል

ደረት ኣልቦ ሓይሊ

በብእዋኑን ብቐጻልን መሃዝነቱ ንንጥፈታት 
ስርዓተ-ዓለም ዚዕብልል ዘሎ ቴክኖሎጂ 
ሓበሬታ፡ ኣዝዩ ጸላዊ መትኒ ህይወት ኮይኑ 
ኣሎ። እዋናዊ ምህዞታቱ ንህልውን መጻእን 
ኵነታት መነባብሮን ብልሒ ኣእምሮን ደቂ-
ሰብ ዘማእዝን ስነ-ፍልጠት ኢዩ።
ኩሉ ጊዜ ካብ ሕሉፍ ሰጊርካ ብዛዕባ 

ህልውን መጻእን ንምእማም፣ ብቐዳምነት 
ኣብ ግምት ዚኣቱ መምዘኒ ረቛሒ፣ ኣብዚ 
ወለዶ’ዚ ዘለዉ መንእሰያትን ህጻናትን 
ኢዮም። መልክዒ ስልጣነን ምዕባለን 
ሕብረተሰባት ከኣ፡ ትምህርቲ፡ ምርምር፡ 
ምህዞን ቴክኖሎጅን ኢዮም።
ናይ’ዚ ዘሎናዮ መድረኽ ተመሃሮ ኣብ 

ትምህርቲ ጸገም ኣለዎም ዚብል ስክፍታ 
ብደረጃ ዓለም ኣካታዕን ኣዛራብን ኮይኑ 
ኣሎ። እቲ ጸገም ኣብ ሰሌዳ ንዚቐርብ 
ትምህርትን መግለጽን ምርዳእ ዘይኮነስ፡ 
ኣብ ምዕቡላት ሞባይላቶም ዘሎ ኣነቓቓሒ 
ኣፕሊኬሽናት ንኣቓልቦኦም ስለዚሰልብ፡ 
ኣብ ትምህርቲ ንከየድህቡ ይዕንቅጾም። ናይ 
ሎሚ ወለዶ ዚበሃሉ ኣብ ክልተ ምድባት 
ተኸፊሎም ዚረኣዩ ኮይኖም፡ ትሕቲ 25 
ዓመት ዝዕድሚኦምን ትሕቲ 10 ዓመት 
ዝዕድሚኦምን ኩሎም ኣብ መድረኽ 
ምዕቡልን ዝተራቐቐን ቴክኖሎጂ ሓበሬታ 
ስለዝተወልዱ፡ ኣብ ሓሳባውን ግብራውን 
ቅመራ ትምህርቲ ከይተሸገሩ ኣድህቦኦም 
ኣብ ምምላኽን ምጥውዋቕን መፋትሕ 
ኣፕሊኬሽናት ዘድሃበ ኢዩ። 
እዞም ወለዶ ዲጂታላዊ ሜድያን 

ቴክኖሎጅን እንብሎም፡ እቶም ትሕቲ 
25 ዓመት ዝበሃሉ ምስ ዝተራቐቐ ምህዞ 
ኢንተርነትን መርበባት ሓበሬታታቱን፣ 
እቶም ትሕቲ 10 ዓመት ዚበሃሉ ከኣ 
ምስ ዝተራቐቓ ታብሌታትን ሞባይላትን 
ዝተወልዱን ዚዓብዩን ናይ ኣዝዩ ፈጣንን 
ምዕቡልን ዘመነ-ቴክኖሎጂ ወለዶ ኢዮም። 
ኣብ ከምዚ ዓይነት ባህርን ምህዞታትን 
ዘሰነዮ መድረኽ ንዝዓብዩ ተመሃሮ ህጻናት 
ምምሃር፡ ንመምህራን በዳሂ ዕዮ ኮይኑ ኣሎ። 
እቲ ልምዳዊ ስርዓተ-ትምህርቲ ከም ዕላማን 
ከምቲ ውጥኑን ኣብ ዘይሰርሓሉ ኵነታት 
በጺሑ ይርከብ።
መባእታዊ ደረጃ ምዕባለ ሓንጐል ሰብ 

ዝተሓላለኸ ኣርእስቲ ኢዩ። ኣብዘን ናይ ቀረባ 
ዚሓለፋ ዓመታት ኣህጉራውያን ክኢላታት 
ተመራመርቲ፣ ምዕቡላት ሞባይላት (smart 
phone)፣ ማሕበራዊ ሜድያን ምስኡ 
ዚተኣሳሰሩ ምህዞታትን መሳለጥያታትን 
ኣተኵሮ ህጻናት ኣብ ምምዝባል ዘለዎም 
ጽልዋ ንምግምጋም፡ ዕቱብ መጽናዕትታን 
ፈተነታትን ኣካይዶም። ሓደ ካብቶም 
ተመራመርቲ ዶክተር ጂም ተይለር 
“ቴክኖሎጂ ማሕበራዊ ሜድያ ፈጣን በሪ 
ርክብ ኢንተርነትን ምዕቡላት ሞባይላትን 
ንናይ ህጻናት ደረጃ ብቕዓት ምስትውዓል 
ይሃስዩ ከምዘለዉ ብጭብጢ ተረጋጊጹ 
ስለዘሎ፣ ኣተሓሳስባ ህጻናት ንምቕያርን 
ሓንጐሎም ንምምዕባልን ዚሕግዝ መሰረታዊ 
ለውጥን ሓዲሽ ኣገባብን ነተኣታቱ ኣሎና” 
ይብል።
ዝተፈላለዩ መምህራን ናይ ምዕቡላት 

ሃገራት ዘለዎም ሓባራዊ ስክፍታታት፣ 
ምጥቃምን ምውናንን ምዕቡላት ተሌፎናት፡ 
ንኣእምሮኣዊ ምዕባለ ህጻናት ጸላውን 
ዓንቃፍን ይኸውን ስለዘሎ፡ ኣርቀቕትን 
ኣተግበርትን ፖሊሲ ስርዓተ-ትምህርቲ 
ነዚ ጸገም’ዚ እንብደሃሉ ፍታሕ ከቕርቡ 
ከምዘለዎም ይምሕጸኑ። ኣብቲ ልምዳዊ 
ኣገባብ ኣመሃህራ ጽልዋ ቴክኖሎጂ ብንጹር’ዩ 
ዚንጸባረቕ ዘሎ። ህጻናት ተመሃሮ ነቲ ንባብ 
ሓዘል ዲጂታላዊ መደባት ብምግዳፍ፡ 
ብዝያዳ ኣብቲ ስእላዊ መደባት ዝበዝሖ ከም 

ኢንስታግራምን ስናፕቻትን ይዝንብሉ። ናይ 
ማእከላይ ደረጃ ምኵርቲ መምህር ኤሪካ 
ስዊፍት “ኣብዚ እዋን’ዚ ተመሃሮ ብዘይ 
ዕረፍቲ ንውሕ ዝበለ ጽሑፋት ምንባብ 
ከም ኣሰልቻውን ኣድካምን ይርእይዎ። 
ናይ ቀደም ተመሃሮ ግን፡ ንውሕ ዝበለ 
ናይ ምንባብ ልምዲ ነይርዎም። ሕጂ ግን 
ክንዲ ምንባብን ምስራሕን፣ ኣብ ንጥፈታት 
ኣካዳሚ ምስልቻው፣ደጋጊምካ ዕረፍቲ 
ምሕታትን ምዕላልን ይፈትዉ” ብምባል 
ብዕቱብ ተገዲሶም ኪመሃሩ ኪምዝጽገሙ 
ትገልጽ። 
መብዛሕትኦም ተመሃሮ ናይ ዚመሃርዎ 

ትሕዝቶ ክንዲ ብብርዕን ብወረቐትን መዘክር 
ዚጽሕፉ፣ ነቲ ኣርእስትን መደባትን እናመረጹ 
ብዲጂታላዊ ረቒቕ ቅዳሕ እናስገሩ ኣብ 
ስክሪን ኪርእይዎ ይመርጹ። ንክትመሃር 
ዚግበር ዕቱብ ኣቓልቦ፣ ንመጽናዕቲ ዚውፈ 
ጊዜን ጸዓትን ንሓጺር እዋናት ካብን ናብን 
ስክሪን እናፈተሽካ ብምዝናይ ይትካእ። 
ኣብ ትምህርቲ ብኣድህቦ ምክትታል፣ ናይ 
ምዝካር ዓቕሚ ብምብርባር ንዝለዓለ ናይ 
ምምሃር ዕድላት ባብ ዘርሕውን ብዕምቈት 
ክትከታተል ዘኽእልን ሜላ ኢዩ። ህጻናት 
ከምቲ ዝተሓንጸጸሎም ኣገባብ ኣመሃህራ 
ናይ ምድሃብን ምስትውዓልን ዓቕሞም 
እንተዘይማዕቢሉ፡ ገለ ነገር ኪቐስሙ ይኹን 
ዚረኸብዎ ሓበሬታ ኪምስርሑ ኣጸጋሚ 
ኢዩ። 
ስለ’ዚ፡ ንዝረኸብዎ ሓበሬታ ኣብ ዝኽሪ 

ኣእምሮ ብምጽናዕ ኪትርጕምዎ፡ ብጽማረ 
ኪፈላሰፉ፡ ኪትንትኑ፡ ኪህይሱን ኣነጻጺሮም 
ከኣ ኣብ ፍታሕን መደምደምታን 
ኪበጽሑን ኣይክእሉን። ገለ ገለ መምህራን 
ተመሃሮኦም ነዋሕቲ መግለጺታት ዘይጻወሩ 
ምዃኖም ምስ ረኣዩ ነቲ ከመሓላልፍዎ 
ዝተመደበ ውጥን ትምህርቲ ጐናዲቦም 
የሕጽርዎ። ኣሕጺርካ ምቕራብ ዝሓሸ’ዩ 
ዚብል መረዳእታ ኣለዎም። ብኣንጻሩ 
ገለ ገለ መምህራን ከኣ ኣቓልቦ ተመሃሮ 
ንምርግጋጽ ከበድቲ ዕዮታት ልምምድ 
ብምሃብ ምጽማድን ብጽሞና ከም 
ዘስተንትኑን ኪገብርዎም ይፍትኑ። 
ዳርጋ ዝበዝሓ ናይ ካልኣይ ደረጃ 

ኣብያተ ትምህርቲ ሕቡራት መንግስታት 
ኣመሪካ፡ ኣብ ስርዓተ-ትምህርቲ ናይ 
መድያ-ቴክ ሓጋዚ መደባት ኣተኣታትየን 
ኣለዋ። ሓደ-ሓደ መምህራን ምርጫኦም 
“ንተመሃሮ ኣብ ዘለውዎ መድረኽ 
ምርካቦም” ዚብል ኮይኑ ብኢንስታግራምን 
ዩትዩብን ይጥቀሙ። ከምዚኦም ዚኣመሰሉ 
መድረኻት መራኸቢታት ንድሌት ተመሃሮ 
ዘንጸባርቑ ኣብ ዝኾኑሉ እዋን መሰጥትን 

ኣድህቦ ዚረኽቡን ይኾኑ። እቲ ዕላማ 
ኣብቲ ስሩዕ ስርዓተ ትምህርቲ ንተመሃሮ 
ብዚምስጥ ኣገባብ ኣገዳሲ ሓበሬታታት 
ትምህርቲ ከምዚቐስሙ ምግባር ኢዩ። ኩሉ 
ዚወሃብ ሓበሬታን ትምህርትን መድረኻዊ 
እዋናውነት ዚሓለወ ኮይኑ ምስ ዘመናዊት 
ዓለሞም ዘወሃህዶም ኪኸውን የድሊ። 
ተመሃሮ ዚሕተቱሉ፡ ዚምልሱሉን 

ዚሳተፉሉን ኣገባብ ቅጽበታዊ ምስ መስመር 
መርበብ ሓበሬታ ኢንተርነት ዚተኣሳሰረ 
እንተኾይኑ፣ እቲ ተሳታፍነት ኣብ 
መምህራንን ተማሃሮን ጥራሕ ዝተሓጽረ 
ዘይኮነስ ግዱሳት ወለዲ’ውን ነቲ መስርሕ 
ምምሃርን ምስትምሃርን ዚምዝገብ ምዕባለ 
ደቆምን ኣብ ዝሃለውዎ ሃልዮም ብግሉጽን 
ፍጡንን ኣገባብ ኪከታተልዎ ይኽእሉ። 
ናይ’ዚ መድረኽ’ዚ ተመሃሮ ብዓበይቲ 
መጻሕፍትን ካልእ ሰኸምን ከይተሸገሩ፣ 
ሓንቲ ንእሽቶ ላፕቶፕ ወይ ታብሌት 
ሒዞም ዲጂታላዊ ቤተ መጻሕፍቲ 
ብምውካስ፣ ኣማኢትን ኣሽሓትን ረቂቕ 
ቅዳሓት ሰነዳት ትምህርቲ ብምውህላል 
ከነጻጽሩን ኪመሃሩን ዕድል ዝተራሕወሎም 
ስለዝኾኑ፣ እቲ ቅዲ ኣመሃህራ ብዘመናውነት 
ዝተቐየሰ ኪኸውን ይጥለብ። ተደራቢ 
ሰኸሞም (መኸዘኒ ሓበሬታ) ብግራማት 
ዚምዘን ፍላሽ ወይ ሜሞሪ ጥራሕ ኢዩ።
ኣቓልቦ ተመሃሮ ዘይምስጥ ኣገባብ 

ኣመሃህራን መምህርን ኣፍራዪ ኪኸውን 
ኣይክእልን። እዞም ዘመናውያን ወለዶ 
ምህዞን ሰንዓን ቴክኖሎጂ፣ ካብ ኣለይቶምን 
ኣያታቶምን ንላዕሊ ምስ ሓደስቲ 
ምህዞታትን ምዕባለታቱን እናተላለዩ ናይ 
ምኻድ ዕድልን መጻእን ዘለዎም ኢዮም። 
እቲ ናይ ጽባሕ መሰረት ሎሚ ስለዚህነጽ 
ግዳ፡ ነቲ ህልው መድረኽ ዚፈጠሮ ብድሆ 
ዚመጣጠን ባይታ ምጥጣሕ የድሊ። እቲ 
ልምዳዊ ኣገባብ ኣመሃህራ፣ መጻሕፍቲ 
ምንባብን ኣብ ጥራውዝቲ ዚጽናዕ መዘክር 
ምጽሓፍን ብርኡይ እናተዳኸመ ምኻዱ 
ትምህርቲ ተጐናዲቡ ዘብል ወይ ተስፋ 
ዘቝርጽ ኪኸውን የብሉን። 
ኣብ ዲጂታላዊ ዓለም ዓውለማ፣ዲጂታላዊ 

ኣገባብ ኣመሃህራ ኪምዕብል እቲ ህልው 
መድረኽ ዚጠልቦ ክውንነት ኢዩ። ቴክኖሎጂ 
ብሓደ ወገን ነቲ ብዝጸንሐ ስርዓተ ትምህርቲ 
ዝተቐየሰ ልምዳዊ ኣገባብ ኣመሃህራ 
ብሰሌዳ፣ብመጻሕፍቲ፣ብምጽሓፍን ምንባብን 
ዚወሃብ ዘዕኑ’ኳ እንተመሰለ፣ብካልእ ኣገባብ 
ግን ዝሰፍሐ መወከሲ ብምውዳድ 
ስሉጥነትን ምቹእነትን ዘለዎ ዕድላት 
መስርሕ ትምህርቲ ይኸፍት ስለዘሎ፣ 

ምስ መድረኽ ብዚሳነ ኣገባብ ምኽላስን 
ምምዕርራይን የድሊ።
ብደረጃ ዓለም ኣብ ቴክኖሎጂያዊ 

ትምህርቲ (edtech) መራሒት ዘላ ሃገር 
ሕ.መ.ኣመሪካ ኮይና፡ ኣብዚ ጽላት’ዚ 
ዚተዋፈራ ኩባንያታት ኣብ ዝሓለፈ ዓመተ 
2018 ናይ 1.45 ቢልዮን ዶላር ወጻኢታት 
ከምዚገበራ ይግለጽ። ኣብዚ መዳይ’ዚ 
መሪሕነት ዚጨበጣ ከም ፍሊፕግሪድን 
ሌክስያን ዚኣመሰላ ዋኒነ ትካላት ትምህርቲ 
ቴክኖሎጂ፣ ኣብዚ እዋን’ዚ ካብ ካልኦት 
ኣህጉር ተወዳደርቲ የጋጥምወን ኣለዉ። 
ኣብ ሃገራት ምብራቕ ኤስያ ኢንዱስትሪ 
ቴክኖሎጂያዊ ትምህርቲ ብናህሪ የጕላዕልዕ 
ኣሎ።
ብዙሓት መምህራን ንድሌታት 

ተመሃሮ ኣብ ግምት ብምእታው ይኹን፣ 
ኣገባብ ኣመሃህራ ብዝሰልጠነን ዝሰለጠን 
ኣገባብ ንምስልሳል ብዚብል ሓሳብ፣ 
ኣብ ዚምህርዎ ክፍልታት ዘመናዊ 
መሳርሒታት ቴክኖሎጅን መራኸቢታትን 
እናተኣታተዉ ኣመሃህራኦም ዲጂታላዊ 
ንምግባር ዚጽዕሩ ኣለዉ። ይኹን’ምበር፡ 
ብዝተፈላለየ ግብራዊ መጽናዕትታት 
ከምዝተረጋገጸ፡ እቶም ብልምዳዊ ኣገባብ 
ኣመሃህራ ብስሩዕ ክፍልታትን ሓጋዚ 
መምሃሪ ናውትን ዚመሃሩ ተመሃሮ፡ ዚሓሸ 
ብልሒ ኣእምሮን ብሉጽነትን ኣለዎም። 
ኣብ ካልኣይ ደረጃ ኣብያተ ትምህርቲ 
ብሪጣንያ ብዝተገብረ መጽናዕታዊ ፈተነ፡ 
ተመሃሮ ኣብ መምሃሪ ክፍልታት ሞባይል 
ቴሌፎናት ሒዞም ንከይኣትዉ ድሕሪ 
ምኽልካሎም፡ ኣብ ሃገራዊ መልቀቒ 
መርመራ (ማትሪክ) ዝተመዝገበ ውጽኢት 
ኣዝዩ ኣተባባዕን ብሉጽን ኮይኑ። ተመሃሮ 
ካብ ኤለክትሮኒካዊ መሳርሒታት ወጻኢ 
ኣብ ደብተሮም መዘኻኸሪ ምጽሓፍ ነቲ 
ዚወሃብ ትምህርቲ ብዕቱብ ኪከታተልዎ 

ከምዘኽኣሎም ተመስኪሩ።
መምህራን ንተጻዋርነትን ትሑት 

ኣቓልቦን ተመሃሮ ኣብ ግምት ብምእታው 
ነቲ ከምህርዎ ዚግባእ ኣርእስታትን ዝርዝራዊ 
ትሕዝቶኡን ብኣሕጽሮት ጥራሕ ቈራሪጽካ 
ምቕራቡ ካብቲ ኪቐስምዎ ዚግባኦም ብዙሕ 
ስለዘጕድሉሉ ኣድማዕነት ኣይህልዎን። ናይ 
ኣገባብ ኣመሃህራ ተመራማርን ፕሮፈሰር 
ኒውሮ ስነ-ፍልጠትን ዊልያም ክሌመን 
“ተመሃሮ ብመምህር ሓደ ኣርእስቲ ምስ 
ቀረበሎም ሕመረት ትሕዝቶኡ ንኪርድኡን 
ከስተማቕሩን እኹል ጊዜ የድልዮም። 
ሕዝ-ግድፍ እንተኾይኑ ግን፡ ገለ ጣቛ 
ከይጨበጡ ይዘባረቖም” ይብል።
ብሓፈሻኡ ዘመናዊ ኣገባብ ኣመሃህራ፡ ካብ 

ግብራዊ ተመኵሮን መድረኻዊ ኵነታትን 
ብምኽላስ ምስ ልምዳዊ ኣገባብ ኣመሃህራ 
ተዛኒቑ እንተተተግቢሩ፡ እቲ ውጽኢቱ ዝያዳ 
ኣድማዕነት ኪህልዎ ከምዚኽእል ርዱእ 
ኢዩ። ስለ’ዚ፡ ምስቲ ናይ ቀደም ደሪቕካ 
ዘይምትራፍን ተረኽበ ኢልካ ከኣ ምስቲ 
ዘበናዊ ምህጻጽን ብዙሕ ዘይተደልየ ሃጓፋት 
ኪፈጥር ይኽእል። ኩሎም ክኢላታት ስነ 
ምምህርና ዚሰማምዑሉ ጉዳይ ከኣ እቲ 
ብኣካል ቀጥታዊ ብመምህር ዚወሃብ 
ኣሳታፊ ኣስተምህሮ፣ መተካእታ ዘይብሉ 
ኣዝዩ ውጽኢታዊ ኣገባብ ኢዩ። ናይ 
ተመሃሮ ብቕዓት፣መንፍዓትን ድኻማትን 
ኣብቲ ብቐጥታ ዚግበር ርክብ መምህርን 
ተማሃራይን ጥራይ’ዩ ብልክዕ ኪግምገም 
ዚኽእል። 
ገለ ኣብ ዘበናዊ፡ ዲጂታላውን 

ቴክኖሎጅያውን ኣገባብ ጥራሕ 
ብምትኳር ዚምህሩ መምህራን፡ ኣብ ሓደ 
ውሱን ቦታ(ገዝኦም) ኮይኖም መደብ 
ኣስተምህሮኦም ኣብ ቪድዮ ብምምላእ ኣብ 
ከም በዓል ዩትዩብ ዚኣመሰለ ፕሮግራማት 
ጽዒኖም ይፍንውውዎ። ኣብ ተመሃሮኦም 
ኣብቲ ልክዕ ጊዜ ዚበጽሕ’ኳ እንተኾነ፡ እቲ 
ኣገባብ ኣመሃህራ ከም ፊልም ምርኣይ ወይ 
ዝተቐድሐ ዘረባ ምስማዕ ጥራይ ስለዝኸውን 
ህይወት የብሉን - ኣድማዒ’ውን ኣይኮነን። 
ገለ ገለ መምህራን ከኣ ነቲ ዘመናዊ ኣገባብ 
ኣመሃህራ ቴክኖሎጂያዊ ትምህርቲ ከምቲ 
ዚድለ ስለዘይመልክዎ ትምህርቲ ናይ 
ምምሕልላፍ ኣድማዕነቶም ይሃስስ። 
እቶም ካብ ዚውለዱ ጀሚሮም ምስ 

ኢንተርነትን ቴክኖሎጂ ዲጂታላዊ ስርዓተ 
ሓበሬታን ዝተላለዩ ዘበናውያን ተመሃሮ፣ 
ኣብ ምልከት’ቲ መራኸቢታት ቴክኖሎጅን 
ምፍታሽ መርበባት ሓበሬታታትን ብልህታትን 
ዝተራቐቁን ኢዮም። ቴክኖሎጂ ብገለ ወገኑ 
ንንጥፈት ትምህርቲ ዚሃሲ’ኳ እንተመሰለ 
ብዕጽፍታት ዚረአን ዘይረአን መንገድታት 
ከኣ ንተመሃሮ ኣርባሒ ኢዩ። ብቴክኖሎጂ 
ዝተሃስዩ ተመሃሮ፣ ቁሩብ ጽልኣት ዘሕደሩን 
ሃካያትን ኢዮም ዚኾኑ። ምኽንያቱ እቲ 
ኣበርቲዖም ኣጽኒዖም ብዙሕ ዓበይቲ 

ብድሆ ትምህርቲ ኣብ ወለዶ ምዕቡል ቴክኖሎጂገርጊስ ፍቓድ  

ናብ ገጽ 12 ይቕጽል ...

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲ
እ ዚ 
ሰሙን

“እቲ ዘሙቘና ሓዊ፡ ከዕኑወና’ውን ይኽእል እዩ። ናይቲ 
ሓዊ ድማ ኣይኰነን።” 

- Swami Vivekananda

ኵርናዕ
ተ
ማ
ሃ
ሮ

ሱራፌል ተስፋብሩኽ

ኵርናዕ ተመሃሮ
ኣብ ዝበዝሑ ኤለክትሪክያዊ 

መሳርሒታት ንዝስከሙዎ ዓቐን ሓይሊ 
ኤለክትሪክን ዋሕዚ ኤለክትሪክን 
ዝገልጽ ተክኒካዊ መግለጺ ይጸሓፍ 
እዩ። ኣብ ገለ እዋን ተመሳሳሊ ሓይሊ 
ኤለክትሪክ እተፈላለየ ዋሕዚ ኤለክትሪክ 
ይረአ እዩ። ብኸመይ በብይኑ ይኸውን? 
ንኸም ናይ ተለፎን ቻርጀር፡ ኣዳፕተር፡ 
ወዘተ. ዝኣመሰሉ መሳርሒታት ኣብ 
ኤለክትሪክሲቲ ተሰዂዖም እንከለው 
ብመልሓሶም ክፍትኑዎ ንዕዘብ ኢና። 
ንምዃኑ ንሰብ ክጐድእ ዝኽእል ዋሕዚ 
ኤለክትሪክ ክሳብ ክንደይ ኣምፐር 
ዝበጽሕ’ዩ?

ኣብ ቀዋሚ ተጻርርነት ዘሎዎ ግዛዕ፡ 
ምስ ምውሳኽ ዓቐን ሓይሊ ኤለክትሪክ 
(ቮልቴጅ)፡ ዋሕዚ ኤለክትሪክ (ካረንት) 
ክውስኽ ግድን ይኸውን። ከምኡ’ውን 
ኣብ ቀዋሚ ቮልቴጅ ዋሕዚ ኤለክትሪክ 
ይውስኽ ወይ ይጐድል እንተ ሃልዩ፡ 
ኣብቲ ሰርኲይት ዝርከብ ተጻራርነት 
ነንበይኑ ኣሎ ማለት’ዩ። ዋሕዚ 
ኤለክትሪክ ዘይቅየር እንከሎ ኸኣ 
ሓይሊ ኤለክትሪክ (ቮልቴጅ) ዝፈላለየሉ 
ኣጋጢመ ክርከብ ይከኣል። እዚ’ውን 
ተጻራርነት ምስቲ ሓይሊ ኤለክትሪክ 
ይውስኽ ወይ ይጐድል ስለ ዘሎ እዩ። 
ኣብ ሕጊ ኦሆም ንዘላ ቀመር - “V=IR” 
- ገይርና እተፈላለየ ዋጋ ብምሃብ 
ክንዕዘቦ ይከኣል። ኵሎም ብቐጥታ ስለ 
ዝጸላለው ቀሊል መረዳእታ ክውሰድ 
ይከኣል እዩ።

ንሰብ ክጐድእ ዝኽእል ዋሕዚ 
ኤለክትሪክ ክንደይ ምዃኑ ንምግላጽ ኣብ 
ግምት ክኣትው ዝግበኦም ረቛሒታት 
ኣለው። ሰብ ዝቘመሉ ቀመማዊ 
ውህደት (ከሚካል ሪኣክሽን) ካብ 
ንሓድሕድ ይፈላለ’ዩ። ንጽልዋ ዋሕዚ 

ኤለክትሪክ ከኣ ብቐጥታ ይጸሉዎ። 
ገለ ሰብ ተነቀፍቲ እዮም፣ ብ“ስታቲክ 
ኤለክትሪክሲቲ” ጥራይ ወለንታዊ 
ዘይኰነ ምጭብባጥ ጭዋዳታትን ሃለዋት 
ምጥፋእን ከስዕበሎም ይኽእል። ገለኦም 
ብናይ መኪና ማዕጾ ዝተሓዙ ኣለው። 
መኪና ኣፍደገኣ ክንከፍቶ እንከለና 
መብራህቲ ውሽጢ ከም ዝውላዕ ይግበር 
እዩ። ነዚ ምኽፋትን ምዕጻውን ዝከታተል 
ውሑድ ዓቐን ዋሕዚ ኤለክትሪክ ኣብ 
ዙርያ እታ መኪና ኣሎ። እዚ ውሑድ 
ዋሕዚ ኤለክትሪክ ንገለ ሰብ ኣይስመዖን። 
ገለ ውሑዳት ግን ክፍለጦም፡ ኢዶም 
ካብ ማኪና ኣንጢሮም ክኣልዩ ይረኣዩ። 
ንሰብ ክጐድእ ዝኽእል ዋሕዚ 
ኤለክትሪክ ኣብ ዓይነት ኤለክሪክሲቲን 
ድግምጋም (ፍሪኴንሲ)ን ኣቶኲርና 
ሓፈሻዊ ዝርዝር ክንርኢ። እዚ ዝስዕብ 
ሰሌዳ ኣብ ደቂ-ተባዕትዮን ደቂ-
ኣንስትዮን ብተደጋጋሚ ካብ እተኻየደ 
ፈተነ ተመርኵሱ ዝወጽአ’ዩ። ኣብዚ 
መግለጺ ዝርከብ ዋሕዚ ኤለክትሪክ 
ኣዝዩ ውሑድ፡ ብሚሊ ኣምፐር ዝዕቀን 
እዩ። 1ሚሊ ኣምፐር ማለት 1/100 
(0.001) ኣምፐር ምዃኑ’ዩ። እንተዀነ 
ብቝጽሪ ውሑድ ይመስል ይኸውን። 
ኣብ ሰብ ከውርዶ ዝኽእል ዕንወት ግን 
ቀሊል ኣይከውንን።

1. ንእሽተይ ተዘዝታ ብኢድ 
እንክስመዖም       

- ኣብ ቀዋሚ ዋሕዚ ኤለክትሪክ 
(DC)- ወዲ-ተባዓታይ ብ1.0 ሚሊ 
ኣምፐር፡ ጓል-ኣንስተይቲ ከኣ ብ0.6 
ሚሊ ኣምፐር፣       

- 60 ሀትርዝ ዝዓቐኑ ተቐያሪ ዋሕዚ 
ኤለክትሪክ (AC)- ንወዲ-ተባዕታይ 
ብ0.4 ሚሊ ኣምፐር፡ ጓል ኣንስተይቲ 

ከኣ ብ0.3 ሚሊ ኣምፐር፣

- 10 ኪሎ ሀርትዝ ዝዓቐኑ ተቐያሪ 
ዋሕዚ ኤለክትሪክ- ንወዲ ተባዕታይ ብ7 
ሚሊ ኣምፐር፡ ንጓል ኣንስተይቲ ከኣ 
ብ5 ሚሊ ኣምፐር።

2. ህላወ ዋሕዚ ኤለክትሪክ ጽቡቕ 
ገይሩ እንክመዖም

- ኣብ ቀዋሚ ዋሕዚ ኤለክትሪክ- ወዲ-
ተባዓታይ ብ5.2 ሚሊ ኣምፐር፡ ጓል-
ኣንስተይቲ ከኣ ብ3.5 ሚሊ ኣምፐር፣       

- 60 ሀትርዝ ዝዓቐኑ ተቐያሪ ዋሕዚ 
ኤለክትሪክ- ንወዲ-ተባዕታይ ብ1.1 
ሚሊ ኣምፐር፡ ጓል ኣንስተይቲ ከኣ 
ብ0.7 ሚሊ ኣምፐር፣

- 10 ኪሎ ሀርትዝ ዝዓቐኑ ተቐያሪ 
ዋሕዚ ኤለክትሪክ- ንወዲ ተባዕታይ 
ብ12 ሚሊ ኣምፐር፡ ንጓል ኣንስተይቲ 
ከኣ ብ37 ሚሊ ኣምፐር ህላወ ዋሕዚ 
ኤለክትሪክ ክፍለጦም ይኽእል።

3. ቃንዛ ዝፈጥር ኰይኑ 
ንዘይወለንታዊ ምንቅስቓስ ክትቈጻጸር 

ዘኽእል እንክኸውን

- ኣብ ቀዋሚ ዋሕዚ ኤለክትሪክ- 
ወዲ-ተባዓታይ ብ62 ሚሊ ኣምፐር፡ ጓል-
ኣንስተይቲ ከኣ ብ41 ሚሊ ኣምፐር፣       

-  60 ሀትርዝ ዝዓቐኑ ተቐያሪ ዋሕዚ 
ኤለክትሪክ- ንወዲ-ተባዕታይ ብ9 ሚሊ 
ኣምፐር፡ ጓል ኣንስተይቲ ከኣ ብ6 ሚሊ 
ኣምፐር፣

-	 10 ኪሎ ሀርትዝ ዝዓቐኑ 
ተቐያሪ ዋሕዚ ኤለክትሪክ- ንወዲ 
ተባዕታይ ብ55 ሚሊ ኣምፐር፡ ንጓል 
ኣንስተይቲ ከኣ ብ37 ሚሊ ኣምፐር 
ዝዓቐኑ ዋሕዚ ኤለክትሪክ ክጐድኦም 
ይኽእል።

4. ቃንዛ ዘለዎ፡ ኢድ ካብ ገመድ 
ክትፈሊ ዘየኽእል ክኸውን እንከሎ

- ኣብ ቀዋሚ ዋሕዚ ኤለክትሪክ- 
ወዲ-ተባዓታይ ብ76 ሚሊ ኣምፐር፡ ጓል-
ኣንስተይቲ ከኣ ብ51 ሚሊ ኣምፐር፣       

- 60 ሀትርዝ ዝዓቐኑ ተቐያሪ ዋሕዚ 
ኤለክትሪክ- ንወዲ-ተባዕታይ ብ16 ሚሊ 
ኣምፐር፡ ጓል ኣንስተይቲ ከኣ 10.5 
ብሚሊ ኣምፐር፣

- 10 ኪሎ ሀርትዝ ዝዓቐኑ ተቐያሪ 
ዋሕዚ ኤለክትሪክ- ንወዲ ተባዕታይ 
ብ75 ሚሊ ኣምፐር፡ ንጓል ኣንስተይቲ 
ከኣ ብ50 ሚሊ ኣምፐር ዝዓቐኑ ዋሕዚ 
ኤለክትሪክ ክጐድኦም ይኽእል። 

5. ኣዝዩ ብርቱዕ ቃንዛ ዝፈጥር፡ 
ምስትንፋስ ዘጸግም እንተዀይኑ፥

- ኣብ ቀዋሚ ዋሕዚ ኤለክትሪክ- 
ወዲ-ተባዓታይ ብ90 ሚሊ ኣምፐር፡ ጓል-

ግ
ድ
ል

ንብልሒ ተመሃሮ ዝሕግዝ ኣዘናጋዒ ግድላት

ስ ት ሪ ም ኮ
እዚ ጸወታ ወይ ግድል “ስትሪምኮ” ይብሃል። ንሰዶኮ ዝመስል ጸወታ 

እዩ። እዚ ብግራባርቻክ ዝተባህሉ ስድራ ዝተማህዘ ኰይኑ፡ ኣብ ክልሰ-ሓሳባት 
ትርብዒት - ናይ ላቲን ፈላጥ ስነ-ቍጽሪ ሊዮናርዶ ኢለር (18 ክፍለ-ዘመን) 
ዝተመርኰሰ እዩ።

ኣገባብ ኣጸዋውታኡ፥ ኣብዛ ትርእዩዋ ሰደቓ፡ 7ተ ብ7ተ ዝተሰርዓ ዓንኬላት 
ኣለዋ። እዘን ዓንኬላ ቍጽሪታት እየን ዝሕዛ። ካብ 1 ክሳብ 7 ድማ ይምልኣ። 
ካብ 1 ክሳብ 7 ዘለዉ ቍጽሪታት ንትኹልን ንጋድምን ልክዕ ከም ሰዱኮ 
ክድገሙ የብሎምን። ኣብቶም ብመስመር ተራኺቦም ዘለዉ ዓንኬላት’ውን 
ክድገም የብሉን። 

(መልሲ፡ ካብ 1 ክሳብ 7 ዘለው ቍጽሪታት ንትኹል፡ ንጋድምን ብሕንጻጽ 
ተታሒዞምን ኣብ ዝርከቡ ዓንኬላት ክድገሙ የብሎምን።)

ኣንስተይቲ ከኣ ብ60 ሚሊ ኣምፐር፣       

- 60 ሀትርዝ ዝዓቐኑ ተቐያሪ ዋሕዚ 
ኤለክትሪክ- ንወዲ-ተባዕታይ ብ23 ሚሊ 
ኣምፐር፡ ጓል ኣንስተይቲ ከኣ ብ15 
ሚሊ ኣምፐር፣

- 10 ኪሎ ሀርትዝ ዝዓቐኑ ተቐያሪ 
ዋሕዚ ኤለክትሪክ- ንወዲ ተባዕታይ 
ብ94 ሚሊ ኣምፐር፡ ንጓል ኣንስተይቲ 
ከኣ ብ63 ሚሊ ኣምፐር ናብዚ ሓደጋ 
የቃልዖም።

6. ኣብ ውሽጢ ሰለስተ ደቒቕ 
ንህርመት ልቢ ክዘራርግን ክቐትልን 

ዝኽእል

- ኣብ ቀዋሚ ዋሕዚ ኤለክትሪክ- 
ወዲ-ተባዓታይ ብ500 ሚሊ ኣምፐር፡ 
ጓል-ኣንስተይቲ ከኣ ብ500 ሚሊ 
ኣምፐር፣       

- 60 ሀትርዝ ዝዓቐኑ ተቐያሪ ዋሕዚ 
ኤለክትሪክ- ንወዲ-ተባዕታይ ብ100 
ሚሊ ኣምፐር፡ ጓል-ኣንስተይቲ ከኣ 
ብ100 ሚሊ ኣምፐር ዝዓቐኑ ዋሕዚ 
ኤለክትሪክ ዘለዎ’ዩ።

ኣብዚ ክግንዘብ ዝግበኦ ፍልልይ 
ከሚካላዊ ኣቃውማ ሰብ ኣብ ግምት 
ኣይኣተወን ዘሎ። እዚ ዝተዋህበ ዝርዝር 
ከኣ ዝተጸጋግዐ እዩ። ልቢ ካብ ንቡር 
ህርመታ ክትዝንብዕ፡ ኣብ ኣፍልቢ ሰብ 
ዝውሕዝ 17 ሚሊ ኣምፐር (AC) 
ይኣኽላ። ዋሕዚ ኤለክትሪክ ኣብ 
ልቢ ዘለዎ ጽልዋ ንምፍላጥ ዝተገብረ 
መጽናዕቲ ኣብ እንሳሳታት ብዝተገረ 
ፈተነ’ዩ።

ኣብዞም ክልተ ዝትፈላለዩ ፍሪኴሲታት 
ነንበይኑ ጽልዋ ዋሕዚ ኤለክትሪክ ኣሎ። 
ፍሪኴንሲኸ ከም ረቛሒ ክጥመት 
ይኽእል ድዩ ዝብል ሕቶ ክለዓል 
ይኽእል። ፍሪኴንሲ፡ ብዝሒ ምድግጋም 
ማዕበል (ሳይክል)፡ ኣብ ሓደ ካልኢት 
እዩ። ሀርትዝ ናይ ፍሪኴንሲ መዐቀኒ 
ኣሃዱ’ዩ። ኣብዚ ኣቐዲሙ ዝተገልጸ 
ዝርዝር፡ 60 ሀርትዝን 10 ኪሎ ሀርትዝን 
ናይ ተቐያያሪ ዋሕዚ ኤለክትሪክ 
ተጻሒፉ ኣሎ። ሓደ ሳይክል ማለት ከኣ 
ኤለክትሮናት ካብ ሓደ ኣንፈት ናብቲ 
ሓደ ኣብ ሓደ ካልኢት ዝዞሩሉ ብዝሒ 
እዩ። 60 ሀርትዝ ክበሃል እንከሎ እምበኣር 
60 ሳይክል ተፈጺሙ ማለት’ዩ። 10 
ኪሎ ሀርትዝ ከኣ ኤለክትሮናት ኣብ 
ሓደ ካልኢት 10,000 ሳይክላት ከም 
ዝፈጸሙ የርኢ። ነዚ ከረድእ ዝኽእል 
ኣብነት ይስዕብ፤

***

1. ሓደ ሰብ ብኽልተ ድሩቕ 
ኣእዳው ኣብ 60 ሀርትዝ ዘሎዎ ገመድ 
ኤለክትሪክሲቲ (AC) ሒዙ ኣሎ። 
20 ሚሊ ኣምፐር ዋሕዚ ኤለክትሪክ 

ብምፍጣር ነቲ ገመድ ክፍኑዎ ከም 
ዘይክእል ክገብር ዝኽእል ሓይሊ 
ኤለክትሪክ (ቮልቴጅ) ክንደይ ይኸውን? 
(መዘኻኸሪ፡ ተጻራርነት ናይ ሓደ ሰብ 
ብገምጋም 1 ሚጋ ኦሆም’ዩ።)

መልሲ፥

ነዚ ሕቶ ንምምላስ ንሕጊ ኦሆም 
ብቐሊሉ ክንጥቀም ንኽእል። 

V=IR፡ ቮልቴጅ= ዋሕዚ ኤለክትሪክ 
* ተጻራርነት

V= (20 ሚሊ ኣምፐር)(1 ሜጋ 
ኦሆም)

V= 20,000 ቮልቴጅ ወይ 20 ኪሎ 
ቮልት

- እዚ ቮልቴጅ እዚ ቴታኑስ ከስዕብ 
ይኽእል።

***

2. ብተመሳሳሊ ብጥሉል ኢዱ 
ኤለክትሪክ እንተሒዙ፡ ክሳብ 17 ኪሎ 
ሆኦም ጥራይ ተጻራርነት ኣሎዎ። 20 
ሚሊ ኣምፐር ክፈጥር ዝኽእል ሓይሊ 
ኤለክትሪክ (ቮልቴጅ) ርኸብ?

V=IR፡ ቮልቴጅ= ዋሕዚ ኤለክትሪክ 
* ተጻራርነት

V= (20 ሚሊ ኣምፐር)(17 ኪሎ 
ኦሆም)

V= 340 ቮልት 

- እዚ ዓቐን ቮልቴጅ ከኣ ብርቱዕ 
ሃለዋት ምጥፋእ ከስዕብ ይኽእል።

ካብዘን ክልተ ሕቶ እንታይ 
ኣስተውዒልኩም? ዝተፈልየ ቮልቴጅ 
ኣብ ተመሳሳሊ ዋሕዚ ኤለክትሪክን 
ፍሪኴንሲን  እንታይ ክገብር ከም 
ዝኽእል ተመልኪትኩም ኣለኹም። 

3. 1 ኪሎ ኦሆም ተጻራርነት ዘለዎ 
ሰብ፡ 20 ሚሊ ኣምፐር ኣብ ኣካሉ 
ክውሕዝ - በቲ ኣቐዲምና ዝረኣናዮ 
ኣገባብ መሰረት - 20 ቮልት ሓይሊ 
ኤለክትሪክ ይኣኽሎ። እዚ 20 ቮልት 
ከኣ ቴታኑስ ከስዕብ ኣይሽገርን። ኣብ 
ተመሳሳሊ ተጻራርነት 17 ሚሊ ኣምፐር 
ዋሕዚ ኤለክትሪክ ንኽህሉ፡ 17 ቮልት 
ሓይሊ ኤለክትሪክ የድሊ። እዚ 17 
ቮልት ከኣ ህርመት ልቢ ኣመዛቢሉ 
ክቐትል ይኽእል። 

17 ቮልት ዓቢ ሓይሊ ኤለክትሪክ 
ኣይኰነን። ነዚ ውሑድ ሓይሊ 
ኤለክትሪክ ሓደገኛ ዝገብሮ ዘሎ 60 
ሀርትዝ ፍሪኴንሲ እዩ። ሽሕ ግዜ 
ውሑድ ቮልቴጅ ይኹን፡ ሓደገኛ 
ዝዀነሉ ኩነታት ኣሎ። ገለ ሰብ 
ንዝተፈላለየ ባተሪ፡ ቻርጀር፡ ኣዳፕተር፡ 
ወዘተ. ኤለክትሪክሲቲ የማሓልልፍን 
ኣየማሓላልፍን ኣሎ ክፈልጡ ኣብ 
መልሓሶም ብምልጋብ ይፍትኑ እዮም። 
ካብዚኦም መሳርሒታት ዝወጽእ ዋሕዚ 
ኤለክትሪክ ዘይቅየር ዋሕዚ ኤለክትሪክ 
(DC) እዩ። እቲ ዝበዝሐ ከኣ ካብ 3 
ክሳብ 12 ቮልት ሓይሊ ኣለዎ። ክንዲቲ 
ኣብ ገዛና እንጥቀመሉ ተቐያያሪ ዋሕዚ 
ኤለክትሪክ ሓደገኛ ክኸውን ኣይክእልን 
እዩ። እንተዀነ ግን ብመልሓስካ ይኹን 
ካልእ ክፋል ኣካልካ ኤለክትሪክሲቲ 
ኣሎን የለን ከተረጋግጽ ቅኑዕን ዉሑስን 
ኣይኰነን።

ፊዚካ
ምስ ትምህርቲን ህይወትን ዝተሓሓዝ ምዕዶታት

ሓይሊን ዋሕዚን ኤለክትሪክ

ብምትሕብባር ሚኒስትሪ ሃብቲ ባሕሪ ዝዳሎ ዓምዲ

 ፍስሃ ተኽለወይኒ

በሪሁ ኣፈወርቂ

ማያዊ ክፋል’ዛ ምድሪ ብዙሓት ዓይነታት 
እንስሳታት ዝሓዘ ኮይኑ፡ “ዓጻማትን 
ዘይዓጻማትን”ተባሂሎም ኣብ ክልተ ዓበይቲ 
ምድባት ይኽፈሉ። ንሎሚ ኣብዚ ጽሑፍ 
ቀሪቡ ዘሎ - ብዛዕባ ኣብ  ውቅያኖሳት፡ 
ባሕርታትን ቀላያትን ዓለምና ተዘርጊሖም 
ዝርከቡ፡ ካብ ዘይዓጻማት እንስሳታት ዝኾኑ 
“ኦክታፑስ” ዝተባህሉ ዓሌታት’ዩ። 
ኦክታፑስ ሓደ ካብቶም ብሲፋሎፖድ 

ዝፍለጡ ጉጅለ ናይ ባሕሪ እንስሳታት 
ኮይኑ፡ ልምሉም ዝአካላትን ተሪር መትኮቢ 
ዝመስል አብ ማእከል አፉን ይውንን። 
ኣብ ዝተፈላለየ ጽሑፋት ከም ዝሕብሮ፡ 
ኦክታፑስ ካብ ዘይዓጻማት እንስሳታት እቲ 
ዝበለሐ ምዃኑ ይእመነሉ። እዚ ዓይነት 
እንስሳ አብ ዝተፈላለዩ ውቅያኖሳትን 
ባሕርታትን ዝርከብ ኮይኑ ብፍላይ ከኣ 
አብ ዕንባባ ባሕሪ ዝርከቦ ቦታ ብብዝሒ 
ከም ዝርከብ ይፍለጥ።
ዝተፈላለዩ ተመራመርቲ ከም ዝሕብሩዎ፡ 

ኣስታት 300 ዝኾኑ ዓሌታት ኦክታፑስ 
ኣለዉ። ኣብ ቀይሕ ባሕሪ’ውን ዝተፈላለዩ 
ዓሌታት ኦክታፑስ ከምዘለዉ ይሕበር። 
ዕድመ ኦክታፑስ ኣዝዩ ሓጺር ኮይኑ ገለ 
ውሑዳት ዓሌታት ንሽድሽተ ኣዋርሕ ጥራይ፡                                                                                                                         
ኣብ ሰሜናዊ ሰላማዊ ውቅያኖስ ዝርከቡ 
“ደርማስ ኦክታፑስ” ተባሂሎም ዝጽውዑ 
ግን፡ ኣብ ምቹእ ባይታን ኩነታትን 
ንኣስታት ሓሙሽተ ዓመታት ክጸንሑ 
ከምዝኽእሉ ይሕበር። 
እቲ ቀንዲ ጠንቂ ምሕጻር ዕድሚኦም 

ከኣ ስርዓተ ምፍራዮም ምዃኑ ይሕበር። 
ኦክታፑስ ሸሞንተ መሓውር ዘለዎ 

ኮይኑ፡ ኩሉ ግዜ ኣብ ዝባን ሓደ ነገር ኣብ 
ዝዓልበሉ፡ መጺኻ ናይ ምሓዝ ወይ ናይ 
ምጥባቕ ባህሪ ኣለዎ።  እቲ ዝተረረ ክፋል 
ካብ ኣካላቶም ኣብ ኣፎም ዝርከብ ከም ናይ 
ፓፓጋሎ ዝመስል መትኮቢ ጥራይ’ዩ። 
መብዛሕትኦም ኦክታፑስ ኩሉ ኣካላቶም 
ልምሉም ብምዃኑን፡  ውሽጣውን 
ግዳማውን ዓጽሚ ይኹን ንመከላኸሊ 
ዝዀኖም ድርዒ ስለዘይብሎምን አብ 
ጽብብ ዝበለ ቦታ፡ ማለት ኣብ ከም ጨዳዳት 
ኣኻውሕ ዕንባባ ባሕሪ ተጨባቢጦም 
ክንቀሳቐሱን ክመሓላለፉን ኣይጽገሙን። 
ገለ ዓሌታት ኦክታፑስ ክልተ ነፋይን 
ውሽጣዊ ድርዕን ዘለዎም ኮይኖም 
ተዓጻጺፎም ብጸበብቲ ቦታታት ክንቀሳቐሱ 
ኣይክእሉን እዮም። 
ኦክታፑስ ሰለስተ ልቢ ዝውንን ፍጡር 

ኮይኑ፡ ነፍሲ ወከፈን ድማ ነናተን ስራሕ 
ኣለወን። እተን ክልተ ልቢ ናብ ክልቲአን 
ነፋይ ደም ክጭንጕዓ ከለዋ፡ እታ ሳልሰይቲ 
ድማ ናብ መላእ ኣካላት ትጭንጕዕ። 
ትሕዝቶ ደም ኦክታፑስ ነሓሲ (copper) 
ኮይኑ “ብሄሞስያኒን” ዝተበሃለ ፕሮቲን 
ዝሃብተመ ምዃኑ ይፍለጥ። እዚ ፕሮቲን’ዚ 
ኣብ ኦክስጂን ምጕዕዓዝ ዓቢ ተራ ዘለዎ 
ኮይኑ፡ ሄሞስያኒን ከኣ ኣብ ፕላስማ ስለ 
ዝሓቅቕ ነቲ ደም ሰማያዊ ሕብሪ ከም 
ዝህልዎ ይገብር። 
ኦክታፑስ ኣዝዩ ልዑል ናይ ምርኣይ 

ዓቕሚ ክህልዎም ከሎ፡ ካብ ካልኦት 
ሲፋሎፖድስ ፍልይ ዘብሎም ከኣ ናይ 
ብርሃን ማግነት ስለ ዝውንኑን ከምኡ’ውን 
ምዕቡል ዝኾነ ናይ ምድህሳስ ስምዒት 
ስለዘለዎምን’ዩ። ናይ ምምጻይ ባህሪ ዘለዎም 
ኣብ መሓውሮም ዝርከብ ከፋታት ከሞ-

ኦክታፑስ     
ሪሰፕተር ስለዘለዎ እንታይ ከምዝዳህሰሱ 
ንምስትምቓር ወይ ንምፍላጥ ይሕግዞም። 
ናይ ምስማዕ ክእለቶም ግን ድሩት እዩ።
ኣብ ላዕሊ ከም ዝተሓበረ፡ ኦክታፑስ ካብ 

ኩሎም ዘይዓጻማት እንስሳ ዝለዓለ ብልሒ 
ከም ዝውንን ሓጺርን ነዊሕን ናይ ምዝካር 
ክእለት ከም ዘለዎን ብዙሓት ተመራመርቲ 
ይገልጹ። ምኽንያት ብልሖም ኣብ መንጎ 
ተመራመርቲ ስነ-ሂወት ብዙሕ ክትዓት 
ዝፈጠረ ይኹን ደኣ እምበር፡ ኣዝዩ 
ሕልኽላኻት ዝኾነ ሕቶታት ክፈትሕ ከም 
ዝኽእል ይእመነሉ። ኦክታፑስ ብጣዕሚ 
ሕልኽላኽ ዝኾነ ናይ ስርዓተ መትኒ 
ኣቃውማ ዘለዎ ኮይኑ፡ ገለ ክፋል መትንታቱ 
ኣብ ሓንጎል ክርከብ ከሎ፡ ክልተ ሲሶ ናይ 
መትንታቱ ግን ኣብ መሓውሩ ይርከብ። 
ዘይከም ካልኦት እንስሳታት፡ ንነገራት 
ብሓንጎሎም ክመዝንዎም ከለዉ ኦክታፑስ 
ግን ብኣንጻሩ፡ ማለት ብመሓውሮም 
ዝተፈላለየ ክድህስሱን ከስተማቕሩን 
ይኽእሉ። 
ገለ ዓሌታት ኦክታፑስ ንኣብነት 

መደናገሪ ኦክታፑስ (mimic octopus) 
መሓውሩ ብምንቅስቓስ ምስ ካልኦት ኣብ 
ባሕሪ ዝንቀሳቐሱ ፍጥረታት ይወዳደር። 
ኣብ ናይ ምርምር ላባራቶሪ ኦክታፑስ 
ንዝተፈላለየ ቅርጽን ምንቅስቓስን ከም 
ዝለማመድን ዝስልጥንን ስለ ዝግበር፡ 
ናይ ግብራዊ ትዕዝብቲ መምሃሪ ኢሎም 
ይጽውዕዎ። ኣብ ገለ ሃገራት ከም ናይ 
መደንዘዚ ዝኸውን መድሃኒት ንምስራሕ 
ይጥቀሙሉ። ዝኾነ ዝተጓሕፈ ነገር ከም 
ሸል ዝኣመሰሉ ከም መዕቆብን መከላኸልን 
ይጥቀሙሉ። 
ኦክታፑስ እቶም ቀንዲ ካብ ጸላቶም 

ንምክልኻል ዝጥቀሙሎም ሜላታት፡ 
ብሓፈሻ ብቐሊሉ ክረኣዩሉ ኣብ 
ዘይክእሉ ቦታ ብምሕባእን ተዓጻጻፊ 
ኣካላት ስለዝውንን ብቐሊሉ ካብ ጸላእቱ 
ብምምላጥ ክኸውን ከሎ፡ ክልተ ፍሉያት 
ናይ ምክልኻል ባህርያት ግን ኣለዉዎም። 
እቲ ቀዳማይ ኣብ ዋህዮታቱ ቀለም ስለ 
ዘለዎ ምስ ኣከባቢኡ ተመሳሳሊ ሕብሪ 
ብምፍጣር ወይ ብምልባስ ካብ ጸላእቱ 
ይድሕን። መብዛሕትኦም ኦክታፑስ ሕፍስ 
ዝበለ ጸሊም ቀለም ካብ ኣካላቶም ናብ 
ኣከባቢኦም ይሰዱ’ሞ፡ ንግፍሕ ዝበለ ክፋል 
ኣከባቢኦም የጸልምትዎ’ሞ ብቐሊሉ ካብ 
ጸላኢኦም የምልጡ። 
እዚ ቀለም ቀንዲ ካብ ኣብ ኣካላቱ 

ዝርከብ “ሜላኒን” ዝበሃል ከሚካል ዝምንጩ 
ኮይኑ ምስ ቲንታ ዝመሳሰል ሕብሪ ኣለዎ። 
ሽሕ’ኳ እዚ ሜላኒን ኣብ ዝመንጨወሉ ግዜ 
ናይ ምድህሳስ ብቕዓቶም የጉድለሎም 
እንተኾነ፡ ብጸላኢ ኣብ ዝህደነሉ ግዜ ግን 
ኣዝዩ ይሕግዞም። ንኣብነት  ካብ ሃድን ናይ 
ሻርክ ብኸምዚ ሜላ የምልጡ። 
እቲ ካልኣይ ምስ ከባቢኦም ንምምስሳል 

ዝጥቀሙሉ ሜላ ከኣ ብናይ ቆርበት ዋህዮታት 
ተሓጊዞም ሕብርን ነጸብራቕን ቆርበቶም 
ብምቕያር እዩ። እዞም ብክሮማቶፎርስ 
ዝፍለጡ ባእታታት ብጫ፡ ኣራንሾኒ፡ ቀይሕ፡ 
ሓመዳዊ ወይ ጸሊም ሕብሪ ዝሓዙ ኮይኖም፡ 
መብዛሕቲኦም ዓሌታት ኦክታፑስ ሰለስተ 
ካብዞም ዝተጠቕሱ ሕብርታት ክህልዎም 
ከሎ፡ ገለ ውሑዳት ዓሌት ግን ክልተ ወይ 
ኣርባዕተ ሕብርታት ይውንኑ።
ከም ሳልሳይ ሜላ ከኣ ሕውዝውዝ 

ዝብልን ጻዕዳ ሕብርታትን ብምፍጣር፡ 
ኣብ መንጎኦም ሓበሬታ ናይ ምልውዋጥን 
ከምኡ’ውን ከም መጠንቀቕታ ምሃብን 
ይጥቀሙሉ። ንኣብነት ኣዝዩ መርዛም፡ 
ብብሉ ሪንግ ዝፍለጥ ኦክታፑስ፡ ኣብ 
ዝሓርቀሉ ግዜ ናብ ብሩህ ብጫ ይቕየር። 
ኣብ ቆርበቶም ዝርከብ ቲሹ ተጠቒሞም 
ምስ ከባቢኦም ንምምስሳል መልክዕ ላዕለዋይ 
ሽፋን ኣካላቶም ይቕይሩዎ። መብዛሕትኦም 
ነቲ ላዕለዋይ ሽፋን ኣካላቶም ምስ ጻህያይ 
ባሕርን ሓባጥ-ጎባጥ ናይ ከውሒ ወይ 
እምኒ መልክዕ የመሳስልዎ። 
ከም ራብዓይ መከላኸሊ ሜላ ከኣ ገለ 

ውሑዳት ኦክታፑስ፡ ንኣብነት ከም “ሚሚክ 
ኦክታፑስ”ተባሂሎም ዝፍለጡ፡ ነቲ ተዓጻጻፊ 
ኣካላቶም ከምኡ’ውን ሕብሪ ኣካላቶም 
ናይ ምቕያር ክእለት ተጠቒሞም፡ ከምቲ 
ሕብርን ምንቅስቓስን ናይቶም ጸላእቶም/
ተጓዳእቲ የዘውትሩ። ንኣብነት ከም ላዮን 
ዓሳ፡ ስኔክ ዓሳ፡ ኢልስ። 
ኦክታፑስ ዝፋረዩሉ ኣብ ግዜ እቲ 

“ተባዓታይ ሄክቶክቲለስ” ትበሃል ዘርኢ 
ዝሓዘት መብዛሕትኡ ግዜ ኣብ ሳልሰይቲ 
የማነይቲ መሓውሩ ትርከብ ኮይና፡ ናብቲ 
ኣብ ሕቖ እታ ኣንስተይቲ ትርከብ ከፋት 
ወይ ጓንጓ የራኽቦ’ሞ፡ ድሕሪ ርክብ እቲ 
ተባዕታይ ቀልጢፉ ይመውት። ኣብ ገለ 
ውሑዳት ዓሌታት ኦክታፑስ፡ እቲ እንቋቑሖ 
ክሳብ ዝምዕብል ነቲ ዘርኢ ናይቲ ተባዕታይ 
ትቕበለሉ ለቖታ (cavity) ንሰሙናት ዓቂባቶ 
ክትጸንሕ ትኽእል። ክልቲኦም ዘርኢ ምስ 
ፈረዩ እታ ኣንስተይቲ ኦክታፑስ ኣስታት 
ክልተ ሚእቲ ሽሕ እንቋቑሖ ትወልድ’ሞ፡ 
ንነፍሲ-ወከፍ እንቋቑሖ ኣብ ሓደ ትርር 
ዝበለ ከም ከውሒ ዝመስል ኣንጠልጢላ፡ 
ካብ ዝኾነ ከጽንቶም ዝኽእል ነገራት 
ትሕልዎምን ትከላኸለሎምን። ንድሕነቶም 
ክትብል ከኣ፡ ኣብ ህድእ ዝበለ ማዕበልን 
እኹል ኦክስጅንን ክረኽቡሉ ዝኽእሉ ቦታ 
ድማ ትወልዶም። 
እቲ ዘገርም ንልዕሊ ሓደ ወርሒ ዝኣክል 

ግዜ  እንቋቑሖ ክሳዕ ዝጫጭሑ ምምእራር 
መግቢ ደው ብምባል፡ ምናልባት ንግዚኡ 
ክትዕንገል መሓውራ ክትበልዕ ትጅምር። 
እቲ እንቋቑሖ ናይ ምጭጫሕ ግዚኡ 
ምስ ኣኸለ እታ ኣዲኦም ትሓድጎም። 
ኣብ’ዚ ግዜ’ዚ ብርቱዕ ድኻም ስለ 
ዝህልዋ  ክትሃድም ይኹን ከተምልጥ ስለ 
ዘይትኽእል ብቐሊሉ ብጸላኢ ክትጥቃዕ 
ትኽእል። ንኣሽቱ ውላድ ኦክቶፐስ/ላርቫ 
ክሳዕ ዝጉብዙን ንዓኦም ዝሰማምዖም ቦታ 
ክሳዕ ዝረኽቡን ብማዕበል እናተደፍኡ፡ 
መግቦም ካብ ኮፐፖድስ (ንኣሽቱ ክራብ) 
እናተመገቡ፡ ብኻልኦት ሃደንቲ እናተሃድኑ 
ሂወቶም የሕልፉዎ። 
ኣብ መብዛሕትኡ ባህሊታት ናይ 

ዝተፈላለያ ሃገራት ኦክታፑስ ምስ ደቂ ሰባት 
ብፍላይ ከኣ ከም መግቢ ልዑል ምትእስሳር 
ከም ዘለዎ ይንገር። መሓውሮም ይኹን 
ካልእ ክፋል ኣካላቶም ብዝተፈላለዩ ኣገባብ 
ተኸሺኑ ከም መግቢ ይቐርቡ። ንኣብነት 
ኣብ ጃፓን ከም ቀንዲ መቓምምቲ መግቦም 
ክጥቀሙሎም ከለዉ፡ ንገለ ንኣሽቱ ዓሌታት 
ከኣ ብሂወቶም ፈለኽለኽ እናበሉ ከም 
ዝምገብዎም’ውን ይንገር’ዩ። ከምኡ’ውን 

ኣብ መዲተራንያንን  ፖርቱጋልን’ውን 
ኣዝዩ ዝውቱርን ከም ቀንዲ መግቦምን 
ዝወስዱዎ ኮይኖም፡ ኣብ ቤት መግቢ እቲ 

ዝበለጸ ጠለብ ምዃኑ ይፍለጥ፡፡ 
ናይ U.S.D.A ሰነዳት (2007) ከም ዝሕብሮ፡ 

ኣብ ኣስታት 100 ግራም ዝተመስርሐ መግቢ 
ኦክታፑስ ክሳዕ 139 ካሎሪ ዝኸውን ጸዓት 
ከም ዝርከብን ምንጪ ቪታሚን B3፡ B12፡ 
ፖታሽም፡ ፎስፎረስን ሰልንዩም ምዃኑ’ውን 

ይፍለጥ። ከም መግቢ ኣብ ዝዳለወሉ ግዜ፡ 
ውሑድ ጨናን ተረፍ ናይቲ ንመከላኸሊ 
ዘመንጭዎ ቀለም መሰልን ክህልዎ ስለ 

ዝኽእል ኣዝዩ ልዑል ጥንቃቐ ይሓትት።
ስለዚ ከምዚ ኣቐዲሙ ዝተገለጸ፣ ኦክታፑስ 

ብዙሕ ጥቕምታት ከምዘለዎን ንመጻኢ’ውን 
ኣብ ናይ ባሕሪ ቴክኖሎጂ ስነ-ሂወትን ቀመምን 
(Marine Biotechnology) ዓቢ ኣበርክቶ ከም 
ዝህልዎ ዘጠራጥር ኣይኮነን።

ምንቅስቓስ ኦክታፑስ

ምፍራይ ኦክታፑስ

ኣብ ድብያ ዝርከብ ኦክታፑስ

ኦክታፑስ ከም መግቢ ንሰብ

ሕጹያት ባለንዲ ኦር ወጺኦም

ብፍራንስ ፉት ቦል ዝተባህለት ፈረንሳዊት መጽሄት ዝዳሎ 
ሽልማት ባለንዲ ኦር ዝርዝር ኣስማት ናይ 30 ሕጹያት እቲ 
ሽልማት ከም ዘውጸአ ተፈሊጡ። ብመሰረት እቲ ወጺኡ ዘሎ 
ዝርዝር ኣስማት ዝሓለፈ ወርሒ መስከረም ኣብ ሽልማት ብሉጽ 
ተጻዋታይ ፊፋ ተወዳደርቲ ዝነበሩ ሊዮነል መሲ፡ ክርስትያኖ 
ሮናልዶን ቫን ዳይችን ኣብ ቅድሚት ክስርዑ ክኢሎም 
ኣለዉ።
 ኣጥቃዓይ ባርሰሎና ኣርጀንቲናዊ ሊዮነል መሲ ኣብ ሽልማት 

ባለንዲ ኦር ምስ መቐናቕንቱ ኣጥቃዓይ ጁቬንቱስ ፖርቱጋላዊ 
ክርስትያኖ ሮናልዶ ኮይኑ ሓሙሽተ ግዜ ከም ዝተዓወተ 
ኣይርሳዕን። ኣብ ወርሒ መስከረም ናይዚ ዓመት ሽልማት 
ብሉጽ ተጻዋታይ ፊፋ ዝረኸበ መሲ ሎሚ ዓመት ንሻድሻይ 
ግዜኡ ሽልማት ባለንዲ ኦር ብምዕታር ናብ ውድድር ክምለስ 
ወጢኑ ከም ዘሎ ይሕበር። መሲ ሽልማት ባለንዲ ኦር ኣብ 2015 
ምስ ወሰደ ክሳብ ሕጂ ካብቲ ሽልማት ተኣልዩ’ዩ ጸኒሑ። ሓለቓ 
ሃገራዊት ጋንታ ፖርቱጋል ክርስትያኖ ሮናልዶ ብወገኑ ኣብ 
2017 እዩ ንመወዳእታ ግዜ ነዚ ሽልማት በቒዑ። ሎሚ ዓመት 
ምስ ዝዕወተሉ ኸኣ ነዚ ሽልማት ንፈለማ ግዜ ንሻዱሻይ ግዜኡ 
ዝተዓወተሉ እንኮ ተጻዋታይ ክኸውን’ዩ። ተኸላኻላይ ሊቨርፑል 
ቫን ዳይች ምስዞም ከዋኽብቲ ተጻወትቲ ተወዳዲሩ ዕዉት ምስ 
ዝኸውን ኣብ ታሪኽ እዚ ሽልማት ድሕሪ ኢጣሊያዊ ፓውሎ 
ካናቫሮ ሽልማት ባለንዲ ኦር ዝዓተረ ናይ ፈለማ ተኸላኻሊ 
ክኸውን’ዩ። ንሃገራዊት ጋንታ ኢጣሊያ ኣብ 2006 ዋንጫ 
ዓለም ክትዓትር ዓቢ ኣስተዋጽኦ ዝገበረ ካናቫሮ ኣብቲ ዓመት 
ዕዉት ሽልማት ባለንዲ ኦር ከም ዝኾነ ይፍለጥ።
 ዝርዝር ኣስማት ሕጹያት ባለንዲ ኦር ብሰኑይ’ዩ ብመጽሄት 

ፍራንስ ፉት ቦል ወጺኡ። ዝመጽእ 2 መስከረም ከኣ እቲ 
ወግዓዊ ሽልማት ናይ ምዕዳል ስነ-ስርዓት ከም ዝወሃብ 
ተፈሊጡ’ሎ። ዝሓለፈ ዓመት ኣከፋፋሊ ሪያል ማድሪድን 
ሃገራዊት ጋንታ ክሮሽያን ሉካ ሞድሪች ነቲ ንሓደ ዕቑድ ኣብ 
መንጎ መሲን ሮናልዶን ዝተኻየደ ውድድር መኸተምታ ከም 
ዝገበረሉ ኣይርሳዕን።
 ኣብዚ ናይ ሎሚ ዓመት ውድድር ባለንዲ ኦር፡ እንግሊዛዊት 

ሊቨርፑል ሸውዓተ ተጻወትታ ኣብ ዝርዝር 30 ብሉጻት 
ተጻወትቲ ምእታዋ ካብ ካልኦት ጋንታታት ጸብለል ክትብል 
ክኢላ’ላ። ሳዲዮ ማነን መሓመድ ሳላሕን ኣብዚ ዝርዝር ኣትዮም 
ዘለዉ ተጻወትቲ ሊቨርፑል’ዮም። ሓላዊ ልዳት እታ ጋንታ 
ኣሊሰን ቤከር’ውን ኣብዚ ዝርዝር ከም ዝኣተወ ተፈሊጡ’ሎ። 
ከዋኽብቲ ተጻወትቲ ማንቸስተር ሲቲ ኣርጀንቲናዊ ሰርጂዮ 
ኣጉዌሮን እንግሊዛዊ ረሒም ስተርሊንን ጋንታኦም ናይ ውሽጢ 
ሃገራ ውድድራት ንኽትዕወተሉ ብዝተጻወቱዎ ተራ ከም 
ሕጹያት ቀሪቦም ኣለዉ። ኣብዚ ዝሓለፈ ወቕቲ ናይ ስፖርት 
ንፈረንሳዊት ፒኤስጂ ናይ ጎል ማሽና ዝነበረ ፈረንሳዊ ከይላን 
ምባፐ ኸኣ ነዚ ሽልማት ኣብ ፈረንሳ ንኸትርፍ ተሓጽዩ ዘሎ 
ተጻዋታይ’ዩ። 
ካልእ ተጻዋታይ ፒኤስጂ ብራዚላዊ ነይማር ምስዞም 

ንሽልማት ባለንዲ ኦር ተሓጽዮም ዘለዉ 30 ተጻወትቲ ሽሙ 
ክርቋሕ ዘይምኽኣሉ ከየዛረበ ኣይተረፈን። ብመሰረት ሓለፍቲ 
መጽሄት ፍራንስ ፉት ቦል እቲ ተጻዋታይ ዝሓለፈ ወቕቲ “ጸላም 
ዓመት” ስለ ዘሕለፈ ኣብዚ ዝርዝር ክኣቱ ከም ዘይከኣለ’ዮም 
ዝሕብሩ። እዛ መጽሄት፡ እዚ ተጻዋታይ ኣብ ዝሓለፈ ዓሰርተ 
ኣዋርሕ ንዘጋጥሙዎ ሸሞንተ ፍጻመታት ብምዝርዛር’ያ ከም 
ሕጹይ ክቐርብ ከም ዘይከኣለ ኣፍሊጣ። ብመሰረት እታ ጋንታ 
ዝሃበቶ መግለጺ ነይማር፥

ጥሪ 23፡ መንቃዕቲ እግሪ፡። ነይማር ኣብዚ ዕለት ፒኤስጂ ኣብ 

ተስፋልደት መብራህቱ

ግጥም ዋንጫ ፈረንሳ ኣንጻር ስትራስበርግ ኣብ ዝገበረቶ ጸወታ 
መንቃዕቲ ዓጽሚ ከጋጥሞ ብምኽኣሉ ኣብ ክልተ እግሪ ግጥም 
ኣውዲቕካ ምሕላፍ ሻምፕዮንስ ሊግ ክጻኣወት ኣይከኣለን። 
በዚ ኸኣ ኣብቲ ፒኤስጂ ብዘገረም ውጽኢት ብማንቸስተር 
ዩናይትድ ካብዚ ግጥም ዝተገለፈትሉ ጸወታ ንጋንታኡ ክሕግዛ 
ኣይተረኽበን። ክሳብ ወርሒ ሚያዝያ ኸኣ ናብ ጸወታ ክምለስ 
ከም ዘይከኣለ ይዝከር።

መጋቢት 6፡- ጸርፊ ኣብ ልዕሊ ማእከላይ ዳኛ። ነይማር 
ኣብ ግጥም ሻምፕዮንስ ሊግ ኣንጻር ማንቸስተር ዩናይትድ 
ብመንቃዕቲ እግሪ በዂሩ ክነሱ ድሕሪ’ቲ ጸወታ ንማእከላይ ዳኛ 
ዳሚር ስኮሚና ከዋርዶ ተሰሚዑ’ዩ። ንሱ ኣብ ኢንስተግራም “እዚ 
ውርደት’ዩ። ማሕበር ኩዕሶ እግሪ ኤውሮጳ ኣርባዕተ ብዛዕባ ኩዕሶ 
እግሪ ዘይፈልጡ ሰባት መሪጹ” ክብል ከም ዝጸሓፈ ኣይርሳዕን። 
በዚ ኸኣ ዋላ’ኳ ጸኒሑ ናብ ክልተ ጸወታታት እንተወረደሉ 
በዚ ዝገበሮ ዘይስፖርታዊ ተግባር ንሰለስተ ጸወታታት ክቕጻዕ 
ክኢሉ’ዩ።

ሚያዝያ 27፡ ባእሲ ምስ ተዓዛቢ። ነይማር ናይ ዋንጫ 
ፈረንሳ መዳልያኡ ክወስድ ኣብ ዝኸደሉ ዝነበረ ግዜ ሓደ ተዓዛቢ 
“ጸወታ ክዕሶ እግሪ ተመሃር” ኢሉ ብዝሓበሮ እቲ ተጻዋታይ 
ሕርቃኑ ምቁጽጻር ስኢኑ ክደፍኦ ከም ዝተራእየ ይፍለጥ፡ በዚ 
ኸኣ ፈደረሽን ኩዕሶ እግሪ ፈረንሳ ንሰለስተ ጸወታታት ክቐጽዖ 
ወሲኑ’ዩ።

ሰነ 6፡ ማህረምቲ ዓንካር ዓንካሪት። ሃገራዊት ጋንታ ብራዚል 
ኣብ ምሕዝነታዊ ግጥም ኣንጻር ሃገራዊት ጋንታ ቐጠር ኣብ 
ተካይደሉ ዝነበረት ግዜ ነይማር ኣብ ዓንካር ዓንካሪቱ ብዘጋጠሞ 
መጉዳእቲ ካብ ኮፓ ኣመሪካ 2019 ክበኩር ተገዲዱ’ዩ። 
ከዋኽብቲ ሳምባ ኣብ መሬቶም ዋንጫ ናይዚ ውድድር ከልዕሉ 
ከለዉ እዚ ተጻዋታይ ኣማዕድዩ ክርእዮም’ዩ ተገዲዱ።

ነሓሰ 9፡ ምዕጻው ክሲ ጾታዊ ዓመጽ። ብራዚላዊት ሞደል 
ናጂላ ትሪንዳድ ኣብ ልዕሊ’ዚ ተጻዋታይ ዘቕረበቶ ናይ 
ጾታዊ ዓመጽ ክሲ ንነይማር ሓሳቡ ክመቓቐል ኣኽኢሉ’ዩ። 
ይኹን’ምበር ድሕሪ ክንደይ ኮለል ኣብዚ ዕለት ነይማር ካብዚ 
ክሲ ነጻ ክበሃል ክኢሉ’ዩ። እዚ ተጻዋታይ ኣብ ክራማት ኣብ 
ዝነበረ መስርሕ ምስግጋር ተጻወትቲ ናብ ባርሳ ክምለስ ከም 
ዝደሊ ብወግዒ ድሕሪ ምዝራቡ ብፍላይ ኣብ መላእ ፈረንሳ 
ጽልኣት ፈጢሩ’ዩ።

መስከረም 14፡  ጸርፊ ካብ ደገፍቲ ፒኤስጂ። ነይማር ካብቲ 
ካብ ግጥም ኮፓ ኣመሪካ 2019 ዝኣለዮ መስበርቲ ሓውዩ ናብ 
ጸወታ ኣብ ዝተመልሰሉ ብደገፍቲ ፒኤስጂ ክሽደድ’ዩ ተራእዩ። 
ንሱ ዋላ’ኳ ኣብቲ ኣንጻር ስትራስበርግ ዝተኻየደ ጸወታ ነታ 
መዐወቲት ሽቶ እንተመዝገባ ካብ ጽልኣት ደገፍቲ ፒኤስጂ 
ክገላገል ግን ኣይከኣለን።

ጥቅምቲ 13፡ ተወሳኺ መጉዳእቲ። ነይማር ኣብዚ ቀረባ 
እዋን ሃገራዊት ጋንታ ብራዚል ኣንጻር ሃገራዊት ጋንታ ናይጀሪያ 
ኣብ ዘካየደቶ ምሕዝነታዊ ጸወታ መጉዳእቲ ከጋጥሞ ክኢሉ’ዩ። 
ብመሰረት ዝተገብረሉ ሕክምናዊ መርመራ ኸኣ እቲ ተጻዋታይ 
ንኣርባዕተ ሰሙናት ካብ ጸወታ ክእለ ምዃኑ ተፈሊጡ’ሎ። 
በዚ ኸኣ ፒኤስጂ ኣብ ግጥም ሊግ ኣ ፈረንሳ ኣንጻር ማርሴ 
ኣብ ግጥም ሻምፕዮንስ ሊግ ከኣ ኣንጻር ብራግ ኣብ ትገብሮ 
ጸወታ ኣይክህሉን’ዩ። መጽሄት ፍራንስ ፉት ቦል ነዚ ፍጻመታት 
ብምዝርዛር’ያ ነይማር ካብ ዝርዝር 30 ሕጹያት ባለንዲ ኦር 
ከም ዝተኣልየ ትሕብር ዘላ። ዓመታዊ ዝወሃብ ሽልማት ባለንዲ 
ኦር ካብ 2016 ኣትሒዙ ካብ ማእክልነት ፊፋ ከም ዝተኣልየ 
ይፍለጥ። ፊፋ ኸኣ ካብ 2016 ኣትሒዙ ናይ ውልቁ ሽልማት 
ብሉጽ ተጻዋታይ ዓለም ከም ዘተኣታተወ ኣይርሳዕን።

ሃገራዊ ውድድር ፍርቂ ማራቶን 2019

ሃገራዊ ፈደረሽን ኣትሌቲክስ ኤርትራ ዓመታዊ 
ካብ ዘዳልዎም ረዘንትን ሓያሎ ስሙያት ኣትሌታት 
ሃገርና ልዑል ተወዳዳርነት ካብ ዝርኣየሎምን 
ውድድራት ቅድሚት ዝስራዕ ናይ 21 ኪ/ሜ 
ናይ ጽርግያ ውድድር ፍርቂ ማራቶን ዝመጽእ 
ሰንበት 27 ጥቅምቲ 2019 ብምትሕብባር ሃገራዊ 
ፈደረሽን ኣትሌቲክስ ኤርትራ፡ ክፍሊ ባህልን 
ስፖርትን ዞባ ዓንሰባ ከምኡ’ውን ፈደረሽን 
ኣትሌቲክስ ዞባ ዓንሰባ ኣብ ከተማ ከረን (ዞባ 
ዓንሰባ) ብድምቀት ክካየድ ምዃኑ ህዝባዊ ርክባት 
ኮምሽን ባህልን ስፖርትን ኤርትራ ሓቢሩ።
   ኣብዚ ብደረጃ ክለባት ዝተጠርነፉ ኣትሌታት 

ኩለን ዞባታትን ሚኒስትሪ ምክልኻልን ከምኡ’ውን 
ብውልቂ ዝወዳደሩ ኣትሌታት ዝሳተፉዎ ዓቢ 
ሃገራዊ ውድድር ብክልቲኡ ጾታ ዝካየድ ኮይኑ 
ኣብቲ ኣብ ጎደናታት ከተማ ከረን ዝካየድ 
ውድድር ልዑል ተወዳዳርነት ነባራትን ሓደስቲ 
ትስፉዋት ኣትሌታትን ክንጸባረቐሉ ትጽቢት 
ይግበረሉ። 
ኤርትራ ኣብ ዝሓለፈ ልዕሊ ዓሰርተ ዓመታት 

ብኸም ዘርእሰናይ ታደሰ፡ ዮናስ ክፍለ፡ ሳሙኤል 
ጸጋይ፡ ንጉሰ ኣምለሶም፡ ግርማይ ገብረስላሴ፡ 
ኣብራር ዑስማንን ካልኦት ኣትሌታትን ብደረጃ 

ዓለም ኣብ ዝተኻየዱ ዝተፈላለዩ ኣህጉራዊ 
ውድድራት በዚ ዓውድ’ዚ ዝነኣድ ውጽኢት 
ከተመዝግብ ምጽንሓ ይፍለጥ።
  ኣብዚ 27 ጥቅምቲ ዝካየድ ናይ ዓመተ 2019 

ሃገራዊ ውድድር ድማ ነባራትን ሓደስቲ ተካእቲ 
ኣትሌታትን ነቲ ዝጸንሐ ናይ ተወዳዳርነት መንፈስን 
ዓወትን ተቐቢሎም ኣብ ዓለማዊ መድረኻት 
ንዝጸንሐ ክብርን ተወዳዳርነትን ኤርትራ ናብ 
ቦታኡ ዝመልሱ ብቑዓት ኣትሌታት ዝረኣዩሉ 
ኣጋጣሚ ክፈጥር ትጽቢት ኩሉ ስድራቤት ስፖርት 
ኣትሌቲክስ ሃገርና እዩ። ዝሓለፈ ዓመት 28 ጥቅምቲ 
2018 ኣብ ከተማ ኣስመራ ኣብ ዝተኻየደ ተመሳሳሊ 
ሃገራዊ ውድድር ካብ ደቂተባዕትዮ ኣትሌታት 
ኣፈወርቂ ብርሃነ  ብ1፡04፡37፣ ዮናስ ያቆብ ብ1፡
04፡38፥ ኦሎምፒካዊ ኣትሌት ኣብራር ዑስማን 
ድማ ብ 1፡04/53 ጊዜ ቀዳሞት ሰለስተ ዕዉታት 
ብምዃን ውድድሮም ክዛዝሙ እንከለዉ፡ ብቁጽሪ 
ውሑዳት ኣትሌታት ኣብ መስርዕ ቅድድም ኣብ 
ዝቐረባሉ ውድድር ደቀንስትዮ ድማ ኣትሌታት 
ናዝሬት ወልዱ ብ 1፡17፡28፣ ፋኑስ ኣለም ብ1፡
17፡28  ለምለም ተወልደብርሃን ድማ ብ 1፡20፡
06 ቀዳሞት ሰለስተ ዕዉታት ብምዃን ንሽልማት 
ምብቅዐን ዝዝከር’ዩ። 

ብፈደረሽን ቅድድም ብሽክለታ ከተማ ከረን 
ንሰለስተ ሰናብቲ ዝተሰርዐ ውድድር ብሰንበት ኣብ 
ሰዓታት ቅድሚ ቀትሪ ከም ዝፈለመ ወኪል ኤሪና 
ዞባ ዓንሰባ ሓቢሩ። እዚ ውድድር ናይ ሰለስተ 
ዲቪዥናት ተቐዳደምቲ ከምኡ’ውን ተቐዳደምቲ 
ደቂ ኣንስትዮን ሒዙ ከም ዝፈለመ ብተወሳኺ 
ክፍለጥ ተኻኢሉ’ሎ። ኣብዚ ናይ ሰንበት ፈላሚ 
ውድድር ካብ ተቐዳደምቲ ሳልሳይ ዲቪዥን 
ኤቨን ኤፍሬም ክዕወት ከሎ፡ ኤቨን ታደሰን ሄኖስ 
ወልደጋብርን ከኣ ካልኣይን ሳልሳይን ተርታ ክሕዙ 
ክኢሎም ኣለዉ። 50 ዙርያ 60 ኪሎሜተር 
ርሕቀት ካብ ዝሸፈኑ ተቐዳደምቲ ካልኣይ 
ዲቪዥን ኣስመሮም ጽገ ጥራይ’ዩ ዕዉት ክስመ 
ክኢሉ ዘሎ። ተቐዳዳማይ ኣስመሮም ጽገ ንኹሎም 

ቅድድም ብሽክለታ ከተማ ከረን ጀሚሩ
መወዳድርቱ ብዙርያ ክግልፎም ብምኽኣሉ’ዩ 
ብዘይ ተቓጻጺ ኣብቲ ናይ ውድድር ዕለት ክደምቕ 
ዝኸኣለ። ዋሕዲ ተቐዳደምቲ ኣብ ዝነበሮ ናይ ደቂ 
ኣንስትዮ ውድድር ደሊና ዘርእማርያም ዕውትቲ 
ክትከውን ከላ ሳፋእ ሸሪፍ ከኣ ካልአይቲ ኮይና 
ውድድራ ፈጺማ። 80 ዙርያ 96 ኪሎሜተር 
ርሕቀት ንምሽፋን ካብ ዝተበገሱ ተቐዳደምቲ ክፍሊ 
ልሙዳት ኣብ መወዳእታ ዓድል ሓምድን ዮናስ 
በረኸትን ጥራይ’ዮም ውድድሮም ወዲኦም። እዞም 
ተቐዳደምቲ ንመወዳድርቶም ብዙርያ ድሕሪ 
ምግላፎም ንበይኖም ኣብ ዘካየዱዎ ቅጽበታዊ 
ውድድር ከኣ ዓድል ሓምድ ቀዲሙ መስመር 
ቅጽበታዊ ውድድር ክረግጽ ከሎ ዮናስ በረኸት ከኣ 
ናይ ካልኣይ ደረጃ ሒዙ ውድድሩ ፈጺሙ።  

 በይሉል ገብረሚካኤል - ፉርቱና ኤፍሬም

ናጽነት ደስበለ

 ሓራጅ
ኣብ መንጎ ብፍ/በ/መሰል ወረ/ነፍ ተስፋይ ገብረ  ወልዱ  ብፍ/በ/ዕዳ ወረ/

ነፍ ተስፋይ ገብረ+7 ንዘሎ ናይ ውርሻ ክርክር ላዕለዋይ ቤት ፍርዲ ብቁ/መዝ 
27/2018 ብዕለት 19-12-2018 ዝተዋህበ ትእዛዝ እዚ ኣብ ከተማ ኣስመራ ን/
ዞባ ዕዳጋሓሙስ  ከባቢ እምባ ጋልያኖ ጎደና ሸፋሺፊት ቁ/20 ኣብ ጥቃ ቃል 
መዋእል ህጻናት  ዝርከብ ገዛ ኮይኑ ኣብ 100ት/ሜ ዝተደኮነ ኮይኑ 3 ቀንዲ 
ክፍልታት 2 ተሓጋገዝቲ ክፍልን ብሓራጅ ተሰይጡ ኣብ መንጎ ወረስቲ ክምቀል 
ብዝኣዘዞ መሰረት እዚ ዝተጠቕሰ ገዛ ብኽኢላ መበገሲ ዋጋ 76,259.60 (ሰብዓን 
ሽዱሹተን ሽሕን ክልተ ሚኢትን ሓምሳን ትሽዓተን ናቕፋ 60% ስለ ዝተገመተ 
ኣብቲ ዝግበር ሓራጅ ክሳተፍ ዝደሊ ቅድሚ ዕለት ሓራጅ ኣብ ዘሎ 5 ናይ 
ስራሕ መዓልታት ኣብ ቁ/62 ኣብ ዝተዳለወ ሳንዱቅ ናይ ዝተቀረበ መጠን ገንዘብ 
ብዕሹግ ሰታሪት የእቱ  ¼ ናይቲ ዝተዋህበ ግምት ገንዘብ ብሽም ፈ/ፍርዲ C.P.O 
ኣስሪሑ  ወይ ድማ ባንክ ተጠራቓሚ ሕሳብ ብምቕራብ ክወዳደር ይኽእል።

ዕለት ሓራጅ 14/11/2019
ቦታ ሓራጅ ላዕለዋይ ቤት ፍርዲ ቁ/27
ሰዓት 3፡00-4፡00

ተወሳኺ ሓበሬታ ዝደሊ ኣብ ቤ/ጽ/ዋ/ፈ/ፍርዲ ቁ/67 ኣብ ናይ ስራሕ ሰዓታት 
መጺኡ ክውከስ ይኽእል። ዝቃወም እንተሎ ካብ ዝምልከቶ ቤት ፍርዲ መአገዲ 
እንተዘይኣቕሪቡ ሓራጅ ኣየቛርጽን ኢዩ።

ቤ/ጽ/ዋ/ፈ/ፍርዲ

ዞባ ማእከል ኣስመራ
ሰምሃር ጸሃየ ሃብተ፡ ኣሞይ ነፍ/ ኣበባ ሃብተ ካሳ 

ኣብ ከተማ ኣስመራ ምም/ን/ዞባ ዕዳጋ ሓሙስ ዞባ 6 
ምም/02 ጎደና ደራ ቁ/ገዛ 8 ብቁጽሪ ምስክር ወረቐት 
103479 መወከሲ ቁ/124277 ቁ/ሎታ 29 ቁ/ፓርቸላ 
ስፍሓት መሬት 95,06 ት/ሜ ቀንዲ ክፍልታት 3 
ሓገዝቲ ክፍልታት 2 ዝሓዘ መዳውብቱ ብሰሜን ምስ ናይ 
ሓባር ዛሬባ ብደቡብ ምስ መንገዲ ደራ ብምብራቕ ምስ 
ንብረት ፍስሃ ወልደማርያም ብምዕራብ ምስ ጽገ ገብረዝጊ 
ዝዳወብ ዝገበረትለይ ውህብቶ ይጽደቐለይ ናብ ስመይ 
ይመሓላለፈለይ ስለዝበለት፣ ዝቃወም እንተሎ፡ ን12/11/19 
ኣብ 1ይ ቤ/ፍ 1ይ መጋባእያ ቁ/32 ይቕረብ።

ገዛ ባንዳ 

ወ/ሮ ኣለም ፍቓዱ በራኺ፡ በዓል-ቤተይ ሰንጋል ተኽለ 
ስለዝሞተ፡ ንዓይ ናይ መጻምዲ መሰለይ ይተሓለወለይ፡ 
3 ደቀይ ድማ ወረስቲ ምዃኖም ይረጋገጸሎም ስለዝበላ፣ 
ዝቃወም እንተሎ፡ ን18/11/19 ኣብ ቤ/ፍ ይቕረብ።

ከሳሲ ዩኤል ተስፋይ ሓጎስ፡ ተኸሳሲ ኣቶ ሻም ኣሕመድ 
ናይ ገዛ መኪና ዓይነታ  ሰለዳ ቁ-ER-1-07847 ቻሲ 

ቁ-Fj05-364426 ዝኾነት ብዋጋ 30,000 ናቕፋ ውዕል 
ፈጺምና፡ ገንዘብ ሽያጥ ብምሉኡ ተኸፊሉ እነተኾነ ግን 
ተኸሳሲ ስም ምትሕልላፍ ውዕል ከይፈጸመለይ ካብዚ ሃገር 
ስለዝወጸ፡ ስም ክማሓላለፈለይ ስለዝበለ፣ ዝቃወም እንተሎ፡ 
ን15/11/19 ኣብ ቤ/ፍ ይቕረብ።

ኮማዊ ቤት ፍርዲ ኣባሻውል 

ወረ/ነፍ/ ገብረሂወት ኣብርሃ፡ የማነ ኣብርሃ፡ ኣበባ ኣብርሃ፡ 
ወልደሚካኤል ኣብርሃ፡ በየነሽ ኣብርሃ፡ ኣልጋነሽ ኣብርሃ፡ 
ብወኪሎም ወ/ሮ በየነሽ ኣብርሃ ኣቢሎም፡ ተጸዋዒት ወ/ሮ 
ሽዋ ከተማ፡ ካባና ዝገዝኣቶ ገዛ ከነረክባ ብዝኣተወቶ ውዕል 
ኣድራሽኣ ክንረክብ ስለዘይከኣልና፡ ትጸውዓልና ስለዝበሉ፣ 
ተጸዋዒት ብኣካል ወይ ብሕጋዊ ወኪል ን25/11/19 ኣብ 
ቤ/ፍ ትቕረብ።

ኣብ ሞንጎ ኣቶ ዳኒኤል ዑቕባልደትን ኣቶ ኣምለሶም 
ፍትዊ ፈረጅን ዝተገብረ ናይ ገዛ መኪና ውዕል መሸጣ 
ፊያት ኡኖ ዝዓይነታ ቁ.ሰሌዳ ኢ፡ ኣር 1-30418 ቀ.ቻሲ 
ZFA 146000*04265089፡ ኣቶ ኣምለሶም ፍትዊ 
ብኣድራሽኡ ክርከብ ስለዘይተኻእለ ብኣካል ወይ ብሕጋዊ 
ወኪል ን11/11/19 ኣብ ቤ/ፍ ይቕረብ። እንተዘይቀሪቡ 
ግን ጉዳዩ ንሱ ኣብ ዘይብሉ ክረአ ምኻኑ ነፍልጥ።



ሓዳስ   ኤርትራ 23 ጥቅምቲ  2019 -  ገጽ 11መበል 29 ዓመት  ቁ.44

Vacancy Announcement 

Eritrea-Sichuan Mineral Construction Corp. Ltd invites Qualified 
Candidates for the following positions:-

COMMERCIAL MANAGER1.	
Required: 	1

MAJOR DUTIES AND RESPONSIBILITIES
Build relationships with clients to establish new contracts. •	
Develop strong relationships with different departments 
within the company to ensure everyone is working toward 
the same targets and goals.
Develop strategic plans to encourage business. Use analytics •	
to create action plans that are based off data and statistics, 
and interpret results against targets.
Develop risk assessments and pricing structures for products •	
to work toward commercial efforts. Financial planning and 
budgeting is an important aspect of this job.
Responsible for overseeing staff, suppliers, and contractors •	
to ensure that deadlines are met. If issues arise with 
contractors, work with them to resolve the problem as 
quickly as possible so as not to affect the schedule.
Make sure stakeholders adhere to and understand contractual •	
obligations, and also determine when processes violate 
regulations.

Assess risks and make recommendations based on analysis •	
of all factors affecting a business situation.

Should have a good understanding of the state of the current •	
market in their industry. Should be constantly updating this 
knowledge, which includes keeping up to date with the 
latest contract laws and regulations

Deal with administrative financial tasks, such as overseeing •	
revenue, so they need to have good math skills

Have a good understanding of experience with market •	
research and negotiation.

Education: BA in business, marketing, or a subject related to 
commerce

Work Experience:   5 years or more relevant experience in the 
field.

Other skills and abilities: 
Good knowledge of Chinese and English language.•	
Applicants for this job must demonstrate talents for •	
commercial awareness, client liaising, project management, 
and team leadership.
Interacting with Computers (including hardware and •	
software) to program, write software, set up functions, enter 
data, or process information.
Organizing, Planning, and Prioritizing Work.•	
Scheduling Work and Activities.•	
Training and Teaching Others.•	

Salary:	  Negotiable

Additional requirement for nationals:
Provide evidence of completion or exemption National -	
Service from Ministry of Defense.
Present clearance paper from current or last employer-	
Interested candidates are requested to send a letter of -	
application, a current CV, documents and other particulars, 
work experience credentials.
Every applicant is required also to send a copy of application -	
to The state of Eritrea Office National Security Aliens 
Employment Permit Affairs    P.O. Box 7940 Asmara, 
Eritrea.
All applications should be sent through post office.-	

Closing Date:	5 days from the date of this announcement.	
Address: Eritrea-Sichuan Mineral Construction Corp. Ltd.

    P.O. Box 4832, Asmara, Eritrea

Invitation for Bids
Ministry of Marine Resources-Fisheries Resources 

Management Program

IFAD -- GRANT No. DSF-2000001700-ER

Procurement of: IT Equipment, Materials for Sound Record and 
Narration with full     Accessories, One Compressor with Full 
Accessories   

IFB No.: MMR/FReMP/G/NCB/0007/2019

1. The Government of the State of Eritrea has received grant 
from the International Fund for Agricultural Development 
(IFAD) toward the cost of Fisheries Resources Management 
Development Program , and it intends to apply part of the 
proceeds of this credit to payments under the Contract for the 
procurement of; IFB No.: MMR/FReMP/G/NCB/0007/2019

2.  MMR-FReMP now invites sealed bids from eligible and qualified 
bidders for the supply. IT Equipment, Materials for Sound Record 
and Narration with full Accessories, One Compressor with Full 
Accessories   

3.Interested bidders may obtain further information from the MMR-
FDP and inspect the Bidding documents at the address given 
below, from 7.00 – 3:00 p.m. local time, Monday through Friday.

A complete set of bidding documents in English may be purchased 4.	
by interested bidders on the submission of a written application 
to the address below and upon payment of a nonrefundable fee 
of Eritrean Nakfa  (ERN)500.00(five hundred Eritrean Nakfa or 
equivalent  in foreign currency starting from October 14, 2019.

Bids must be delivered to the address below on or before 5.	 Monday 
11, November, 2019 at 10:15a.m. 

Electronic Bidding will not be permitted. Late Bids will be 6.	
rejected. 

Bids will be opened in the presence of bidders or their 7.	
representatives who choose to attend in person at the address 
below at 10:15 a.m. on Monday 11, November, 2019.All bids 
must be accompanied by a bid security mentioned in the bidding 
documents.

The address referred to above is:8.	
The Ministry of Marine Resources-Fisheries Development Project

Contact Person: Ms. Makda Mebrahtu
Street Address: Hiday Street 748-1
 Block and Floor: Dembe Sembel, Block “A”,4th Floor, 
RH
City: Asmara
P.O.Box 923
ZIP code: 748-1
Country: Eritrea
Telephone: 291-1-153958
Facsimile number: 291-1-153961
E-mail: makumebrahtu9@gmail.com or fremp2017@
gmail.com

ምልክታ
ኣብ ባረንቱ ኣብ ዞን 3 ብሎክ 35 ፓርሰል H ናይ ዘሎኒ ገዛ ውዕል ክራይ መሬት 

ይኹን ካልእ ኩሉ ሰነዳት ናይ’ዚ መንበሪ ገዛ (ቅጥዒ 005) ስለዝጠፍኣኒ ዝረኸቦ 
ወይ ድማ ብዝኾነ ምኽንያት ሒዘዮ ኣለኹ ዝብል ሰብ እንተሎ ብ ቁ.ቴሌፎን 
07236097 ኣብ ውሽጢ ሓደ ወርሒ ናብ ቤ/ጽ መሬትን ማይን ኣከባብን ጨ/ዞ/
ጋሽ ባርካ ይቕረብ። እዚ ምስ ዘይፍጸም ግና መተካእታ ክወሃበኒ።

ኣቶ ገብረሚካኤል መንግስትኣብ

 ተረኛ ፋርማሲ ጎደና ቁ.ስልኪ ዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 
ፋርማሲ ኤምፔሮ 23/10/2019 ጎደና ሓርነት ቁ.158፡ ፊት ሲነማ ኢምፔሮ 121480

ሃይለ ዳኒኤል

ገለ ክፋል ካብ ሰራዊት ኣመሪካ ኣብ 
ሶርያ ክጸንሑ ምዃኖም ፕረዚደንት ኣመሪካ 
ዶናልድ ትራምፕ ሓቢሩ።
እቲ ፕረዚደንት ነዚ ዝብል ዘሎ ድሕሪ’ቲ 

ሰራዊቱ ካብታ ሃገር ጠቕሊሎም ክወጽኡ 
ምዃኖም ምግላጹ እዩ። ንሱ በቲ ቅድሚ 
ክልተ ሳምንታት ዝወሰዶ ምስሓብ ናይቶም 
ኣብ መንጎ ሶርያን ቱርኪን ዓሪዶም 
ዝጸንሑ ሰራዊቱ፡ ካብ ደገፍቱ ከይተረፈ 
ብርቱዕ ነቐፌታታት ክወርዶ ምጽንሑ እዩ 
ዝግለጽ። 
እዚ ከኣ ብቐንዱ ድሕሪ’ቲ ቱርኪ ኣብ 

ልዕሊ’ቶም ቀንዲ መሻርኽቲ ኣመሪካ ዝነበሩ 
ኩርዳውያን ዕጡቓት መጥቃዕቲ ምጅማራ 
እዩ። ኩርዳውያን ዕጡቓት ኣብ ዝተኻየደ 
ኲናት ኣንጻር ዳዕሽ እቶም ኣገደስቲ 
መሻርኽቲ ኣመሪካ ምንባሮም ይፍለጥ። 
እቲ ፕረዚደንት ነቶም ኩርዳውያን 

ዕጡቓት ብምጥላሙ ካብ ብዙሓት ወገናት 
ነቐፌታታት ክወርዶ እኳ እንተጸንሐ፡ ንሱ 
ግን እቲ ዝወሰዶ - ካብቲ ቦታ ናይ ምንስሓብ 
ውሳነኡ ከም ዘይቅይሮ እዩ ክገልጽ ጸኒሑ።

ኣመሪካ -  ገለ ክፋል ሰራዊት ኣብ ሶርያ ክጸንሕ እዩ

ፕረዚደንት ቱርኪ ረሲፕ ጠይብ ኤርዶጋን፡ 
ምስ ሩስያዊ መዘናኡ ቭላድሚር ፑቲን ትማሊ 
ኣብ ከተማ ሶቺ ተራኺቦም ከም እተዘራረቡ 
ተሓቢሩ። 
እቶም ክልተ መራሕቲ፡ ሰዓታት - ቅድሚ 

ምዝዛም ምቁራጽ ተዅሲ ኣብ መንጎ ሰራዊት 
ቱርኪን ሓይሊታት ኩርዲን ኣብ ሰሜናዊ 
ክፋል ሶርያ ከም እተራኸቡ ተፈሊጡ ኣሎ።
ትሕዝቶ ርክብ ፑቲንን ኤርዶጋንን፡ ኣብ 

ሰሜናዊ ዞባ ሶርያ ዘሎ ዘይምርግጋእ፡ ናብ ንቡር 
ኩነታት ንምምላስ ዘተኮረ ምዃኑ ይግለጽ።
ቱርኪ፡ ዝሓለፈ ሰሙን ን120 ሰዓታት 

ተዅሲ ደው ከተብል፡ ነቶም ‘ግብረ-
ሽበራውያን’ እናበለት እትጠቕሶም ኩርዳውያን 
ዕጡቓት ድማ፡ ብሰላም ካብቲ ጥቓ ዶብ ዘሎ 
ከባቢታት ንኽወጽኡ ዘኽእል መስኮት ዕድል 
ክትህብ ምስምማዓ ኣይርሳዕን። እቲ ብኣመሪካ 
ዝተማእከለ ስምምዕ ምቁራጽ ተዅሲ ትማሊ 
ኣማስያኡ ከም ዘብቅዐ ይፍለጥ።
ቱርኪ፡ ነቲ ኣብ መንጎ ዶባን ዶብ ሶርያን 

ክትሃንጾ መዲባቶ ዘላ ውሑስ ዞባ ንምትግባር፡ 
‘ስርሒት ምንጪ ሰላም’ ብምባል ዝሰመየቶ 
ወተሃደራዊ መጥቃዕቲ ብ9 ጥቅምቲ ኣብ 
ልዕሊ’ቶም ኣብቲ ዞባ ዝንቀሳቐሱ ኩርዳውያን 

ዕጡቓት ምፍናዋ ኣይርሳዕን። 
መንግስቲ ኣንካራ፡ ነቶም ብ ‘ዋይ.ፒ.ጂ.’ 

ብዝብል ስም ዝጽውዑ ዕጡቓት፡ ናይ ዕጡቕ 
ጉጅለ ‘ፒ.ከይ.ከይ’ ክፋል ምዃኖም እዩ 
ዝሕብር። ቱርኪ ነቶም ኣብ ሃገራ ተዓቚቦም 
ዝርከቡ ኣስታት 3.6 ሚልዮን ሶርያውያን 
ስደተኛታት፡ ናብቲ ውሑስ ዞባ ከተግዕዞም 
መደብ ከም ዘለዋ ይግለጽ።
ፕረዚደንት ኤርዶጋን፡ ቅድሚ’ቲ ምስ 

ፑቲን ዘካየዶ ርክብ፡ ንጋዜጠኛታት ኣብ 
ዝሃቦ መግለጺ፡ ኩርዳውያን ዕጡቓት ካብቲ 
ከባቢታት ክሳብ ዘየንሳሓቡ መንግስቲ ኣንካራ 

መጥቃዕቲታቱ ክቕጽሎ ምዃኑ ኣፍሊጡ 
ኣሎ። እዚ ከኣ ብቐንዱ እቲ ብኣመሪካ 
ዝተኣትወሎም መብጽዓ ብዘይምትግባሩ 
ምዃኑ ወሲኹ ገሊጹ።
ብዙሓት ተንተንቲ ከም ዝሕብሩዎ፡ ኣብ 

መንጎ ኤርዶጋንን ፑቲንን ዝተኻየደ ርክብ፡ 
ቱርኪ ወጢናቶ ንዘላ መደባት ምህናጽ 
ውሑስ ዞባ ኣብ ሰሜናዊ ዶብ ሶርያ ኣንፈቱ 
ዝቕይሮ ክኸውን ከም ዝኽእል እዩ ዝግለጽ። 
እዚ ከኣ ፕረዚደንት ፑቲን ምስ መራሒ 

ሶርያ ባሻር ኣል-ኣሳድ ብዘለዎ ጥቡቕ ርክብ 
ምዃኑ ይሕበር።

መራሕቲ ቱርኪን ሩስያን ተዘራሪቦም

ሲንጋፖር - እትበርር ታክሲ ተፈቲና

ኣብ ሲንጋፖር፡ ክትበርር እትኽእል 
ታክሲ ንፈተነ ትማሊ ከም ዝበረረት 
ተሓቢሩ። 
እታ ቮሎኮፕተር ተባሂሉ ብዝጽዋዕ 

ኩባንያ ዝማዕበለት በራሪት ታክሲ፡ 
ኣብቲ ማሪና በይ ተባሂሉ ዝጽዋዕ 
ከባቢ - ንኣስታት ክልተ ደቓይቕ 
ከም ዝበረረት ተፈሊጡ።
ኩባንያ ቮሎኮፕተር ኣብ ዘውጸኦ 

መግለጺ፡ እታ በራሪት ታክሲ 
ንክልተ ደቓይቕ ጥራይ ክትበርር 
ዝተገብረሉ ምኽንያት - ብዝተፈጥረ 
ሃንደበታዊ ምቅይያር ንፋስ ምዃኑ 
ሓቢሩ ኣሎ።

እቲ ነዛ በራሪት ታክሲ ዝሰርሐ 
ኣብ ጀርመን ዝመደበሩ ትካል፡ ነታ 
ንሱ ዘማዕበላ ታክሲ ኣብ ጀርመን፡ 
ዱባይን ፊንላንድን ንምርኢት 
ኣቕሪቡዋ ምንባሩ ተገሊጹ።
እታ ኣብ ሲንጋፖር ብፓይሎት 

እናተመርሐት በረርኣ ዘካየደት 
ታክሲ፡ ኣብ መጻኢ ብዘይ ኣብራሪ 
ክትበርር ከም ዝዀነት እዩ 
ዝንገረላ። 
ኩባንያ ቮሎኮፕተር፡ ሓደ ካብ’ተን 

ብዙሓት ብኤለክትሪክ ዝሰርሓ ድሮን 
መሰል ሄሊኮፕተራት ኣብ ምስራሕ 
ዝነጥፉ ዘለዉ ትካላት እዩ።

ካናዳ - ትሩደ ዳግም ተመሪጹ
ኣብ ካናዳ ብዝተኻየደ ምርጫ፡ 

ቀዳማይ ሚኒስተር ጃስቲን ትሩደ 
ዳግማይ ቀዳማይ ሚኒስተር ኰይኑ ነታ 
ሃገር ክመርሓ ተመሪጹ።
እቲ ካብ ሰልፊ ሊበራል ዝዀነ 

ቀዳማይ ሚኒስተር፡ እቲ ንሱ ዝመርሖ 
ሰልፊ ኣብ ባይቶ ካናዳ 157 መናብር 
ብምርካቡ ዓብላሊ ከም ዘይከውን እዩ 
ዝሕበር ዘሎ።
ምስ ፖለቲካ’ታ ሃገር ቅርበት 

ዘለዎም ወገናት፡ ሰልፊ ሊበራል ካብቲ 
338 መናብር ዘለዎ ባይቶ ን157 
ጥራይ ክዕወተሉ ብምኽኣሉ፡ ቀዳማይ 
ሚኒስተር ትሩደ ኣብ ካልኣይ ዕምሪ 
መሪሕነቱ ሓደስቲ ሕግታት ኣብ 
ምጽዳቕ ክኸብዶ ከም ዝኽእል እዮም 
ዝእምቱ።
ቀንዲ መቐናቕንቲ ሰልፊ ሊበራል 

ምዃኑ ዝንገረሉ ዓቃባዊ ሰልፊ ድማ፡ 

ትራምፕ ከም ዝሓበሮ፡ ውሑድ ቍጽሪ 
ዘለዎም ወተሃደራት፡ ንመዓስከራት ነዳዲ 
ንምሕላው ኣብ ሶርያ ክጸንሑ እዮም። 
እቶም ዝተረፉ ድማ ናብ ጥቓ እስራኤልን 
ዮርዳኖስን ክግዕዙ ምዃኖም ገሊጹ።
ፕረዚደንት ትራምፕ፡ ዋላ’ኳ ነቶም ኣብ 

ኵሉ ኵርናዓት ዓለምና ዝርከቡ ወተሃደራት 
ኣመሪካ ናብ ሃገሮም ክመልሶም ምዃኑ 
መብጽዓት ኣትዩ እንተነበረ፡ ኣስታት 200 
ሽሕ ወተሃደራት - ገና ኣብ ግጭት ዝርከቦ 

ክፋል ዓለምና ከም ዘለዉ እዩ ዝንገር። 
ብዘይካ’ዚ፡ ዝሓለፈ ወርሒ ግንቦት ኣብ 

ስዑዲ ዓረብ ኣብ ልዕሊ መኸዘኒ ነዳዲታት 
ድሕሪ ዝተኻየደ መጥቃዕቲ፡ ቍጽሪ ናይቶም 
ኣብ ወሽመጥ ዓረብ ዝርከቡ ሰራዊት ኣመሪካ 
ብ14 ሽሕ ከም ዝዛየደ እዩ ዝሕበር።
እዚ ከምዚ’ሉ እንከሎ፡ ፐንታጎን ኣብ 

ኣፍጋኒስታን ዝርከቡ ሰራዊቱ ብቕልጡፍ 
ካብታ ሃገር ንምስሓብ መደባት ሓንጺጹ 
ምህላዉ ሰብ-መዚ ኣመሪካ ይሕብሩ።

121 መናብር ኣብ ባይቶ ብምሓዝ ኣብ 
ካልኣይ ደረጃ ከምዝተቐመጠ ተፈሊጡ 
ኣሎ።
ጃስቲን ትሩደ ኣብ 2015፡ ኣብታ ሃገር 

ሓቀኛ ለውጢ ከምጽእ ምዃኑ መብጽዓ 
ድሕሪ ምእታዉ - ከም እተመርጸ 
ኣይርሳዕን። ንዝሓለፈ ኣርባዕተ ዓመታት 
ኣብ ስልጣን ድሕሪ ምጽንሑ ከኣ፡ 

እቲ ቀዳማይ ሚኒስተር ዝኣተዎ ቃል 
ከም ዘይፈጸመ ካብ ብዙሓት ወገናት 
ወቐሳታት ክቐርቦ ጸኒሑ። 
እንተዀነ፡ ብመሰረት ሻራ ዘይሓዘ 

ናጻ ግምገማ፡ እቲ ቀዳማይ ሚኒስተር 
ን92 ሚእታዊት ካብቶም ዝኣተዎም 
መብጽዓታት ምሉእ ብምሉእ ወይ 
ብኸፊል ከም ዝፈጸሞም ይሕብር።

ተወሳኺ
ኣብ ብሪጣንያ ከተማ 

ማንቸስተር፡ ኣብ ዓለምና ናይ 
መጀመርያ ከምዝዀነ ዝተገልጸ 
ናይ ጸጉሪ ባንክ ከም ዝተኸፍተ 
ተሓቢሩ።
እቲ ንደቂ-ተባዕትዮ 2,500 

ፓውንድ ከፊሎም ንቅምሶ ናይ 
ጸጉሮም ከም ዘቐምጡ ዝገብር 
ባንክ፡ ምስ ግዜ እቶም ኣብቲ 
ባንክ ዘቐመጡ ምስ ዝበርሑ፡ ነቲ 
ዘቐመጡዎ ቅምሶ ናይ ጸጉሮም ኣብ ላባራቶሪ ክሎን ኰይኑ ዳግም ኣብ ርእሶም ከም ዝትከል 
እዩ ዝገብር።
ቅድሚ ሕጂ ብብርሒ ንዝጥቅዑ ደቂ-ተባዕትዮ ንምንጋፍ ዝተፈላለዩ ዓይነታት 

መድሃኒታትን ካልኦት ሜላታትን እኳ ኣብ ግብሪ ክውዕሉ እንተጸንሑ፡ ብዘለዎም ኣሉታዊ 
ሳዕቤናት ተቐባልነት ከም ዘይረኸቡ እዩ ዝንገር።

ናይ ክፍሎም መጻሕፍትን መወከሲ 
መጻሕፍትን ገናጺሎም ምዕራፋት 
እናንበቡን መዘክራት እናጸሓፉን 
እናገናጸሉን ኪጽዕሩሉ ዚግባኦም 
ኣገባባት ብኣቋራጭ ዝተፈላለየ ረቀቕቲ 
ቅዳሓት (soft copies)ን መርበባት 
ሓበሬታታትን ብምኽፋት ጥራሕ 
ኪረኽብዎ ይኽእሉ። 
ዝበዝሕ ሰብ ህጻናት ብግቡእ 

ትምህርቶም ክንዲ ዝከታተሉ፣ ምዕቡል 
ቴሌፎናት፣ ታብሌታትን ላፕቶፓትን 
ከፊቶም ኣብ ስክሪናት ቀንፈዘው እናበሉ 

ኣደዳ መዘናግዒ መደባትን ጸወታታት 
ቪድዮን እናኾኑ ወርቓዊ ጊዜኦምን 
ዕድሎምን ንከንቱ የባኽኑ ዝብል ግምት 
ኣለዎ። ከምኡ ዓይነት ብኽነት ዚስዕብ 
ግቡእ ምክትታልን ዘማእዝን ኣተሓሕዛን 
እንተዘይሃልዩ ጥራሕ ኢዩ።
ብልክዕ ንምዝራብ ግን፡ ምዕባለ 

ቴክኖሎጂ ዝያዳ መብልሕን 
ኣርባሕን ደኣ’ምበር ኣዕናዊ ኣይኮነን። 
ኣጠቓቕማና፣ ተገዳስነትናን ሸለትነትናን 
ኢዩ ከኣ ከከም ዝዘራእናዮ ንልምዓትን 
ዕንወትን ዘውዕሎ።

ካብ 6ይ ገጽ ዝቐጸለ ...

ብድሆ ትምህርቲ ኣብ ወለዶ ...


